
vitesh, do të nisë ristrukturimin, ku interesi më i 
fortë do të jetë për bujqësinë, ndërsa sipërmar-
rjet që nuk investojnë në teknologji do ta kenë të 
vështirë mbijetesën. Më të rrezikuarit nga kriza 
janë dyqanet e vogla, baret, restorantet dhe klubet 

do të zbatohen protokolle në një nxitje për të bërë 
blerjet turravrap dhe, argëtimi nuk është më pjesë 
e “menusë”. Segmenti i qendrave tregtare ishte 
edhe më herët në një terren sfidues, për shkak të 
numrit të lartë të njësive, por COVID-19 do ta bëjë 
edhe më të vështirë garën për tregun. Ekspertët 
presin që markat, të cilat funksionojnë si zinxhir 
dhe të mbështetura nga kompanitë mëmë, ta 
kalojnë më lehtë këtë situatë ndërsa mbijetesën do 
të sigurojnë vetëm ata që do të përshtaten shpejt 
me rregullat e reja të lojës. Operatorët e tregut 
vlerësojnë që do të rriten shpenzimet operative 
dhe janë treguar fleksibël për qiratë e ambienteve, 
duke aplikuar lehtësi. Në finale parashikohet që 
bizneset brenda qendrave të vetëselektohen duke 
ndryshuar portofolin e emrave të pranishëm.

NGA NERTILA MAHO

editorial

TURIZMI, SI SHPRESA E VETME AFATSHKURTËR 
PËR RIMËKËMBJEN E EKONOMISË

Bregdeti i ngjan këto ditë një kantieri pune. Diku riparohet, diku pastrohet, 
diku i jepet dora e fundit lulishteve dhe rregullimit të ambienteve të brend-
shme. Rëra po punohet dhe po mblidhen gjithë papastërtitë në bregdet.

Teksa po hyn mesi i majit, këto përgatitje duhet të kishin përfunduar me kohë 
dhe sot, hotelet duhet të kishin filluar të prisnin turistët, kryesisht nga vendet 
nordike, Polonia apo Çekia. Por sot, hotelet e boshatisura, nën shkëlqimin e 
diellit dhe pasqyrimin e detit, janë në shpresë se klientët e parë do të mund të 
mbërrijnë sa nuk është tepër vonë. Të njëjtën gjë shpresojnë dhe qindra biznese 
mbështetëse, bare, restorante, e deri tek anijet e udhëtimeve turistike që janë 
shtuar së fundmi. 
Kriza e COVID-19 ka kthyer përmbys ecurinë e një sektori që tre vitet e fundit 
ishte bërë motori i së gjithë ekonomisë shqiptare. Numri i turistëve, vitin e 
kaluar, arriti rekordin e 6.4 milionë personave dhe të ardhurat nga udhëtimet i 
kaluan 2 miliardë euro. Sektori kishte tërhequr investime të shumta në ndërtimin 
e hoteleve të mëdha me standarde bashkëkohore, në përgjigje të kërkesave të 
agjencive turistike më të mëdha europiane. Pritshmëritë ishin pozitive edhe këtë 
vit, pavarësisht pasojave të tërmetit të 26 nëntorit, që goditi rëndë Durrësin, me 
kapacitetet më të mëdha akomoduese në vend.
Për shkak të varësisë së lartë nga turizmi, që kontribuon direkt dhe indirekt 
në mbi 20% të Prodhimit të Brendshëm Bruto, institucionet ndërkombëtare, si 
Banka Botërore dhe Banka Europiane për Rindërtim dhe Zhvillim kanë rishikuar 
në ulje të ndjeshme pritshmëritë për rritjen ekonomike si të Shqipërisë me -5%, 
ashtu dhe të Malit të Zi, me -5.6%, me tkurrjen më të thellë në rajon, në raport 
me vende të tjera si Maqedonia (-1.4) apo Serbia (-2.5), që nuk janë aq të varura 
nga ky sektor.
Pavarësisht goditjes së COVID-19, turizmi mund të jetë e vetmja shpresë për të 
rigjallëruar ekonominë e sëmurë nga virusi, të paktën në afatin e shkurtër. Të 
dhënat e para tregojnë se konsumi i brendshëm do të goditet rëndë, për shkak të 
humbjes së vendeve të punës dhe pasigurisë për të ardhmen, duke rrezikuar në 
mënyrë zinxhir mbylljen e mijëra bizneseve të vogla në vend. Ndaj shpresa për 
një ringritje përmes konsumit të brendshëm është shumë e ulët, pasi ai pritet të 
ristrukturohet thuajse tërësisht (shiko shkrimin në faqet e brendshme të revistës). 
Eksportet gjithashtu do të vuajnë për një kohë të gjatë pasojat e COVID-19 në 
gjithë ekonominë globale, sidomos në Italinë e goditur rëndë, nga e cila varen 
mbi 50% e eksporteve shqiptare.
Është turizmi ai që ka shansin që këtë krizë ta kthejë në një mundësi. Për fat të 
mirë, vendi e ka kaluar relativisht lehtë krizën në këndvështrimin e frenimit të 
përhapjes dhe jetëve të humbura. Kjo i jep Shqipërisë avantazhin e një hapjeje 
të kujdesshme edhe të kufijve, por dhe e bën atë tërheqës për operatorët e huaj. 
Unioni Turistik Shqiptar pohoi së fundmi se agjencitë e huaja janë të gatshme që 
të sjellin charter-at e tyre në Rinas nga data 1 qershor. Duke përmendur situatën 
e vështirë në të cilën ndodhen hotelet sot, me një rënie të ardhurash deri në 
90%, Unioni paralajmëroi se konkurrenca nga fqinjët është e fortë dhe Greqia 
e Mali i Zi i kanë hapur tashmë plazhet nën masa të rrepta sigurie të shëndetit.
Turizmi i charter-ave është sidomos i rëndësishëm për hotelet luksoze të zonës së 
Golemit, që janë investime të reja dhe në zgjerim të vazhdueshëm, në kërkim të 
klientëve elitarë. Por Shqipëria ka vend për të gjithë. Mbi 60% e turistëve vijnë me 
rrugë tokësore dhe janë kryesisht nga Kosova, Maqedonia e Mali i Zi dhe Greqia. 
Sidomos një hapje e koordinuar e kufijve me Kosovën, siç e kemi rekomanduar 
dhe më parë, do të ishte një zgjidhje me përfitime për të dyja palët. Pastaj kemi 
dhe natyrën, sidomos në Veri, që ofron qetësinë dhe hapësirën që shumëkush 
do ta kërkonte pas izolimit të imponuar nga COVID-19.
Koha nuk premton, të paktën në qershor, kufijtë duhet të jenë të hapur (gjithnjë 
duke marrë parasysh të gjitha protokollet e sigurisë), pasi turizmi është shpresa 
e vetme e rimëkëmbjes së konsumit, të paktën për këtë vit.

Lajme Shkurt në një javë

Banka e Shqipërisë merr vendimin

SHTYPEN KARTËMONEDHAT 500 LEKË 
DHE 2000 LEKË
Këshilli Mbikëqyrës i Bankës së Shqipërisë, në mbledhjen 
e fundit, vendosi Miratimin e shtypjes së kartëmonedhave 
shqiptare me kurs ligjor, me prerje 500 lekë dhe 2000 lekë.
Si emetuesja e vetme e monedhës kombëtare, Banka e 
Shqipërisë kujdeset vazhdimisht që struktura dhe cilësia e 
parasë në qarkullim të plotësojë në mënyrë dinamike nevojat 
e tregut, duke u përshtatur me evoluimin e fuqisë blerëse dhe 
teknologjisë së qarkullimit. Në këtë kuadër, shtypja e këtyre 
kartëmonedhave vjen si rezultat i plotësimit të kërkesave të 
ekonomisë për para në vlerë dhe strukturë si dhe të sigurimit 
të një furnizimi të rregullt me këto kartëmonedha për një 
periudhë disavjeçare, tha banka.

Sejko

JANË SHTYRË 21 MIJË KREDI, MUND TË ZGJATET 
RISTRUKTURIMI EDHE PËRTEJ 6 MUAJVE
Niveli i kredive të shtyra nga bankat si pasojë e vështirësive 
financiare të krijuara nga pandemia COVID-19 deri dje ishte 
rreth 2 miliardë euro për 21.000 raste, pohoi guvernatori Sejko 
në konferencën e fundit për shtyp. Bankat vijojnë të procesojnë 
kërkesat dhe sigurisht që do të ketë një sasi më të madhe të 
kredive të shtyra. “Ajo që dua të theksoj është që kemi parë një 
reagim mjaft proaktiv nga bankat e nivelit të dytë, në raport me 
trajtimin e rasteve të shtyrjes së pagesës së kësteve të kredive si 
pasojë e vështirësive financiare të krijuara nga pandemia. Kjo 
është një sjellje profesionale për t’u falënderuar”, tha Sejko. 
“Ne po vlerësojmë vazhdimisht situatën financiare të sektorit 
bankar dhe atij financiar dhe sigurisht dhe situatën që kanë 
bizneset. Jemi duke analizuar dhe duke vlerësuar çdo ditë 
shifrat dhe ndikimin që ka shtyrja e këtyre kësteve në sektorin 
bankar dhe mundësinë e një reagimi tjetër nga ana e Bankës 
së Shqipërisë pas tremujorit të parë të zbatimit të kësaj mase. 

Sigurisht që disa biznese do të kenë vështirësi financiare më 
të forta, disa të tjera më të lehta, pra jo të gjithë bizneset do të 
preken njëlloj. Ne si Bankë Shqipërie po marrim në konsider-
atë një reagim të dytë në aspektin e ndryshimeve rregullative 
për të lehtësuar bankat në raport me ristrukturimin e kredive 
që janë në vështirësi financiare. Pra ne mund t’i krijojmë 
mundësi bankave për të bërë një ristrukturim më afatgjatë se 
një afat 3-mujor ose 6-mujor por gjithmonë kjo do të jetë në 
funksion të një analize të bilanceve dhe ciklit të biznesit që 
kanë biznese të caktuara. P.sh. turizmi ose fasoneria mund 
të jetë një sektor, i cili mund të jetë më i goditur dhe mund 
të ketë nevojë për një ristrukturim më proaktiv krahasuar me 
një sektor tjetër”, tha guvernatori.

Plakja dhe emigracioni

POPULLSIA NË MOSHË PUNE RA ME 5628 
PERSONA MË 2019, MË E PREKURA VLORA
Popullsia në moshë pune ka vijuar me një rënie me mbi 5600 
persona gjatë vitit 2019. Sipas të dhënave të INSTAT, popullsia 
në moshë 15-65 vjeç arriti gjatë vitit të kaluar në 2,369,000 
persona, duke pësuar tkurrje vjetore me 0,2%. Shkak krye-
sor mbetet emigracioni i lartë e shqiptarëve në moshë pune 
drejt vendeve të tjera, kryesisht BE. Siç shihet nga të dhënat e 
INSTAT, humbjen më të madhe të popullsisë në moshë pune 
e ka pësuar Qarku i Vlorës, me rreth 27% ose rreth 6 mijë 
persona. Rënie të popullsisë në moshë pune ka pasur edhe 
në pothuajse në të gjitha qarqet përveç Tiranës dhe Durrësit, 
ku për shkak të migrimit të brendshëm popullsia në moshë 
pune është rritur me 1,6% në Tiranë dhe 0.6% në Durrës.
Popullsia në moshë pune do të bjerë ndjeshëm në Ballkanin 
Perëndimor, por në një skenar zero të emigracionit rënia 
në Shqipëri do të ishte më e ulët. Duke analizuar të dhënat 
e Kombeve të Bashkuara, Instituti i Vjenës për Studime 
Ndërkombëtare Ekonomike zhvilloi dy skenarë me dhe 
pa emigracion për ecurinë e forcës në punës në Ballkanin 
Perëndimor. Për Shqipërinë, popullsia në moshë pune do të 
tkurret me vetëm 9% pa emigracion dhe 24% me emigracion. 

Deklarimi i pasurisë, ILDKPKI: 

ZYRTARËT TË BËJNË DORËZIMIN DERI MË 1 QERSHOR 2020

Të gjithë ata zyrtarë që kanë dety-
rimin sipas ligjit që të plotësojnë 
deklaratat e pasurisë, si dhe ato 

të konfliktit të interesit, kanë afat deri 
më 1 qershor 2020 për të kryer këtë pro-
cedurë. Inspektorati i Lartë i Deklarimit 
dhe Kontrollit të Pasurive dhe Konfliktit 
të Interesave bëri të ditur se kjo thirrje 
për afatin bëhet në kushtet kur tashmë 
ka filluar lehtësimi i masave për të për-
balluar situatën e krijuar nga COVID-19.
 “Inspektorati i Lartë i Deklarimit dhe 
Kontrollit të Pasurive dhe Konfliktit 
të Interesave, duke marrë shkas nga 
lehtësimi i masave të marra, për të për-
balluar situatën e krijuar nga përhapja 
e infeksionit të shkaktuar nga virusi 

neni 7/1 i ligjit nr. 9049, datë 10.4.2003 
“Për deklarimin dhe kontrollin e pasur-
ive, të detyrimeve financiare të të zgjed-
hurve dhe të disa nëpunësve publikë”, 
i ndryshuar, deri më 1 qershor 2020.
Ngarkohen Autoritetet Përgjegjëse, për 
të mbledhur dhe për të dorëzuar pranë 
Inspektoratit të Lartë të Deklarimit dhe 
Kontrollit të Pasurive dhe Konfliktit 
të Interesave, deklaratat e interesave 
privatë, brenda datës 15 qershor 2020.
Ngarkohen Autoritetet Përgjegjëse, 
pranë institucioneve publike, për të 
marrë të gjitha masat për njoftimin e 
zyrtarëve në institucionet përkatëse, 
si dhe në ato të varësisë” thuhet në 
njoftimin e ILDKPKI.

Covid-19, njofton se:
Zyrtarët/subjektet deklarues dhe per-
sonat e lidhur duhet të dorëzojnë pranë 
Autoriteteve Përgjegjëse deklaratën 
e interesave private “Periodik/Vjetor 
2019” të parashikuar nga neni 7 i ligjit 
nr. 9049, datë 10.4.2003 “Për deklarimin 
dhe kontrollin e pasurive, të detyrimeve 
financiare të të zgjedhurve dhe të disa 
nëpunësve publikë”, i ndryshuar, deri 
më 1 qershor 2020.
Zyrtarët/subjektet deklarues dhe per-
sonat e lidhur duhet të dorëzojnë pranë 
Autoriteteve Përgjegjëse deklaratat 
e interesave privatë “Para Fillimit të 
Detyrës” dhe “Pas Largimit nga Funk-
sioni” të parashikuar nga neni 5/1 dhe 

Bizneset e hapura duhet të zbatojnë protokollin e 
sigurisë, në mënyrë që të mbrojnë jetën e qytetarëve. 
Zëvendësministrja e Financave dhe Ekonomisë, Be-

linda Ikonomi, u bëri apel të gjitha bizneseve që tashmë 
kanë rinisur aktivitetin e tyre të respektojnë rregullat, pasi 
moszbatimi i tyre parashikon penalitete. “Gjatë inspektimit 
konstatuam se ka pasur raste kur protokolli i sigurisë nuk 
është zbatuar në tërësinë e tij. Në këto raste këshilluam 
biznesin, duke i orientuar ata se në rast moszbatimi të 
rregullave do të duhet të përballen me penalitete, pasi 
nuk mund të rrezikojmë jetën e qytetarëve dhe as të kthe-
hemi pas në mbylljen e aktiviteteve”, tha znj.Ikonomi. 
Gjithashtu ajo theksoi se është shumë e rëndësishme që 
të ketë ndërgjegjësim, si nga ana e bizneseve, ashtu edhe 
nga ana e qytetarëve për zbatimin e masave në fuqi për 
të garantuar zhvillimin e duhur të aktivitetit ekonomik, 
si dhe të mbrohet jeta dhe shëndeti. Gjatë inspektimit në 
disa biznese në Tiranë, Ikonomi e shoqëruar edhe nga 
kryeinspektori i ISHMT-së, Lavdrim Sahitaj, tha se që nga 
momenti i daljes së urdhrave të pezullimit për një pjesë të 
aktiviteteve ekonomike rreth 60% e bizneseve ka qenë i 
hapur, por duke ndjekur disa rregulla strikte për ushtrimin 
e aktivitetit, me qëllim mbrojtjen e punonjësve, por edhe 
konsumatorëve. Ministria e Financave dhe Ekonomisë, së 
bashku me strukturat e saj të varësisë dhe kryesisht me In-
spektoratin Shtetëror të Mbikëqyrjes së Tregut në zbatim të 
VKM Nr.15, datë 25.4.2020 “Për Krijimin e Task-Forcës për 
garantimin e zbatimit të Protokolleve të Sigurisë në kuadër 
të pandemisë të shkaktuar nga Covid-19, po ndërmarrin 
kontrolle në subjektet tregtare në të gjithë vendin. ISHMT, 
si pjesë e Njësisë Operacionale, për periudhën 30 Prill - 6 
Maj ka kryer rreth 2,000 inspektime në subjektet që janë 
lejuar sipas protokolleve përkatëse të ushtrojnë aktivitet në 
Qarkun e Tiranës. Inspektimet kanë përfshirë kategoritë e 
subjekteve që operojnë në fushën e tregtimit të produkteve 
joushqimore, ushqimore dhe shërbimeve të ndryshme.

RESPEKTONI RREGULLAT, 
KA PENALITETE

MASAT ANTI-COVID, IKONOMI APEL BIZNESEVE TË HAPURA: 
Analiza tregon se, në përgjithësi, ka pasur humbje të konsi-
derueshme demografike në vendet e Ballkanit Perëndimor, 
për shkak të zhvillimit natyror të popullsisë dhe migrimit të 
lartë të jashtëm. Migrimi do të vazhdojë sa kohë që faktorët 
shtytës dhe tërheqës vijojnë, duke bërë që popullsia e këtyre 
vendeve të tkurret më tej në dekadat e ardhshme. Në afat të 
gjatë, humbjet demografike do të ndikojnë në perspektivën 
demografike të këtyre vendeve. Prej vitit 2013 deri në vitin 
2019, periudha ndërmjet dy anketave të mëdha për studimin 
e ndërmarrjeve në Shqipëri të realizuara nga Banka Botërore, 
vihet re se forca së punës dhe cilësia e saj është kthyer në 
një shqetësim madhor për bizneset. Në vitin 2013, kur u krye 
anketa e parafundit, cilësia arsimore e forcës së punës u rendit 
e fundit ndër 10 problematikat kryesore që ishin shqetësuese 
në aktivitetin e sipërmarrjeve në Shqipëri. Në vitin 2019, 
cilësia arsimore e forcës së punës u rendit në vendin e tretë 
ndër dhjetë shqetësimet e klimës së biznesit në vendin tonë.

Lehtësimi 

PAS 18 MAJIT, RINISIN UDHËTIMET 
NGA TOKA DHE AJRI
Pas datës 18 maj pritet të fillojnë edhe udhëtimet hyrëse e 
dalëse në vendin tonë, qoftë nga ajri qoftë nga toka, deklaroi 
kryeministri Rama në një takim virtual me Komitetin Teknik.
“Do të vazhdojmë të konsultojmë me ju të gjitha masat. Deri 
në datën 18 janë ato që janë. Pastaj do të vijë procesi i hapjes 
edhe të flukseve për të hyrë në Shqipëri qoftë nga ajri, qoftë 
nga toka dhe aty do të jetë një tjetër sfidë”. Nga data 18 maj 
priten të lehtësohen më tej masat kufizuese, duke lejuar të 
hapen baret dhe restorantet në ambientet e jashtme.

Miratohet kontrata mes KESH dhe FSHU

REFERENCË PËR SASINË E ENERGJISË, 
MESATARJA E 10 VITEVE TË FUNDIT
Enti Rregullator i Energjisë ka miratuar kontratën tip mes Kor-
poratës Elektronenergjetike Shqiptare (KESH) dhe Furnizuesit të 
Shërbimit Universal (FSHU) për sasinë e energjisë që gjeneruesi 
duhet t’i sigurojë shpërndarjes. Sipas kuadrit ligjor, KESH duhet 
që t’i sigurojë energji mjaftueshëm shpërndarjes në sasinë që 
konsumojnë konsumatorët fundorë që janë konsumatorët 
familjarë. Tepricat që mund të ketë mbi këtë sasi, ai është i lirë 
t’i shesë në treg jo me çmimin e rregulluar, por me çmimin e 
tregut. Konsultimet për kontratën tip të këtij viti nisën në 16 
janar 2020 dhe kanë vijuar për disa muaj, duke bërë rregullime 
sipas propozimeve të palëve. Kështu KESH sh.a. kërkoi që 
parashikimi i përfshirë në Draft kontratën TIP, i cili kërkonte që 
KESH sh.a. për përcaktimin e sasisë së energjisë që do të ofrojë 
për sigurimin e shërbimit publik të bazohej në nivelin historik 
mesatar vjetor të dhjetë viteve të fundit, sipas informacionit të 
dhënë nga ERE dhe regjimit racional të shfrytëzimit të kapac-
iteteve gjeneruese, të mos jetë pjesë e parashikimeve të kësaj 
kontrate. Ky propozim nuk gjeti konsensusin e përfaqësuesve të 
FSHU sh.a. të cilët kërkuan që ERE të ketë rol mbikëqyrës mbi 
termat e referencës së KESH sh.a. për përcaktimin e sasisë së 
energjisë të parashikuar për përmbushjen e shërbimit publik. 
Sipas ERE, në lidhje me sa është propozuar nga KESH sh.a., 
si dhe argumentuar nga FSHU sh.a., konstatohet se VKM nr. 
883, datë 27.12.2019, e ka lënë në diskrecionin e Asamblesë 
së Përgjithshme të shoqërisë së prodhimit përcaktimin e sasisë 
së energjisë për sigurimin e shërbimit publik, por kjo nuk 
përjashton ERE-n nga roli mbikëqyrës e monitorues në lidhje 

me përmbushjen e detyrimeve të shërbimit publik nga palët, 
duke pasur interes parësor mbrojtjen e interesave të klientëve 
fundorë të energjisë elektrike. “MIE në cilësinë e Asamblesë së 
Përgjithshme të Shoqërisë së prodhimit KESH sha, referuar para-
shikimeve të VKM-s Nr. 883, datë 27.12.2019, “Draft-kontratës 
TIP për shitblerjen e energjisë elektrike ndërmjet shoqërisë së 
prodhimit të energjisë elektrike KESH sh.a, aksionet e së cilës 
kontrollohen plotësisht ose pjesërisht nga shteti dhe furnizuesit 
të shërbimit universal FSHU sh.a. për furnizimin e klientëve 
fundorë” dhe propozimeve të dërguara nga KESH Sh.a, me 
shkresën Nr. 308/1 Prot., datë 13.02.2020, bën të ditur se: “Për 
përcaktimin e sasisë dhe çmimit për njësi të energjisë elektrike, 
për qëllime të plotësimit të kërkesës së plotë të furnizuesit të 
shërbimit universal, Asambleja e Përgjithshme e Shoqërisë së 
prodhimit të ngarkuar me detyrimin e shërbimit publik, do të 
bazohet në nivelin historik mesatar vjetor të dhjetë viteve të 
fundit, sipas informacionit të dhënë nga ERE dhe regjimit racio-
nal të shfrytëzimit të kapaciteteve gjeneruese”, parashtrohet në 
vendimin e ERE-s.

SPECIALE COVID 19

Banka e Shqipërisë ka qenë aktive 
në ndërhyrjet e saj për të lehtë-
suar pasojat e krizës që po shkak-

ton në ekonomi kufizimi i aktiviteteve 
për të frenuar përhapjen e infeksionit të 
Covid-19. Ulja e normës bazë, lehtësimi 
i kërkesave rregullatore për ristrukturi-
min e kredisë për bizneset e individët, 
pezullimi i shpërndarjes së dividendëve 
të bankave, garantimi i likuiditetit dhe 
shërbimeve të pagesave, kanë qenë 
disa nga masat e ndërmarra, gjithnjë 
në funksion të objektivit të saj kryesor, 
ruajtjes së stabilitetit të çmimeve.
Guvernatori i Bankës së Shqipërisë, 
Gent Sejko, thotë në një intervistë të 
posaçme për Monitor se hapi tjetër 
mund të jetë ai i lehtësimit sasior, që 
synon rritjen e vëllimit të likuiditetit 
në ekonomi, në momentet kur konsta-
tohen mungesa të tij. Përdorimi i këtij 
instrumenti nënkupton blerjen nga 
banka qendrore të letrave me vlerë të 
qeverisë në tregun dytësor. Me fjalë të 
tjera, në bilancet e bankave tregtare 
do të ketë më pak letra me vlerë të 
qeverisë dhe më shumë likuiditet, të 
disponueshme për financimin e sektorit 
privat. Sejko thotë se aktivizimi i tij do 
të kryhet në rast se konstatohet nevoja 
për përdorimin e tij. 
Banka e Shqipërisë sot ka 3.2-3.3 
miliardë euro si rezerva valutore, por 
guvernatori thotë se përdorimi i saj 
bëhet vetëm në raste mjaft të veçanta 
dhe jemi ende mjaft larg plotësimit të 
premisave që mund ta aktivizonin këtë 
instrument. Rasti i fundit kur është 
përdorur rezerva valutore, jo në funk-
sion të stabilitetit monetar e financiar të 
vendit, por për të zbutur pasojat e një 
krize ekonomike, është fundi i viteve 
’80. Guvernatori Sejko pohon se fondet 
e nevojshme për adresimin e pasojave 
të goditjes me të cilën po përballemi 
mund të sigurohen në tregun lokal dhe 
në monedhën tonë kombëtare.
As opsioni tjetër ai i “Helicopter money 
” nuk është aspak i zbatueshëm. “Për-
dorimi i operacioneve të tipit helicopter 
money nga bankat qendrore të eko-
nomive të zhvilluara dhe në zhvillim, 
deri më sot, mbetet një opsion teorik, i 
pazbatuar në praktikë”. Një operacion i 
tillë, ku shpërndarja e parave nuk do të 

mbështetej nga nevojat reale të ekono-
misë, do të çonte në rritjen e inflacionit, 
do të ngarkonte Bankën e Shqipërisë me 
humbje, çka do të transferohej në një 
rritje të borxhit publik. 
Ndërsa është e pashmangshme që eko-
nomia këtë vit pritet të pësojë humbje 
të mëdha, guvernatori Sejko është op-
timist se ndonëse goditja që po kalojmë 
është mjaft e fortë, përgjigjja e koordin-
uar e politikave makroekonomike krijon 
premisa për rikuperimin e shpejtë të 
aktivitetit ekonomik pas përfundimit të 
saj. Gjithsesi, “në rast se kriza zgjatet 
dhe perspektiva ekonomike bëhet dhe 
më sfiduese, autoritetet publike duhet 
të marrin në konsideratë një rritje të 
mëtejshme të stimulit ekonomik, por 
kjo është diçka për të cilën ne jemi të 
ndërgjegjshëm dhe të vëmendshëm”.

Cili është roli kryesor i Bankës 
Qendrore?

Banka e Shqipërisë është ngritur dhe 
operon në bazë të praktikave më të mira 
të bankingut qendror.
Kushtetuta e Republikës të Shqipërisë 
dhe Ligji për Bankën e Shqipërisë i 

ofrojnë asaj një mandat të qartë: atë 
të ruajtjes së stabilitetit të çmimeve, 
një listë detyrash të cilat mbështesin 
realizimin e objektivit kryesor, ku më 
e rëndësishmja është mbikëqyrja dhe 
rregullimi i sektorit bankar, si dhe pa-
varësi institucionale, operacionale dhe 
financiare për përmbushjen e tyre.
Përcaktimi i stabilitetit të çmimeve, 
si objektiv kryesor i Bankës së Shq-
ipërisë, bazohet në teorinë dhe eksperi-
encën botërore të akumuluar prej 
shumë vitesh. Konsensusi i filozofisë 
të rregullimit ekonomik konvergon në 
faktin se stabiliteti i çmimeve është një 
parakusht esencial për rritjen afatgjatë 
ekonomike të vendit, për mirëqenien e 
shoqërisë dhe barazinë sociale, si dhe 
për stabilitetin financiar. Në Shqipëri, 
përmbushja e këtij objektivi realizo-
het nëpërmjet hartimit e zbatimit të 
një politike monetare të pavarur, të 
mbështetur në parime dhe instrumente 
moderne, dhe të operacionalizuar në 
përputhje të plotë me parimet e tregut 
të lirë. Në thelb të kësaj politike, qën-
dron përcaktimi i një niveli normash 
interesi, i cili mban ekonominë pranë 

TESTI I COVID-19
Intervistë e posaçme 
e guvernatorit të 
Bankës së Shqipërisë: 
I kemi të gjitha 
potencialet për të 
kaluar me sukses 
këtë test.

GENT SEJKO

nivelit të saj potencial, çka nxit punësim 
të plotë, inkurajon një rritje të pagave 
reale në linjë me produktivitetin, ruan 
gjendje të qëndrueshme financiare të 
bizneseve dhe krijon premisa për një 
rritje çmimesh në linjë me objektivin 
tonë të inflacionit.
Paralelisht me objektivin e saj kryesor, 
Banka e Shqipërisë ka një listë të gjatë 
detyrash, pjesa më e madhe e të cilave 
janë ekskluzive të saj dhe kanë ndikim 
të drejtpërdrejtë në zhvillimin afatgjatë 
të vendit.
SË PARI, Banka e Shqipërisë kujdeset 
dhe për licencimin, rregullimin dhe 
mbikëqyrjen e sektorit bankar, duke 
pasur si objektiv të punës së saj krijimin 
e institucioneve bankare të besueshme 
për ruajtjen e kursimeve të publikut 
dhe të afta për kreditimin e biznesit 
dhe familjeve.
SË DYTI, Banka e Shqipërisë kujdeset 
për shtypjen dhe emetimin e moned-
hës e kartëmonedhës, duke i ofruar 
ekonomisë dhe publikut shqiptar një 
instrument fizik pagese të sigurt dhe në 
nivelin e kërkesës së tij. Po ashtu, Banka 
e Shqipërisë kujdeset për rregullimin 
dhe mirëmbajtjen e sistemeve të pag-
esave elektronike në vend, duke i ofruar 
ekonomisë dhe publikut shqiptar plat-
forma dhe instrumente të besueshme e 
me kosto të ulët.
Stabiliteti i çmimeve, licencimi, 
mbikëqyrja dhe rregullimi i sektorit 
bankar, si dhe mirëmbajtja e parasë 
fizike dhe e sistemeve të pagesave 
elektronike, janë elemente të rëndë-
sishme në arkitekturën e stabilitetin 
financiar. Përtej tyre, Banka e Shqipërisë 
kontribuon në këtë drejtim nëpërmjet 
ngritjes dhe monitorimit të Agjencisë 
së Sigurimit të Depozitave, nëpërmjet 

ngritjes dhe mirëmbajtjes së kuadrit 
ligjor e rregullator për ndërhyrjen e 
jashtëzakonshme, si dhe nëpërmjet 
dialogut të vazhdueshëm me partnerët 
kombëtarë dhe ndërkombëtarë.
SË TRETI, Banka e Shqipërisë kujdeset 
për administrimin e rezervave valutore 
të vendit, në përputhje me praktikat më 
të mira të fushës.
SË KATËRTI, Banka e Shqipërisë ka një 
rol të rëndësishëm këshillimi për sekto-
rin publik dhe privat të vendit, nëpërm-
jet dhënies së opinioneve mbi situatën 
dhe zhvillimet e pritura ekonomike, 
nëpërmjet dhënies së opinioneve mbi 
gjendjen e stabilitetit financiar, si dhe 
nëpërmjet dhënies së opinioneve mbi 
akte të rëndësishme ekonomike, si 
Buxheti i Shtetit apo projektligje të cilat 
prekin aktivitetin e sistemit financiar të 
vendit. Gjithashtu, ne kemi adoptuar 
edukimin financiar të publikut, si një 
drejtim prioritar të punës sonë, duke 
synuar rrënjosjen e kulturës së admin-
istrimit të financave personale, si një 

aspekt esencial i kulturës së përgjith-
shme në një ekonomi tregu.
SË PESTI, Banka e Shqipërisë ka një rol 
të rëndësishëm në integrimin e vendit. 
Ky rol nuk është thjesht dhe vetëm në 
procesin e integrimit europian të vendit, 
ku ne kemi detyrat tona në fushën e in-
tegrimit të tregjeve dhe sistemeve finan-
ciare, por dhe më gjerë. Ai nënkupton 
punën e vazhdueshme për tërheqjen 
e investitorëve të huaj, si dhe integri-
min me platformat ndërkombëtare të 
tregtimit financiar.
Paralelisht me to, ne kemi një kontribut 
të qenësishëm në zhvillimin e statisti-
kave të vendit, në debatin akademik 
dhe profesional mbi strategjitë e zhvil-
limit, etj..
Të gjitha këto mund t’i përmblidhja 
duke thënë: një bankë qendrore me 
mandat të qartë ligjor, e pavarur, pro-
fesionale dhe transparente, është një 
parakusht i domosdoshëm për zhvil-
limin e sektorit financiar dhe rritjen e 
qëndrueshme dhe afatgjatë të vendit. 
Jam i bindur se Banka e Shqipërisë i 
plotëson të gjitha këto premisa.

Çfarë instrumentesh përdor 
Banka e Shqipërisë në funksion të 
objektivave të saj kryesorë?

Politika monetare bazohet në një 
kuadër modern instrumentesh, të 
bazuar në parimet e tregut të lirë. 
Me fjalë të tjera, Banka e Shqipërisë 
kujdeset për krijimin e kushteve të 
përshtatshme monetare – dhe këtu u 
referohem normave të interesit dhe 
sasisë së likuiditetit – por ajo ka vetëm 
një ndikim indirekt në normat e interesit 
me të cilat bankat operojnë me klientët 
e tyre. Gjithashtu, më lejoni të theksoj 
se në bazë të ligjit, partnerë ekskluzivë 

BANKA QENDRORE
Një bankë qendrore me 
mandat të qartë ligjor, 
e pavarur, profesionale 
dhe transparente, është një 
parakusht i domosdoshëm për 
zhvillimin e sektorit financiar 
dhe rritjen e qëndrueshme 
dhe afatgjatë të vendit

të Bankës së Shqipërisë, në zbatimin e 
politikës monetare janë bankat e treg-
tare që operojnë në vend. Ne nuk mund 
të kryejmë operacione me entitete të 
tjera komerciale, biznese, familje apo 
operatorë të tjerë të tregut financiar.
Më konkretisht, instrumenti ynë krye-
sor janë marrëveshjet e riblerjes dhe ato 
të anasjella të riblerjes me afat njëjavor, 
të cilat – në thelb – janë hua afatsh-
kurtra, të cilat Banka e Shqipërisë ju 
vë në dispozicion bankave tregtare për 
të përmbushur nevojat e tyre. Norma e 
interesit të këtyre operacioneve, e cila 
njihet dhe si norma bazë e interesit, 
përfaqëson normën më të rëndësishme 
të interesit në sistemin financiar dhe 
pikënisjen e përcaktimit të të gjitha 
normave të instrumenteve të tjerë finan-
ciarë, si depozita, kredi apo instrumente 
borxhi të sektorit publik dhe privat.
Paralelisht me instrumentin e mar-
rëveshjeve të riblerjes – dhe në 
mbështetje të tij – Banka e Shqipërisë 
mban dhe operon instrumentet e de-
pozitës dhe të kredisë njëditore, të cilat 
së bashku kufizojnë nivelin e luhatjeve 
të normave të interesit në tregun ndër-
bankar, rezervën e detyrueshme mbi 
depozitat në lekë dhe në valutë, si dhe 
orientimin e tregut mbi të ardhmen e 
politikës monetare.
Pjesë e arsenalit të instrumenteve të 
politikës monetare janë dhe injektimet 
afatgjata të likuiditetit – me afat deri 
në tre muaj, dhe në raste ekstreme 
dhe ndërhyrjet në tregun valutor. Nga 
ana tjetër, Banka e Shqipërisë mund të 
kryejë dhe operacione tërheqjeje apo 
injektimi të përhershëm të likuiditetit në 
sektorin bankar, nëpërmjet shitjes apo 
blerjes me të drejta të plota të letrave me 
vlerë të qeverisë në to. Këto operacione 

tashmë njihen gjerësisht si operacione 
të lehtësimit monetar dhe bëjnë pjesë 
në arsenalin e instrumenteve jokonven-
cionale të politikës monetare.
Në fushën e mbikëqyrjes dhe rregullimit 
bankar, Banka e Shqipërisë përcakton 
kriteret dhe rregullat e operimit të sek-
torit bankar, duke vendosur kushtëzime 
për nivelin e kapitalit dhe likuiditetit 
të sektorit bankar, duke vendosur 
kufizime mbi aktivitetet e lejuara prej 
bankave dhe shkallën e rrezikut, të 
cilat ato mund të marrin përsipër, si 
dhe duke u kujdesur që bankat të kenë 
struktura të qëndrueshme dhe eficiente 
të administrimit dhe të monitorimit të 
rrezikut.

Sa është rezerva valutore e Bankës 
së Shqipërisë dhe në çfarë rastesh 
përdoret ajo?

Së pari, më lejoni të theksoj se rezervat 
valutore janë një ankorë e rëndësishme 
e stabilitetit monetar e financiar të 

vendit, si dhe element i rëndësishëm i 
kredibilitetit të tij në investitorët e huaj.
Në këndvështrimin e stabilitetit finan-
ciar, rezervat valutore mundësojnë 
aftësinë e Bankës së Shqipërisë për t’iu 
përgjigjur në kohë nevojave të bankave 
për likuiditet në valutë, duke garantuar, 
edhe në prani të problemeve të papara-
shikuara, funksionin normal të tyre. Në 
këtë mënyrë, një nivel i mjaftueshëm i 
rezervave valutore ul primet e rrezikut 
të industrisë bankare dhe financiare 
në Shqipëri, duke nxitur dhe interesin 
e investitorëve vendas dhe të huaj për 
të operuar në të.
Në këndvështrimin e stabilitetit mon-
etar, rezervat valutore i mundësojnë 
Bankës së Shqipërisë të ndërhyjë në 
tregjet valutore vendase në rast të 
problemeve serioze të funksionimit të 
tyre, apo në rast të luhatjeve të forta 
e të dëmshme të kursit të këmbimit. 
Në këtë këndvështrim, ato ofrojnë një 
instrument shtesë të kontrollit monetar.
Në këndvështrimin e kredibilitetit, 
rezervat valutore garantojnë investi-
torët e huaj, në rast të krizave të forta 
valutore të vendit, të cilat cenojnë – në 
afatin e shkurtër – aftësinë paguese të 
sektorit publik dhe privat të vendit. Në 
këtë rast, rezerva valutore shërben si 
një instrument garancie për kreditorët e 
huaj, që ekonomia shqiptare ka valutën 
e nevojshme për respektimin e detyri-
meve të saj. Për këtë arsye, një nivel i 
përshtatshëm rezervash valutore është 
esencial për të ulur kostot e huamarrjes 
të sektorit publik dhe privat në tregjet 
ndërkombëtare të kapitalit.
Nisur nga roli i rezervës valutore, për-
dorimi i saj bëhet vetëm në raste mjaft 
të veçanta. Duke analizuar rrethanat 
ekonomike dhe financiare të vendit, 

BU
RI

M
I: 

BS
H

MBIKËQYRJA E 
BANKAVE
Në fushën e mbikëqyrjes dhe 
rregullimit bankar, Banka e 
Shqipërisë përcakton kriteret 
dhe rregullat e operimit të 
sektorit bankar, duke vendosur 
kushtëzime për nivelin e 
kapitalit dhe likuiditetit të 
sektorit bankar

gjykoj se jemi ende mjaft larg plotësimit 
të premisave të përdorimit të rezervës 
valutore. Stabiliteti monetar dhe finan-
ciar i vendit mbetet solid, sektori bankar 
nuk shfaq probleme të mungesës së 
likuiditetit në valutë, vendi është larg 
kërcënimit të aftësisë paguese të borxhit 
të huaj dhe qeveria po procedon me 
emetimin e një Eurobondi në tregjet 
ndërkombëtare për plotësimin e nevo-
jave të saj. Po ashtu, dhe në gjykimin 
tonë po aq e rëndësishme, fondet e 
nevojshme për adresimin e pasojave 
të goditjes me të cilën po përballemi 
mund të sigurohen në tregun lokal dhe 
në monedhën tonë kombëtare, Lekun. 
Banka e Shqipërisë ka instrumente të 
bollshme për plotësimin e nevojave 
për fonde të ekonomisë në lekë, in-
strumente të cilat në analizë të fundit 
shfaqin kosto më të ulët se përdorimi 
i rezervës pasi Banka e Shqipërisë ka 
një kontroll të plotë mbi to. Së fundi, 
gjej me vend të theksoj se rasti i fundit 
kur është përdorur rezerva valutore, 
jo në funksion të stabilitetit monetar 
e financiar të vendit, por për të zbutur 
pasojat e një krize ekonomike, është 
fundi i viteve ’80. Në periudhën imedi-
ate të ndryshimit të sistemit politik të 
vendit dhe fundit të regjimit komunist, 
në prani të turbullirave të forta eko-
nomike dhe sociale, Shqipëria u detyrua 
ta përdorte rezervën valutore për të 
paguar faturat e importeve të mallrave 
jetike për vendin. Besoj se Shqipëria 
është mjaft larg një situate të ngjashme.
Aktualisht, rezerva valutore e Bankës 
së Shqipërisë është rreth nivelit 3.2-3.3 
miliardë euro. Përtej nivelit nominal, 
kjo rezervë është në përputhje me 
kriteret tona të vlerësimit të mjaf-
tueshmërisë së saj. Ajo shërben për të 
mbuluar mbi 6 muaj importi mallrash e 

shërbimesh dhe mbi 150% të borxhit të 
jashtëm afatshkurtër të vendit.

Cilat janë mekanizmat që ka në 
dorë Banka e Shqipërisë për të 
ndërhyrë në raste krizash si kjo që 
po kalon ekonomia, si rrjedhojë e 
COVID-19?

Mekanizmat tanë për adresimin e 
krizave varen nga origjina dhe pasojat 
e saj.
Goditjet mbi sektorin real të ekono-
misë, qofshin ato që prekin nivelin e 
aktivitetit ekonomik, qofshin ato që 
prekin nivelin e çmimeve – si rregull, 
adresohen nëpërmjet përdorimit të 
instrumenteve të politikës monetare. 
Qëndrimi i politikës monetare lehtëso-
het nëse goditja ka pasoja negative në 
ekonomi dhe efekt rënës në inflacion 

dhe anasjelltas.
Në të kundërt, krizat që kanë origjinë 
sektorin financiar, duhen adresuar 
nëpërmjet një kombinimi të instru-
menteve të politikës makro-prudenciale 
– me synim garantimin e stabilitetit fi-
nanciar – dhe të politikës monetare, për 
adresimin e pasojave negative që kriza 
financiare mund të ketë në ekonomi.
Goditja me të cilën po përballemi 
kërkon një përgjigje gjithëpërfshirëse 
nga autoritetet publike. Ajo kërkon për-
dorimin e stimulit fiskal, si instrumenti 
parësor për të dhënë stimuj të targetuar 
në bizneset dhe familjet shqiptare. Për 
bizneset, lehtësimi i përkohshëm i bar-
rës tatimore dhe garancitë publike të 
rrezikut të kredisë, ndihmon në rritjen 
e likuiditetit të tyre. Për familjet, kom-
pensimi i një pjese të të ardhurave të 
munguara ndihmon në ruajtjen e fuqisë 
blerëse dhe pakëson pasojat sociale të 
goditjes.
Nga ana e saj, Banka e Shqipërisë ka 
vënë në përdorim instrumentet e saj të 
politikës monetare, ka kryer ndryshime 
të kuadrit rregullator të sektorit bankar, 
si dhe ka marrë masa të ndryshme 
rregullatore dhe operacionale që garan-
tojnë mbarëvajtjen e aktivitetit të sek-
torit bankar dhe sistemit të pagesave.
Në çdo rast, filozofia jonë ka qenë të 
ofrojmë gjithë stimulin e nevojshëm për 
tejkalimin e situatës, por pa paragjykuar 
stabilitetin monetar e financiar të ven-
dit dhe pa dëmtuar bilancet e sektorit 
bankar. Në vizionin tonë, ruajtja e sta-
bilitetit monetar dhe financiar është një 
parakusht i domosdoshëm për riku-
perimin e ekonomisë me përfundimin 
e pandemisë. 
Goditja e këtij stabiliteti, vendosja e 
sektorit bankar dhe financiar në kushte 
pamundësie për të kryesor funksionin 
e tij të ndërmjetësimit të fondeve në 
ekonomi, do ta shndërronin këtë goditje 
në një krizë të tejzgjatur për ekonominë 
e vendit.

Konkretisht, si i ka përdorur 
këta mekanizma dhe si e mat 
efikasitetin e tyre?

Sikundër mund ta dini, ne kemi ulur 
normën bazë të interesit, për të ulur 
çmimin e kredive të reja dhe koston 
e shërbimit të borxhit ekzistues dhe 
kemi rritur furnizimin me likuiditet të 
sektorit bankar.
Në fushën e rregullimit bankar, ne kemi 
lehtësuar kërkesat rregullatore mbi ris-
trukturimin e kredisë dhe kemi inkura-
juar bankat të ofrojnë shtyrje të pagesës 
së këstit të kredisë për bizneset dhe 

A MUND TË PËRDORET 
REZERVA VALUTORE
Duke analizuar rrethanat 
ekonomike dhe financiare 
të vendit, gjykoj se jemi 
ende mjaft larg plotësimit 
të premisave të përdorimit 
të rezervës valutore. Fondet 
e nevojshme për adresimin 
e pasojave të goditjes me të 
cilën po përballemi mund të 
sigurohen në tregun lokal dhe 
në monedhën tonë kombëtare

familjet në vështirësi të përkohshme. Po 
ashtu, ne kemi pezulluar përkohësisht 
shpërndarjen e dividendëve në indus-
trinë bankare, duke synuar ruajtjen e 
nivelit të kapitalizimit të sektorit bankar 
dhe të aftësisë së tij për kreditim.
Paralelisht me to, ne kemi marrë dhe 
një sërë masash të tjera për të garantuar 
mbarëvajtjen e aktivitetit të sektorit 
bankar, për të garantuar funksionimin 
normal të sistemit të pagesave, si dhe 
për të siguruar furnizimin e ekonomisë 
me para fizike, monedha dhe kartë-
monedha.
Në opinionin tim, Banka e Shqipërisë ka 
ndërmarrë deri tani masat e duhura, në 
kohën e duhur. Dëshiroj të përsëris që 
ne kemi qenë dhe do të vijojmë të jemi 
mjaft të kujdesshëm ndaj stabilitetit 
monetar dhe financiar të vendit.
Vlerësimi i plotë i efektivitetit të tyre do 
të kërkojë kohën e vet. Megjithatë, ajo 
që mund të them është se këto masa 
i kanë përmbushur objektivat mini-
malë operacionalë. Së pari, aktiviteti 
i tregut financiar mbetet nën kontroll. 
Likuiditeti lëviz lirisht në treg, pa 
ngërçe apo bllokime, ndërsa treguesit 
e luhatshmërisë mbeten në nivele të 
pranueshëm: ndonëse të rritur, ata nuk 
janë në nivele të tilla sa të frenojnë 
tregtimin. Së dyti, sektori bankar ka 
reaguar pozitivisht ndaj masave tona 
rregullatore, duke proceduar me shtyr-
jen e pagesës së kësteve të kredisë – çka 
dëshiroj të theksoj se shkon në dëm të 
rezultatit financiar të këtij sektori në 
afatin e shkurtër – dhe duke vazhduar 
mbështetjen e tij me fonde për bizneset 
dhe sektorët në vështirësi.
Mendoj se – në një plan më të gjatë 
kohor – suksesi i punës sonë do të matet 
nga shkalla e kufizimit të dëmeve në 
ekonomi, nga ruajtja e stabilitetit eko-

nomik dhe financiar të vendit. si dhe 
nga shpejtësia e ringritjes së ekonomisë 
pas përfundimit të goditjes.

Si e realizon banka politikën e 
lehtësimit sasior dhe a ka në 
plan që ta përdorë konkretisht së 
shpejti?

Instrumenti i lehtësimit sasior është 
pjesë e kuadrit jokonvencional të ma-
save të politikës monetare.
Qëllimi i përdorimit të këtij instru-
menti është rritja e vëllimit të likui-
ditetit në ekonomi, në momentet kur 
konstatohen mungesa të tij, ose në 
momentet kur normat e interesit në 
tregun financiar rriten, duke dëmtuar 
transmetimin e politikës monetare dhe 
duke vështirësuar aksesin në kredi të 
sektorit privat. Në terma operacionalë, 
përdorimi i këtij instrumenti nënkupton 
blerjen nga banka qendrore të letrave 
me vlerë të qeverisë në tregun dytësor. 
Me fjalë të tjera, në bilancet e bankave 
tregtare do të ketë më pak letra me vlerë 
të qeverisë dhe më shumë likuiditet, të 
disponueshme për financimin e sektorit 
privat.

Sikundër e thashë, ky është një instru-
ment jokonvencional i politikës mon-
etare, pasi ai përfaqëson një injektim 
të përhershëm likuiditeti në sistem. 
Për këtë arsye, përdorimi i tij bëhet 
vetëm në raste specifike, të cilat unë i 
parashtrova më sipër, dhe për periudha 
të kufizuara kohore.
Pa dashur të paragjykoj vendimmarrjen 
e ardhshme të Bankës së Shqipërisë, 
mund të them se përdorimi i këtyre 
instrumenteve është pjesë e planit tonë 
të kontingjencës, por aktivizimi i tij do 
të kryhet në rast se konstatohet nevoja 
për përdorimin e tij.
Sa më sipër, gjej me vend të theksoj se 
– në mënyrë indirekte – opsioni i për-
dorimit të instrumenteve të lehtësimit 
sasior e bën dhe më të largët nevojën e 
përdorimit të rezervës valutore.

Paraja në qarkullim ka pasur rritje 
të shpejtë gjatë javëve të fundit. 
Çfarë tregon kjo për politikat tuaja? 
Gjithashtu, Banka e Shqipërisë 
pritet të hedhë në treg prerje të 
reja 1.000 dhe 10.000 lekë. Pse ky 
veprim?

Më lejoni të sqaroj publikun se rritja e 
parasë fizike në qarkullim nuk është 
rezultat i politikave të Bankës së Shq-
ipërisë, por i kërkesës së tregut për të. 
Ka dy momente të rëndësishme për të 
kuptuar këtë.
Paraja fizike përfaqëson vetëm një pjesë 
të mjeteve të pagesës në ekonomi. Pjesa 
tjetër e këtyre mjeteve përbëhet nga 
depozitat dhe llogaritë rrjedhëse, kartat 
e kreditit, apo instrumente të tjera të 
parasë elektronike. Paraja fizike mund 
të konvertohet lirisht në format e tjera 
të parasë elektronike dhe anasjelltas.
Është zgjedhje e individëve dhe bizne-
seve nëse mjetet e tyre të pagesës do t’i 
mbajnë në formë të parasë fizike, apo 
në formë llogarish rrjedhëse, depozitash 
pa afat, letrash me vlerë të qeverisë, apo 
diçka tjetër.
Detyra jonë si Bankë Shqipërie është t’i 
përgjigjemi ndryshimit në kohë dhe në 
strukturë të preferencës së ekonomisë 
për formën e mjeteve monetare. Kjo do 
të thotë se nëse operatorët e ekonomisë 
duan të përdorin më shumë para fizike 
në transaksionet e tyre, atëherë ne do 
të furnizojmë më shumë cash dhe 
anasjelltas. Ky është një element esen-
cial i kontratës që kemi me publikun, 
në mënyrë që ky publik të ruajë besimin 
te monedha jonë kombëtare – por kjo 
nuk përfaqëson apo lidhet direkt me 
politikat tona monetare apo financiare.
Banka e Shqipërisë ka marrë të gjithë 

INTENSITETI I STIMUJVE
Në çdo rast, filozofia jonë ka 
qenë të ofrojmë gjithë stimulin 
e nevojshëm për tejkalimin e 
situatës, por pa paragjykuar 
stabilitetin monetar e financiar 
të vendit dhe pa dëmtuar 
bilancet e sektorit bankar

vendimet e nevojshme dhe ka an-
gazhuar strukturat e saj në plotësimin 
e kërkesave të tregut me para fizike. 
Për të ilustruar këtë, sjell në vëmendje 
disa tregues:
 Në katër muajt e parë të këtij viti, 

paraja në qarkullim është rritur me 
9.9 miliardë lekë kundrejt pakësimit 
me -1.3 miliardë lekë në të njëjtën 
periudhë të vitit të kaluar.

 Vetëm në muajin prill, sasia e parasë 
në qarkullim është rritur me 6.7 
miliardë lekë, kundrejt pakësimit 
me 0.7 miliardë lekë në të njëjtën 
periudhë të vitit të kaluar.

Rritja e parasë në qarkullim është 
mbështetur nëpërmjet sigurimit të 
stokut të mjaftueshëm të parasë në 
Bankën e Shqipërisë, e cila jep siguri 
jo vetëm për të tashmen, por edhe për 
të ardhmen.
Në këtë kontekst, gjej me vend të thek-
soj se Banka e Shqipërisë ka nisur që 
në vitin 2019 procedurat për shtypjen 
e kartëmonedhave të serisë së re me 
vlerë 1000 dhe 10 000 lekë, me synim 
hedhjen e tyre në qarkullim brenda 
tremujorit të katërt të këtij viti. Shtypja e 
kartëmonedhave të reja 1000 dhe 10 000 
lekë është pjesë e vijimësisë së Bankës 
së Shqipërisë për të garantuar në çdo 
moment furnizimin e ekonomisë me 
para të gatshme. Për këtë arsye, dëshiroj 
t’i garantoj të gjithë se tregu nuk ka dhe 
nuk do të ketë mungesa të parasë fizike.
Në një këndvështrim afatgjatë, ne 
jemi të ndërgjegjshëm se ekonomia 
shqiptare ka një përdorim të lartë të 
parasë fizike. Ky përdorim pasqyron 
shkallën e kulturës financiare, shkal-
lën e informalitetit, por dhe zhvillimin 
e sofistikimin e sistemit financiar. Në 
këtë kontekst, Banka e Shqipërisë ka 

marrë një sërë aksionesh, për të rritur 
ndërgjegjësimin e publikut, për të zhvil-
luar sistemin e pagesave, si dhe për të 
inkurajuar formalizmin e ekonomisë.

Si e shihni opsionin e helicopter 
money. Cilat janë avantazhet dhe 
dizavantazhet dhe a do të ishte 
zgjidhje në këtë situatë?

Banka e Shqipërisë, si çdo bankë 
qendrore, nuk ‘dhuron’ para. Në çdo 
rast, operacionet tona të injektimit të 
likuiditetit kanë formën e kredisë, kredi 
e cila jepet gjithnjë kundrejt kolateralit, 
apo kanë formën e blerjes së aseteve 

financiare, të cilat janë likuide dhe me 
rrezik të ulët. Ky moment është mjaft i 
rëndësishëm. Ai nënkupton që vëllimi 
i likuiditetit që ne hedhim në treg i kor-
respondon nevojave reale të ekonomisë 
– çka është një parakusht për stabilitetin 
e çmimeve. Po ashtu, ai nënkupton se 
bilanci i Bankës së Shqipërisë është 
solid dhe pozicioni i saj i kapitalit, i 
qëndrueshëm, duke mos cenuar qën-
drueshmërinë e financave publike.
Për këtë arsye, përdorimi i operacioneve 
të tipit helicopter money nga bankat 
qendrore të ekonomive të zhvilluara 
dhe në zhvillim, deri më sot, mbetet një 
opsion teorik, i pazbatuar në praktikë.
Prerja e parave, në kuptimin që ka 
marrë së fundi, u referohet shpesh 
operacioneve të ‘dhurimit’ të parave 
nga autoritetet publike për bizneset 
apo familjet në nevojë. Duke ju referuar 
këtij interpretimi të pyetjes, dëshiroj 
të theksoj se kryerja e operacioneve 
të ngjashme nga Banka e Shqipërisë 
është e pamundur. Së pari, sepse nëse 
realizohet nga banka qendrore, bie 
ndesh me objektivin tonë kryesor – sta-
bilitetin e çmimeve, dhe për këtë arsye 
nuk është i lejuar nga kuadri ligjor që 
rregullon punën e institucionit tonë. 
Së dyti, pasi operacione të ngjashme 
do të ngarkonin me humbje bilancin e 
Bankës së Shqipërisë, e cila do të duhej 
të transferohej në buxhetin e shtetit. Me 
fjalë të tjera, këto operacione nënkup-
tojnë një përkeqësim të borxhit publik 
të vendit dhe si të tilla mund dhe duhet 
të kryhen vetëm nga autoritetet fiskale.

FMN dhe Banka Botërore 
parashikojnë se në skenarin bazë, 
ekonomia do të tkurret me 5% 
këtë vit. Po Banka e Shqipërisë si e 
vlerëson efektin që COVID-19 do të 

Në opinionin tim, BSH ka 
ndërmarrë deri tani masat e 
duhura, në kohën e duhur.

shkaktojë në ekonomi?
Pandemia COVID-19 dhe masat e dis-
tancimit social të marra për adresimin 
e saj ka dhënë një goditje komplekse 
mbi aktivitetin ekonomik në vend. 
Nga njëra anë, masat e distancimit 
social dhe rritja e pasigurisë kanë 
sjellë rënie të konsumit, të investimeve 
dhe të eksporteve shqiptare. Nga ana 
tjetër, masat e distancimit social kanë 
nënkuptuar dhe ndërprerje të detyruar 
e prodhimi në segmente apo sektorë të 
caktuar të ekonomisë shqiptare.
Në deklaratën e fundit për shtyp, të 
lëshuar nga Këshilli Mbikëqyrës, në për-
fundim të analizës së raportit Tremujor 
të Politikës Monetare, ne jemi shprehur 
qartë se Banka e Shqipërisë pret një 
rënie të aktivitetit ekonomik në vitin 
2020. Po ashtu, ne jemi shprehur se ky 
recesion do të shoqërohet me rënie të 
punësimit dhe rritje të papunësisë, me 
vështirësi financiare për mjaft biznese 
dhe familje, të cilat përballen me rënie 
të fortë të të ardhurave, me rritje të 
borxhit të huaj dhe rritje të borxhit 
publik, si dhe rënie të të ardhurave në 
sistemin financiar.
Skenari ynë bazë i parashikimeve, i 
cili është bazuar në supozimin se pan-
demia kulmon në tremujorin e dytë dhe 
masat e distancimit social do të vijnë 
drejt normalizimit pas kësaj periudhe, 
ofron projeksione të krahasueshme të 
rënies ekonomike me ato që ju cituat. 
Ndërkohë, skenarë të tjerë të cilët fak-
torizojnë një zgjatje të mëtejshme të 
pandemisë, ofrojnë projeksione dhe më 
të thella të rënies ekonomike.
Në çdo rast, është e qartë që goditja 
është e paprecedentë dhe mjaft kom-
plekse.
Politikat tona kundërciklike – monetare 
fiskale dhe financiare – nuk mund ta 

shmangin të gjithë efektin negativ të 
goditjes, por ato mund dhe duhet të 
synojnë të shmangin pasojat afatgjata 
që kjo goditje mund të ketë në ritmin 
e rritjes së ardhshme ekonomike. Këtu 
kam parasysh ruajtjen e bizneseve 
dhe kapaciteteve prodhuese të vendit, 

mbrojtjen e familjeve dhe shtresave 
në nevojë, si dhe ruajtjen e stabilitetit 
monetar dhe financiar të vendit.

Sa të shpejtë e prisni rimëkëmbjen 
dhe rikthimin në normalitet?

Pasiguria mbi zhvillimin e pandemisë 
dhe dëmin që ajo do të lërë pas, e 
vështirëson përtej normales punën e 
parashikimit të zhvillimeve ekonomike 
në të ardhmen. Në skenarin tonë bazë, 
pandemia do të sjellë një tkurrje të 
aktivitetit ekonomik gjatë vitit 2020. 
Më tej, me zbutjen graduale të masave 
të kontrollit, rikuperimi i ekonomisë 
pritet të jetë relativisht i shpejtë. Rritja 
ekonomike pritet të kalojë në territor 
pozitiv në vitin 2021 dhe të ndjekë 
një trajektore rritëse në vijim. Rritja e 
kërkesës dhe e punësimit do të ush-
trojnë presione për rritjen e pagave, të 
kostove të brendshme dhe të inflacionit.
Në një skenar pesimist, zgjatja në kohë 
e kufizimeve do të vononte dhe do të 
ngadalësonte rikuperimin e ekonomisë. 
Stimujt fiskalë, monetarë e financiarë 
që kemi ndërmarrë, i kanë dhënë një 
mbështetje jetike ekonomisë, e veçanër-
isht sektorëve dhe familjeve të prekura. 
Natyrisht, në rast se kriza zgjatet dhe 
perspektiva ekonomike bëhet dhe më 
sfiduese, autoritetet publike duhet 
të marrin në konsideratë një rritje të 
mëtejshme të stimulit ekonomik, por 
kjo është diçka për të cilën ne jemi të 
ndërgjegjshëm dhe të vëmendshëm.
Në mbyllje dëshiroj të them se, ndonëse 
goditja që po kalojmë është mjaft e 
fortë, përgjigjja e koordinuar e politi-
kave makroekonomike krijon premisa 
për rikuperimin e shpejtë të aktivitetit 
ekonomik pas përfundimit të saj. Shq-
ipëria i ka të gjitha potencialet për të 
kaluar me sukses këtë test.

LEHTËSIMI SASIOR
Përdorimi i këtij instrumenti 
nënkupton blerjen nga banka 
qendrore të letrave me vlerë të 
qeverisë në tregun dytësor. Në 
bilancet e bankave tregtare do 
të ketë më pak letra me vlerë të 
qeverisë dhe më shumë likuiditet, 
për financimin e sektorit privat

BIZNESET E PËRSHTATURA ME TEKNOLOGJINË PO 
MBIJETOJNË DHE PO KRIJOJNË AVANTAZHE TË REJA

Pandemia e COVID-19 po për-
shpejton një tendencë ku Shq-
ipëria kishte mbetur pas në raport 

me vendet e tjera, atë të rendjes pas 
teknologjisë së informacionit. “Pandemia 
e tregoi se bizneset e përshtatura me 
teknologjinë, jo vetëm mbijetuan, por 
edhe po krijojnë avantazhe të reja”, 
thotë Drejtoresha e Agjencisë Kombëtare 
të Shoqërisë së Informacionit (AKSHI), 
Linda Karçanaj. Kemi nevojë për inves-
time në teknologji, thotë ajo, një trend 
që qeveria shqiptare e ka nisur prej 
vitesh në sektorin publik. Sot është më 
se e domosdoshme të aplikohen format 
e reja të “smart-working”, investimit në 
rrjete të mira dhe trajnimit të punonjësve, 
këshillon Karçanaj. Në një intervistë 
për Monitor, znj. Karçanaj flet për eko-
nominë dixhitale dhe si po zhvendoset 
vëmendja në investimet në teknologji, 
ku paralelisht dhe shërbimet publike po 
kalojnë drejt platformave online.

Pandemia e COVID-19 ndikoi 
drejtpërdrejt në mënyrën e të 
bërit biznes në Shqipëri dhe kudo. 
Tashmë po flitet për ekonominë 
dixhitale dhe vëmendja e biznesit 
duket se është zhvendosur në 
investime të reja në teknologji. Ju 
drejtoni portalin unik të shërbimeve 
publike e-Albania. Çfarë ndryshoi 
këta dy muaj në shërbimet publike 
online?

Portali e-Albania ka mbajtur një peshë 
domethënëse në këta dy muaj të vështirë. 
Sot që flasim, kjo platformë është dritarja 
e vetme që mundëson plotësimin e nevo-
jave për punën e bizneseve dhe dhënien 
e shërbimeve më të domosdoshme. 
e-Albania ka rregulluar ndjeshëm vep-
rimtarinë e bizneseve në këto ditë, që 
nga leja për lëvizje pune, transportin e 
punonjësve, vërtetimet për hapje ose jo 
aktiviteti në këtë kohë pandemie.
Ndërkaq, kemi dyfishuar shërbimet e 
tjera për biznesin, që nga marrja e certi-
fikatave të thjeshta e deri te transaksionet 
financiare më të domosdoshme. Mund 
t’ju përmend këtu shërbimet më të për-
dorura me vulë elektronike si listëpagesa 
e kontributeve shoqërore, shëndetësore 
dhe tatimit mbi të ardhurat nga pu-
nësimi, vërtetim i likuidimit të taksave, 
vërtetim për pagimin e kontributeve nga 

subjekti, vërtetim për pagim detyrimesh, 
vërtetim xhiro për tre vitet e fundit etj.
1 janari shënoi vetëm hapin e parë të 
kalimit të 472 shërbimeve publike vetëm 
online.
Qershori i vitit 2020 shënon fazën e dytë 
me 395 aplikime të shërbimeve publike 
që do të kalojnë online dhe faza e tretë do 
të jetë në dhjetor të vitit 2020, kur do të 
kemi 394 aplikime online të shërbimeve 
publike, të cilat në total përbëjnë mbi 
90% të të gjitha shërbimeve publike.
Më besoni që nuk ka qenë e lehtë, pasi 
është investuar në shumë institucione 
për të modernizuar sistemet e tyre, 
për t’i bërë këto sisteme të “flasin” me 
njëri-tjetrin. Sot mund të krenohemi se 
gjatë muajit prill kemi pasur rreth 15.2 
milionë vizita në portal, ose afërisht 
4 herë më shumë se para pandemisë. 
Vetëm në 4-mujorin e parë të 2020, 
numri i përdorimeve të shërbimeve në 
total, ka tejkaluar totalin e përdorimeve 
të shërbimeve në vitin 2019. Vetëm në 
janar-prill ka rreth 312,000 përdorues 
të rinj në portal. E gjithë kjo panoramë 
shifrash është dëshmi e përdorimit dhe 
ndikimit real të teknologjisë në jetën e 
bizneseve dhe qytetarëve.
 

Cila është grupmosha me përdorimin 
më të madh, si është ndarja gra-
burra? Po ndarja sipas qyteteve?

Natyrisht që moshat e reja janë më 
të familjarizuarit në përdorimin e 
teknologjisë. Rreth një e katërta e për-
doruesve në e-Albania, ose rreth 26%, 
janë të moshës nga 30 deri në 39 vjeç. 
Befasuese janë edhe shifrat e përdorimit 
për moshat 50-60 vjeç, kjo për shkak të 
lehtësisë së përdorimit të portalit. Sa i 
përket gjinisë, të dhënat janë vërtet in-
teresante, pasi mbi 40% e përdoruesve 
janë gra. Kuptohet, qendrat urbane si 
Tirana dhe Durrësi kanë peshën kryesore 
të përdorimit të e-Albania. Tirana ka 
mbi 860 mijë përdorues ose mbi 42% të 
totalit. Më pas Durrësi me 7.9%, Shkodra 
me 7.6%, Elbasani me 7.5%, Fieri me 
4.9% e kështu me radhë.
 

Cilat shërbime parapëlqehen më 
shumë nga biznesi në e-Albania? 
Ndërkaq, pushimi i përkohshëm 
i aktivitetit (pezullimi) ka kaluar 
në platformë gjithashtu. Si duhet 
proceduar nga ana e atyre bizneseve 
që duan të pezullojnë aktivitetin e 
tyre?

Me një ndalesë të vetme online, biznesi 
praktikisht kryen të gjithë ciklin që i 
duhet në raport me shtetin. Këtu përfshi-
hen aplikimet për leje dhe licenca, hapja 
e një biznesi në ri, pagesa e taksave, 
dorëzimi i bilanceve, pagesa tatimore, 
vërtetime të ndryshme me vulë elektron-
ike, ekstrakte, veprime përmbarimore etj.
Gjithashtu, së fundmi kemi edhe shër-
bimin për pezullimin e përkohshëm të 
biznesit. Në e-Albania, ky shërbim është 
kthyer në një ndihmë të vërtetë për gjithë 
ato biznese që hasën vështirësi gjatë 
pandemisë e që duhej të mbylleshin. 
Aplikimi është më se i thjeshtë. Në plat-
formë kërkohet shërbimi "Aplikim për 
njoftim për pushimin e përkohshëm të 
aktivitetit". Subjekti identifikohet në e-
albania, plotëson formularin elektronik 
me të dhënat që kërkohen dhe bash-
këlidh dokumentacionin që kërkohet në 
varësi të formës ligjore që ka subjekti, 
fizik ose juridik. Pas dërgimit të aplikimit, 
çështja merret në shqyrtim nga nëpunësi 
i autorizuar i QKB dhe merr vendimin 
përkatës për çështjen, e cila i dërgohet 
subjektit aplikues në mënyrë elektronike.
 

Drejtoreshë e Agjencisë Kombëtare të 
Shoqërisë së Informacionit (AKSHI)

LINDA
KARÇANAJ

Ju jeni shprehur se deri në fund të 
vitit, nga 1384 shërbime publike, 
mbi 90% e tyre do të ofrohen nga 
e-Albania. Çfarë pritet të ndryshojë 
më tej në shërbimet publike?

Deri në fund të vitit, sportelet e institu-
cioneve publike që detyrojnë qytetarët 
apo bizneset të presin në radhë, do të 
numërohen me gishtat e dorës. Besoj se 
ju i imagjinoni skenat e pak viteve më 
parë, kur edhe për një certifikatë mbahej 
radhë me orë, apo për vërtetime deri në 
disa ditë. Pra do të ndryshojë njëherë e 
përgjithmonë raporti i shtetit me qytetarin 
në shërbime. Nuk do të ketë më radhë, 
nuk do ketë më pagesa, nuk do ketë më 
zyrtarë të papërgjegjshëm që detyrojnë 
bizneset të paguajnë nën dorë. Biznesit 
nuk i kërkohet më të plotësojnë dosje ap-
likimi për leje dhe licenca, pasi punonjësi 
i administratës mund të mbledhë të gjitha 
vërtetimet që jepen nga vetë shteti përmes 
sistemit elektronik. Për këtë kemi trajnuar 
rreth 9 mijë punonjës të administratës. 
Ky është revolucioni dixhital shqiptar që 
po transformon totalisht sjelljen e të bërit 
biznes në Shqipëri.
 

E-Albania ofron edhe mundësinë e 
transaksioneve financiare të biznesit. 
Si po ecën ky shërbim dhe çfarë 
pagesash mund të bëjnë bizneset në 
e-Albania?

Bizneset mund të bëjnë pothuaj të gjithë 
pagesat në formë elektronike në e-Albania 
të tilla si; tarifat kombëtare, tatimin mbi të 
ardhurat personale, tatimfitimin, tatimin 
e thjeshtuar mbi fitimin, kontributet e 
sigurimeve shoqërore dhe shëndetësore, 
tarifat vendore etj. Krahas të gjithë këtyre 
shërbimeve, bizneset përfitojnë edhe nga 
efektshmëria e portalit. Në momentin që 
një biznes nis të plotësojë formularët, 
rreth 70% plotësohet automatikisht nga 

sistemi, sepse kemi integruar 53 regjistra 
elektronikë që shkëmbejnë të dhëna në 
kohë reale. Biznesit i duhet vetëm të ketë 
dëshirën për të kryer veprime pasi në e-
Albania gjen vetëm lehtësi.
 

A ofrohet garanci maksimale për 
ruajtjen e informacionit të tyre?

Më vjen mirë që më pyete për këtë, sepse 
nuk është asnjëherë keq kur përsëritet një 
sqarim i tillë. e-Albania është porta dalëse 
për informacionet që vetë qytetarët dhe 
bizneset kanë në regjistrat shtetërorë. Plat-
forma funksionon duke bërë kryqëzimin 
e regjistrave me njëri-tjetrin për të dhënë 
një dokument të caktuar, pa e përpunuar 
informacionin dhe pa e ruajtur atë. Rrjed-
himisht, sa herë përdoret një shërbim nga 
biznesi apo qytetari, e-Albania kryqëzon 
sërish regjistrat për të dhënë dokumentin 
me të dhënat në atë moment. Pra, besimi 
i bizneseve është drejt regjistrave në insti-
tucionet përkatëse ku gjenden të dhënat e 
tyre, ndaj e-albania mbetet vetëm mirën-
johja e lehtësimit të përdorimit të këtyre 
të dhënave. 
 

Në përllogaritjet tuaja, çfarë kostosh 
do të ulen më tej për biznesin me 
shërbimet e reja që do të ofroni deri 
në fund të vitit?

Kostot administrative për biznesin do 
të ulen në minimum. Besoj se kjo do 
të thotë shumë. Deri më sot, biznesi ka 
pasur punonjës të dedikuar, që punonin 
vetëm për të mbajtur letra në rregull me 
shtetin, të mbanin radhë në sportele, të 
paguanin tarifa, etj. Këtu nuk po llogaris 

riskun e vazhdueshëm të biznesit për të 
rënë pre e abuzimeve të administratës. 
Të gjitha këto kanë marrë fund tashmë. 
Do të mbi dyfishojmë shërbimet deri në 
fund të vitit, të cilat do t’i prezantojmë 
një nga një për të gjitha bizneset. Nënsh-
krimi elektronik për biznesin është një 
tjetër shërbim që e-albania ofron, ku ulja 
e kostove për biznesin, në marrëdhënie 
me shtetin, por edhe në marrëdhënien 
biznes-biznes, ulet ndjeshëm në çdo ditë 
që kalon. Bizneset tashmë shkëmbejnë 
dokumente të nënshkruara elektronikisht 
me vlerë të plotë ligjore në distancë, dhe 
nevoja për t’u takuar apo për të dërguar 
letra fizike është 0.
 

Ju njihni nga afër ndryshimet 
teknologjike që po ndodhin 
gradualisht në Shqipëri. Çfarë 
mendoni se do të ndryshojë më tej në 
sjelljen e biznesit pas pandemisë së 
COVID-19? Do të ketë avantazhe?

Kam vetëm një këshillë; të investojnë në 
teknologji! Më mirë të kursehet në diçka 
tjetër, se sa në investimet në teknologji. 
Pandemia e tregoi se bizneset e përshta-
tura me teknologjinë, jo vetëm mbijetuan, 
por edhe po krijojnë avantazhe të reja. 
Kemi nevojë për investime në teknologji, 
një trend që qeveria shqiptare e ka nisur 
prej vitesh në sektorin publik. Sot është 
më se e domosdoshme të aplikohen for-
mat e reja të “smart-working”, investimit 
në rrjete të mira dhe trajnimit të punon-
jësve. Jemi pjesë e një tregu global dhe 
këtë duhet ta shfrytëzojmë në avantazhin 
tonë, pasi i kemi mundësitë, veçanërisht 
në burime njerëzore. Informaticienët 
dhe Inxhinierët elektronikë shqiptarë 
janë mjaft të përgatitur dhe të gatshëm 
të konkurrojnë. Ndaj, sot s’duhet të ketë 
më asnjë mëdyshje. Teknologjia është e 
tashmja!

marrëdhënie Me publikun

Sfidat e sektorit bankar në përballjen me COVID-19
Shpërthimi i papritur i pandemisë, e shkaktuar nga 
COVID-19, i përngjan tashmë një dallge gjigante të pa-
paralajmëruar që përmbyti shumëçka. Deti do të tërhiqet 
një ditë e do të lërë pas jo pak rrënoja që do të duan kohë 
të rindërtohen dhe që do të ndryshojnë jo pak pikëpamje 
mbi si duhet rindërtuar. Strukturat ndërkombëtare flasin 
vazhdimisht mbi recesionin ekonomik botëror me pritsh-
mëri që herë përdorin si bazë krahasimore Depresionin e 
Madh, e herë krizën e vitit 2008 dhe një zhvillim ekonomik 
në formë V-je, pra një rënie e madhe këtë vit e rikuperim i 
shpejtë në vitin në vijim. FMN parashi-
kon kështu kontraktim të ekonomisë 
botërore gjatë 2020 me rreth 3% dhe 
rritje 5.8% në vitin 2021, ndërkohë që 
parashikon specifikisht për Shqipërinë 
një kontraktim prej 5% në vitin 2020 
për t’u rritur me 8% në vitin 2021. Të 
tjera organizma ndërkombëtarë bëjnë 
parashikime të ngjashme në lidhje me 
trendet e zhvillimeve ekonomike. 

Të gjitha masat e marra të niveleve 
të jashtëzakonshme dhe shumëdi-
mensionale duke filluar nga politikat 
fiskale, ato monetare e deri te fon-
det e emergjencës nga organizmat 
ndërkombëtare të disbursuara në 
mbështetje të sistemit shëndetësor 
dhe në zbutje të efekteve negative 
sociale dhe ekonomike, kanë për qël-
lim primar moslënien e ekonomisë që 
të bjerë në një hendek nga i cili do të 
duhen vite për t’u rikuperuar. 

Rigjallërimi i konsumit si një tregues 
kyç i masës së suksesit të zhvillimit ekonomik dhe tregues 
që faktorizohet në matjen e varfërisë, është elementi që 
do të përcaktojë ndjeshëm shpejtësinë me të cilën do të 
rijetësohet ekonomia, dhe që do të duhet të vijojë të jetë 
në fokus të këtyre masave.

Është e vërtetë që në ndryshim nga kriza financiare e vitit 
2008, këtë herë nuk ishin problemet strukturore ekono-
mike shkaktarët e dëmit të madh, por faktorë të jashtëm 
e të papritur. Në gjuhën e specialistëve të çështjeve të 
administrimit të rrezikut, këto ngjarje identifikohen e 
analizohen nën dritën e skenarëve ekstremë, apo ske-

narëve për t’u konsideruar gjatë ndërtimit të planeve të 
vazhdimësisë së biznesit. Të qenët kështu rrjedhojë e një 
izolimi mbarëbotëror, ekonomia mendohet se mund të 
rikuperohet më lehtë me daljen nga ky izolim. Megjithatë, 
gjykoj se ky rikuperim nuk do të jetë i menjëhershëm 
e rigjallërimi i ekonomisë do të kërkojë vite përtej vitit 
pasardhës, dhe kuptohet koha e rimëkëmbjes do të jetë 
në raport të drejtë me kohën e vijueshmërisë të gjendjes 
së izolimit të plotë apo të pjesshëm. 

Optimizmi i aktorëve ekonomikë është dëmtuar jo pak, e 
për të arritur optimizmin kërkohen në 
fakt vite arritjesh. Oferta dhe kërkesa 
janë dëmtuar paralelisht, konsumi do 
të vijojë të jetë i kufizuar në produktet 
dhe shërbimet bazë, investimet do 
të shtyhen kurdo kur ato nuk janë 
absolutisht të nevojshme, më pak do 
të mbetet nga buxheti i shtetit inves-
time/shpenzime shtetërore, pasojat 
janë në shumë sektorë ndërkohë që, 
është cenuar jo pak edhe oreksi për 
rrezik i sistemit bankar. Ky i fundit sapo 
kishte filluar të shihte frytet e viteve të 
tëra pune për të pastruar bilancet nga 
kreditë me probleme, ndërkohë që sot 
e gjen veten të rikthyer në vlerësime të 
njëpasnjëshme të efekteve potenciale 
të pandemisë. 

Është e vërtetë që bankat hynë në 
këtë krizë ekonomike gjithsesi më të 
mirëkapitalizuara dhe me gjendje të 
mirë likuiditeti, por me një kujtesë ende 
të freskët të dëmit të madh të aseteve 

me probleme në bilancet e tyre. Pikërisht ky hezitim, që 
do të kushtëzojë dëshirën e bankave për të financuar, 
për të mos folur për koston e financimit, e cila në mënyrë 
logjike do të duhet të reflektojë rreziqet aktuale dhe ato të 
pritshme, është një ndër çështjet që më së shumti duhet 
të marrë vëmendjen e politikëbërësve në përpjekjet për 
të rigjallëruar aktivitetin ekonomik.

Sa i takon mënyrës se si bankat administruan nga pikë-
pamja operacionale, vështirësitë që solli kjo situatë e pa-
pritur, sistemi bankar provoi se është ndër sistemet më të 
përgatitura operacionalisht për ditë të këtilla dhe shkalla 

Menaxhere e Departamentit të 
Menaxhimit të Riskut Tirana Bank

BRISILDA
BALA

Sfidat e sektorit bankar në përballjen me COVID-19
e zhdërvjelltësisë për t’u përshtatur shpejt e në mënyrë 
të pandier është e lartë. Veprimet janë përgjithësisht të 
paraplanifikuara e të zbatuara në mënyrë të koordinuar 
dhe të saktë. Por ka shumë më tepër se kaq, sa kohë 
bankat janë një organizëm kompleks, që operojnë mes 
rregullash strikte e me një mandat jetik të administrimit 
të fondeve të publikut, ato kanë po aq detyrimin të plani-
fikojnë, parashikojnë, dhe sot duhet dhe po e bëjnë më 
shumë se kurrë. Nëse pati pak gjëra që mësuam nga krizat 
e kaluara ishin ato të përfitimeve veçanërisht në kohë 
krizash të portofolave të diversifikuar, në emra e sektorë, 
të mirëkolateralizuara, por dhe të mirëprovigjonuara. Të 
diktuar nga Standardet Ndërkombëtare të Raportimit 
Financiar, rruga tashmë është e qartë, Bankat duhet sot të 
fillojnë të ngrenë gradualisht fondet rezervë për efektet e 
mundshme financiare të kësaj situate të rënduar ekono-
mike, do të duhet kështu të ndërtojnë skenarë e bashkë me 
ta edhe strategjitë e tyre të provigjonimit dhe të biznesit 
në vijimësi. Nuk ka një formulë ekzakte për këtë, sa kohë 
që portofolat kanë karakteristika të përbashkëta, por edhe 
specifike, dhe sa kohë që ka gjëra që i dimë e shumë të 
tjera ende të panjohura. 

Asnjë model i ndërtuar për të shprehur lidhjen mes kredive 
me probleme dhe zhvillimeve ekonomike nuk faktorizon 
dot efektin e masave të gjëra, shumëdimensionale, që po 
merren në tentativë për të zbutur efektet e dëmit ekono-
mik. Asnjë model që disponojmë sot, nuk i faktorizon 
dot luhatjet e mëdha në pritshmëri që variojnë dukshëm 
me kohëzgjatjen e pandemisë dhe pasojave të saj. Asnjë 
model që disponojmë nuk i faktorizon dot efektet e një 
vale të dytë të saj kur goditjes së parë i vetmi sektor që i 
bën ballë më denjësisht (por jo imun) është sektori bankar. 
Megjithatë, nevoja për të parashikuar dhe për t’u përgati-
tur mbi efektet e mundshme brenda mundësive dhe me 
limitimet e situatës është domosdoshmëri. 

Bankat sot kërkohet të veprojnë shpejt për t’iu përgjigjur 
kërkesave të klientëve, çka parashtron për to nevojën për 
të balancuar ofrimin e mirëkuptimit dhe kontributit në 
situatën e vështirë ekonomike, duke njohur rolin e tyre 
në zhvillimin ekonomik, por gjithashtu nevojën për të 
ruajtur nivelet e kapitalit mjaftueshmërisht të larta për të 
përballuar efektet negative të kësaj situate, si dhe për të 
shmangur në maksimumin e mundshëm rreziqe të ardh-
shme të shtuara. Ato duhet të ridimensionojnë kapacitetet 
e tyre të brendshme për të vlerësuar kapacitetin e klientit 

për rimëkëmbje, si një rezultante e situatës para dhe pas 
– COVID-19 dhe për të kuptuar nëse vështirësitë e prezan-
tuara janë të përkohshme apo do të vijojnë të qëndrojnë të 
tilla për një periudhë më të gjatë kohe, për shkak të natyrës 
së biznesit. Ajo çka është po aq e rëndësishme, është që 
bankat të mos vonojnë njohjen e pasojave negative në 
rastet e klientëve që dukshëm kanë qenë e do të vijojnë 
të jenë në vështirësi financiare, si kosto të pashmangshme 
që duhen përballuar, për të mundësuar njohjen qartazi 
të realitetit. 

Kontributi i bankave në rehabilitim është i pazëv-
endësueshëm dhe si partnerë të rëndësishëm të qeverisë 
në dhënien jetë të një pjese të lehtësive, ato po tregojnë 
sot gatishmërinë për financime jo vetëm për lehtësi të 
pagave, por edhe për kapital qarkullues e investime të tjera 
të bizneseve nën “bekimin” e qeverisë për të mos cenuar 
stabilitetin e sistemit.

Ndërkohë kuptohet se, pritshmëria e qeverisë është që 
bankat të jenë mendjehapur në trajtimin e situatës, bankat 
po aq kuptueshëm kërkojnë garanci të cilat të sigurojnë 
se paqartësitë dhe pasiguritë që shoqërojnë këtë situatë 
të mos përkthehen në kosto financiare, që mund t’u 
rrezikojnë themelet e tyre. Aty ku interesat mes palëve 
konvergojnë dhe detyrat respektive realizohen, objektivat 
arrihen në mënyrë të suksesshme.

Sot lind domosdoshmëria që të kuptojmë se të gjithë në 
këtë ekonomi jemi pashmangshmërisht të lidhur në një 
cikël shkak-pasojë. Sot, oreksi për të bërë biznes nëpërm-
jet financimit nuk është më vetëm oreks për të pasur më 
pak apo më shumë probleme nga më pak apo më shumë 
biznes. Sot, mosoperimi, ndalimi i jetës së biznesit, indi-
vidëve, konsumatorëve e investitorëve është e keqja më e 
madhe, së cilës nuk i shpëtojnë dot as institucionet më të 
kujdesshme në terma të këtij oreksi. Sot duhet të kuptojmë 
që kemi një rol të rëndësishëm në rigjallërimin ekonomik 
dhe ky i fundit nuk do të ndodhë nëse sektori bankar do 
të fillojë gradualisht të tërhiqet e struket në një cep të 
sigurt. Sot është një kohë e jashtëzakonshme që thërret 
për veprime po aq të jashtëzakonshme. 

Tirana Bank mbetet një aktor i rëndësishëm në sek-
torin bankar lokal, me objektiv për të vijuar mbështetjen 
nëpërmjet financimit të klientëve, individëve dhe bizne-
seve, duke ofruar kontribut të qartë në rimëkëmbjen 
ekonomike dhe rigjallërimin e tregut. 

SJELLJA E KONSUMATORIT 
PAS PANDEMISË, 
PËR ÇFARË BLERJE INTERESI 
DO TË JETË MË I LARTË?

Nga Dorina AZO

Afërdita, ish-edukatore kopshti, 
e cila u shkëput nga profesioni 
dhe vendosi të merret me një 

biznes të vogël me shitje të rrobave për 
fëmijë ankohet se në dyqanin e saj nuk 
hyn askush. Puna nuk ekziston më dhe 
të vetmen xhiro që bën ka ndonjë blerje 
në shifrat e 200 apo 300 lekëve për 
ndonjë aksesor fëmijësh. Dyqani i saj 
është në zonën e Freskut në Tiranë, në 
një rrugë që edhe në kohë normale nuk 
ka lëvizje të madhe, ndërsa tani merret 
me mend cilat janë shanset e saj për të 
shërbyer ndonjë klient. Afërdita nuk ka 
shitje online, nuk ka infrastrukturë të 
blerjeve me kartë bankare, nuk ka faqe 
interneti që të reklamojë rrobat që shet 
dhe as mundet që të përdorë Facebook 
apo Instagram për të marketuar shër-
bimin e saj. Ajo është në një moshë 
që nuk i kushton kohë dhe energji 
rrjeteve sociale. Dhe Afërdita nuk është 
e vetmja. Si ajo janë me qindra dhe me 
mijëra biznese të vogla në vend. Sjellja 
e konsumatorit për blerjet e rrobave që 
ajo tregton është barometër i një feno-

parë do ta ketë te konsumi i produk-
teve apo shërbimeve të luksit, ristruk-
turimi i shpenzimeve të parashikuara 
për pushime dhe udhëtime, blerjet e 
pajisjeve elektroshtëpiake, mobilim, 
etj. Ndërkohë që ka edhe një segment 
tjetër konsumatorësh që qëndrojnë 
indiferentë ndaj pandemisë dhe po 
vazhdojnë jetën apo bizneset e tyre, 
sikur të mos ketë ndodhur asgjë, madje 
edhe duke mos i marrë në konsideratë 
rekomandimet e qeverisë dhe profe-
sionistëve të shëndetësisë. Periudha në 
vijim do të na tregojë nëse ky segment 
do të ndikohet/përshtatet apo jo nga 
këto zhvillime”, shprehet zoti Çela.
Elfrida Manoku, pedagoge te Depar-
tamenti i Marketing–Turizmit, FEUT, 
shpjegon se pas pandemisë, sjellja e 
konsumatorit do të orientohet në dy 
drejtime. Kategoria që ka humbur pu-
nën dhe u janë reduktuar të ardhurat do 
të rrisin kursimet, ndërsa shpenzimet 
do të fokusohen vetëm për produktet 
bazike. Pjesa tjetër, pavarësisht se nuk 
ka ulje të ardhurash, do të rrisë kursi-
met, për shkak të pasigurisë dhe frikës 
për të ardhmen. Zonja Manoku thekson 

meni që tregon vështirësinë e kthimit 
në normalitet të biznesit në periudhën 
e pas COVID-19.
Sjellja e konsumatorëve pritet të ndry-
shojë, e pritur drejt produkteve bazë, të 
paktën në afatin e shkutër, duke ndi-
kuar në mijëra biznese të vogla që va-
ren nga blerjet e veshjeve, produkteve 
të tjera, shërbimeve, apo shpenzimi i 
kohës në bare e restorante.
Genti Çela, drejtor i shitjeve në kom-
paninë “Marketing & Distribution”, 
është i bindur se konsumatori i djeshëm 
nuk do të jetë më i njëjti pas COVID-19. 
Përparësitë e tij do të jenë ushqimet 
më cilësore, pastruesit, dezinfektuesit 
dhe produktet e kujdesit shëndetësor. 
Higjiena personale do të luajë një rol të 
rëndësishëm gjithashtu, ndërsa gjërat e 
luksit, udhëtimet, pushimet, mobilimi i 
shtëpive dhe blerja e elektroshtëpiakeve 
do të jenë “viktimat” e shtrëngimit 
të shpenzimeve konsumatore. Zoti 
Çela thotë se reduktimi i të ardhurave 
familjare për shkak të ndërprerjes së 
punës në disa sektorë të ekonomisë 
do të ndikojë edhe në strukturën e 
shpenzimeve familjare. “Ndikimin e 

Tendencat e blerjeve të konsumatorëve nuk do të jenë më të njëjta pas pandemisë. Periudha post 
COVID-19 do të ndikojë në rritjen e kërkesës për produkte të sigurisë shëndetësore dhe higjienës, si 
dhe për produktet bazë të ushqimeve. Për shkak të frikës dhe pasigurisë së krijuar nga shkurtimet e 
vendeve të punës, qytetarët do të minimizojnë produktet dhe shërbimet e luksit, si dhe do të heqin 
dorë nga udhëtimet. Ekonomia, pas disa vitesh, do të nisë ristrukturimin, ku interesi më i fortë do 
të jetë për bujqësinë, ndërsa sipërmarrjet që nuk investojnë në teknologji do ta kenë të vështirë 
mbijetesën. Më të rrezikuarit nga kriza janë dyqanet e vogla, baret, restorantet dhe klubet e natës. 
Aktualisht 60% e bar-kafeneve janë në prag të falimentimit, pasi nuk mund të përballojnë detyrimet.

së pandemisë. Sipas tij, goditja nuk 
është e pariparueshme, konsumi do të 
kthehet në normalitet pas 3 muajsh. 
“Pas rikthimit të normalitetit mendoj që 
do të ketë një dyndje tek ato gjëra që 
konsumatorëve u munguan më shumë 
në periudhën e izolimit e më pas, çdo 
gjë do të shkojë duke u normalizuar.” 
Mala pohon se ai grup qytetarësh, që 
tashmë frekuentimin e bar-kafeneve e 
kanë stil jetese, do t’i kthehen shumë 
shpejt frekuentimit normal. Po ashtu do 
të ketë shitje të produkteve kozmetike 
dhe bukurisë, ndërsa shitjet për artikujt 
e luksit dhe veshjeve të shtrenjta do 
të pësojnë rënie. Në të ardhmen, për 
shkak të frikës së rikthimit të virusit 
dhe përhapjes të tij, zoti Mala nënvizon 
se frekuentimi i muzeve, kinemave dhe 
diskove do të minimizohet.
Blerina Bombaj, dietologe, sipërmar-
rëse e dy restoranteve në Tiranë, shpre-
het se periudha e izolimit do të vlejë 
si reflektim që konsumatorët të mos 
shpërdorojnë ushqimin, sidomos ata 
që kanë një mirëqenie të mirë jetese. 
Zonja Bombaj thotë se konsumatorët 
në fillim do të kenë kujdes në rritje për 

prodhimet e shëndetshme, por më pas 
vigjilenca do të ulet sidomos nga sh-
tresat e varfra, që do të kenë tendencën 
të kursejnë. “Kjo periudhë do të vlejë si 
reflektim për të kuptuar që ushqimi nuk 
duhet të shpërdorohet, sepse të gjithë e 
panë se sa i rëndësishëm është ushqimi 
dhe mënyra e sigurimit të tij. Po edhe 
buxheti i familjeve që ka një mirëqenie 
ekonomike nuk do të shpërdorohet 
për produkte jocilësore, më shumë do 
të vlerësohet konsumi i prodhimeve 
vendase. Do t’i kushtohet më shumë 
vëmendje konsumit të produkteve të 
shëndetshme për të ruajtur imunitetin 
e trupit, sepse më të rrezikuar nga in-
feksioni janë njerëzit mbi peshë dhe ata 
të kequshqyer. Vigjilenca për mënyrën 
e të ushqyerit do të jetë më e lartë. Por 
nuk mendoj se kjo do të zgjasë shumë, 
do ta harrojnë dhe do të kthehen sër-
ish në normalitet. Kjo pasi shtresa e 
varfër do të kenë tendencën të kursejnë, 
sidomos te produktet shtazore, vaji 
i ullirit, djathi apo peshku që janë të 
kushtueshme.”

SI DO TË STRUKTUROHET 
EKONOMIA
Bujqësia në vend zë peshën më të 
madhe në ekonomi. Për vitin 2017, 
bujqësia zuri 19% të Prodhimit të 
Brendshëm Bruto. Sipas të dhënave të 
Bankës Botërore, krahasuar me ven-
det e rajonit, pesha e bujqësisë është 
shumë e lartë, në Kosovë zë 9% të 
PBB-së, në Maqedoni 7,9% dhe Mal 
të Zi 6,8%. Industria e shërbimeve zë 
peshën më të ulët në ekonominë tonë 
në krahasim me vendet e rajonit. Në 
vend, kjo industri zë 51% të PBB-së, 
ndërkohë në Malin e Zi, për shkak 
të zhvillimit të turizmit, zë 74%, në 
Kosovë 57,4%. Manifaktura zë vetëm 
5.6% të peshës në ekonomi, ndërsa 
në Bosnjë 13.2%; në Kosovë 13.2%; 
në Maqedoni 11.8% të ekonomisë; në 
Malin e Zi, 4.9%. Serbia ka peshën më 
të lartë të manifakturës në ekonomi, 
me 19.1%.
Sipas Selami Xhepës, president i Uni-
versitetit Europian të Tiranës, ndry-
shimet strukturore kërkojnë vite që 
të përvijohen në treg, por interesi për 
bujqësinë dhe ushqimin do të jetë më 
i fortë. Zoti Xhepa nënvizon se mbi-
jetesa e bizneseve në periudhën e pas 
COVID-19 do të jetë e lidhur me ndry-
shimin strukturor të tyre, bazuar në 
aftësinë dhe zgjuarsinë e investimeve 

se kujdesi për shëndetin, higjienën do 
të kthehet në një zakon të qëndrueshëm 
dhe do të vazhdohet të shpenzohet 
për produktet që përmbushin këto 
nevoja. “Segmenti i konsumatorëve, i 
cili është përballur direkt me humbjen 
e përkohshme apo të vazhdueshme të 
punës do të vazhdojë me shkurtime të 
thella të të gjitha shpenzimeve duke u 
fokusuar në blerjen e produkteve bazë 
të konsumit të përditshëm. Duke qenë 
se është rritur pasiguria për të ardh-
men, kjo do të pasqyrohet në normën 
e kursimit, duke sakrifikuar sidomos 
blerjet në produktet e luksit, të ar-
gëtimit, udhëtimeve apo produkteve jo 
esenciale. Segmentet konsumatore, që 
përveç izolimit nuk kanë përjetuar ulje 
të të ardhurave të tyre, parashikohet se 
do të kthehen më shpejt në normalitet, 
por duke qenë të kujdesshëm për të 
kursyer për periudha të vështira që 
mund të pasojnë. Gjithsesi, disa zakone 
dhe sjellje kanë ndryshuar tashmë dhe 
nuk ka më kthim prapa.”
Armand Mala, kontabilist, ekspert në 
legjislacionin tatimor, mendon ndryshe 
mbi sjelljen e konsumatorit pas situatës 

në teknologji. Alokimet e investimeve 
private do të jenë të shumta, ndërsa 
uron që edhe investimet publike të 
mbështesin funksionimin e kësaj in-
frastrukture.
“Manifaktura dhe kompanitë prod-
huese të sektorëve të ndryshëm të 
ekonomisë, në qoftë se kanë interesa 
serioze për t’i bërë ballë gjendjes së re 
që ka krijuar tregu dhe ambientit të ri 
të konkurrencës, nuk do të kenë tjetër 
alternativë shpëtimi përveç investimit 
në teknologji. Ndryshimi tjetër struk-
turor, që mendoj se duhet të ndodhë, 
do të jetë përmirësimi i teknologjisë i 
industrive ekzistuese, pasi kjo do të 
ishte mundësia e vetme e ekonomisë 
për t’u bërë ballë situatave të tjera që 
do të ndeshen edhe në të ardhmen”, 
sqaron Xhepa.
Ai pohon se bizneset duhet të për-
shtaten me një model të ri në raport 
me lëndët e para dhe komponentë të 
tjerë. Nëse më parë, filozofia e zero 
inventarëve ishte dominuese, pra sa më 
pak inventarë, sepse në fakt shpejtësia 
e mbërritjes të dërgesave në kushtet e 
transportit të sotëm nuk përbënte ndon-
jë problem, tani e tutje bizneset duhet 
të jenë më të kujdesshme në këtë pikë, 
duke krijuar stoqe, rezerva në imputet 
e tjera për të garantuar funksionimin e 
tyre në këtë periudhë.
“Kjo periudhë përshtatje është në 
afatmesëm. Mendoj se njerëzit dhe 
bizneset duhet të fillojnë të reflektojnë 
dhe duhet që të nxiten. Prirjen e parë e 
shoh të motivuar në ndryshimet e sjel-

ljes të stilit të konsumatorit, ku kërkesa 
për produkte bujqësore, ushqimore, 
etj., do të vazhdojë të mbetet e fortë. 
Ndryshimet që po ndodhin në sistemin 
global të tregtisë, të cilat kërcënojnë 
herë pas here me bllokimin, siç po 
ndodh aktualisht, ku Rusia kërcënon 
me import-eksport të grurit. Të gjitha 
këto motivojnë këtë lloj sjellje. Për sa 
i përket sjelljes tjetër për teknologjinë 
e shoh si proces përshtatje për firmat 
në periudhe afatmesme, pasi kjo nuk 
është një gjë që realizohet brenda 
natës. Por sipërmarrësit që do të jenë 
të suksesshëm dhe do të mbijetojnë, 
do të jenë vetëm ata që do të kuptojnë 
rëndësinë e investimit në teknologji. 
Nevoja për më shumë rezerva sigurie 
dhe inventarë më të fuqishëm është 
një çështje praktike, e cila mund të 
funksionojë edhe tani në afatshkurtër”, 
deklaron Xhepa.

BIZNESET E VOGLA, 
BARET DHE RESTORANTET, 
DREJT FALIMENTIMIT
Sot, 87% e bizneseve në vend kanë 1 
deri në 4 të punësuar. Pjesa dërrmuese 
e tyre, ose rreth 82 mijë subjekte të 
vogla janë në aktivitetin e tregtisë, shër-
bimeve, bareve e restoranteve dhe për 
fat të keq do të përballen me vështirësi 
të mëdha mbijetese. Në to janë të pu-
nësuar gjithsej rreth 120 mijë persona.

Baret, restorantet dhe klubet e natës 
janë aktivitetet më të rrezikuara për 
shkak të pandemisë. Ekspertë të ekono-
misë, të shitjeve në treg, si dhe përfaqë-
sues të shoqatës konfirmojnë riskun e 
lartë për falimentim të biznesit të vogël, 
për shkak të rritjes së kostove, mospër-
shtatjes me masat e reja dhe pamundë-
sisë për të adaptuar risi teknologjie. 
Numri i bareve dhe restoranteve në 
vend është i konsiderueshëm. Sipas 
shifrave të INSTAT, për vitin 2018, në 
vendin tonë janë 14,776 bare dhe 3,215 
restorante, ose rreth 17% e totalit të 
bizneseve në vend, që kanë mbi 10% të 
të punësuarve në sektorin privat. Vetëm 
në sektorin e akomodimit dhe shërbimit 
ushqimor ka 18% të të punësuarve në 
biznesin e vogël.
Enri Jahaj, anëtar i bordit drejtues të 
Shoqatës të Bareve, Restoranteve dhe 
Klubeve, pohon se rregullat strikte për 
distancimin fizik dhe orari i reduk-
tuar deri në 17:30 për klientët do të 
falimentojnë biznesin e bareve dhe 
restoranteve. Për të, të hysh në një 
bar tashmë do të thotë të hysh në një 
stacion ushtarak. “Në sektorin tonë, 
50 deri në 60% e bareve, restoranteve, 
klubeve janë të goditura nga kriza, janë 
në prag të falimentimit. Po flasim për 
një katastrofë reale financiare dhe sipas 
parashikimeve me normat e distancimit 
social dhe lehtësimit të masave, stina 
e verës do të ikë pa u ndier, po me 
ardhjen e dimrit, nëse pandemia do të 
riaktivizohet, rreziku do të jetë shumë 
i lartë”, shprehet Jahaj. 
Ai pohon se të gjithë në këtë sektor 
janë të frikësuar, pasi ka biznese që 
përqindjen më të madhe të xhiros e 
kanë në orët e pasdites dhe kjo i shton 
më shumë koston se sa i lehtëson. 
“P.sh., një strukturë bosh sot një X 
biznesi i kushton 100 mijë lekë, duke 
përfshirë shpenzimet e dritës, ujit, 
taksave të bashkive. Në momentin 
që kjo strukturë bëhet gati për punë, 
shpenzimet shkojnë nga 250 mijë 
lekë në 500 mijë lekë, për shkak të 
shpenzimeve për furnizime ku një 
pjesë e produkteve kanë shkuar dëm. 
Në momentin që kemi xhiro prej 200 
mijë lekësh, humbjet janë 300 mijë 
lekë. (500.000 lekë shpenzimet-200.000 
lekë xhiro=300.000 humbje). 30 deri 
në 40% të pronarëve janë të frikësuar 
nëse ia vlen ta hapësh, apo t’i mbajmë 
mbyllur bizneset deri në një moment 
të dytë të lehtësimit të masave. Ne 
nuk jemi kundër masave dhe nuk 
kërkojmë të jemi shkaktarë të përhapjes 
të epidemisë. Për ne është dita zero, 

pavarësisht viteve që kemi në biznes. 
Është njësoj sikur po hapim bizneset 
nga fillimi dhe nuk dimë se çfarë do 
të ndodhë të nesërmen” deklaron Enri 
Jahaj. Për të, perceptimi i përgjithshëm 
është që qytetarët kanë ndryshuar sjel-
ljen sociale dhe takimet me njerëzit 
janë jonormale për shkak të distan-
cimit. Imagjinoni - thotë ai - se sa ka 
ndryshuar perceptimi te një biznese ku 
50% e zë produkti dhe 50% shërbimi. 
“Ne si shoqatë parashikojmë që do të 
ketë një falimentim në masë, sidomos 
bizneset familjare të ngritura me inves-
time minimaliste nuk do t’i mbijetojnë 
dot krizës dhe sjelljes sonë ndryshe. Po 
flasim që tashmë klientët do të hyjnë 
në një ambient që në fillim do t’i matet 
temperatura, ku do të jesh i detyruar 
të respektosh distancën dhe nëse 
klienti këtë e harron, do t’i rikujtohet 
nga stafi pasi struktura penalizohet”, 
pohon Jahaj. 
Nga të dhënat e shoqatës, parashikimi 
për klubet e natës është shumë i zymtë. 
“Nëse qeveria nuk ndërhyn me grante 
apo subvencionim të qirasë, këto bi-
znese do të falimentojnë. Flasim për 
struktura që kanë kushtuar me qindra 
apo mijëra euro dhe me kosto të lartë 
në mirëmbajtje”, pohon Jahaj.
Edhe Selami Xhepa nënvizon se jo të 
gjithë bizneset e vogla do të mbijetojnë 
për shkak të rritjes të kostove. “Për 
biznesin e vogël, kjo situatë krijon pre-
sion për reduktim klientele, sepse me 
masat e reja të mbrojtjes së shëndetit 
edhe në vazhdimësi njerëzit nuk do 
të preferojnë të sillen si më parë, por 
do të duan të qëndrojnë në tavolina të 
shkëputura. Por e gjitha kjo është një 
kosto më e lartë, çka nënkupton që jo 
të gjithë i bëjnë ballë. Mendoj se edhe 
te bizneset e vogla, ky proces do të 

shoqërohet me falimentim, por ata që 
do të mbijetojnë do të gëzojnë”.
Rritja e kostove për baret dhe bizneset 
e vogla dhe përgjithësisht ato familjare 
do të bëjë që ato të kalojnë një situatë 
shumë të vështirë në këtë periudhë, 
sipas Genti Çelës, drejtor i shitjeve në 
kompaninë “Marketing & Distribution”. 
“Kjo pasi aftësia e tyre financiare nuk 
i mundëson përshtatjen me situatën. 
Në këtë kategori hyjnë edhe baret. 
Kjo për disa arsye: së pari, jo të gjitha 
kanë hapësirë jashtë ambientit për t’u 
shërbyer klientëve; së dyti, zvogëlimi 
i hapësirës me minimumi 30% për 
shkak të distancimit të klientëve nga 
njëri- tjetri do të zvogëlojë të ardhurat 
e lokalit; së treti jo të gjithë klientët do 
t’i kthehen zakonit të tyre të vjetër të 
konsumit në bare për shkak të frikës 
nga përhapja e virusit; së katërti, orari 
i funksionimit të lokaleve deri në 17:30 
do të reduktojë konsumatorët që janë 
në marrëdhënie pune gjatë kësaj fashe 

orare. Kostot e operimit do të jenë më 
të larta se më parë. Dy herë në ditë 
dezinfektim, kontrolli shëndetësor i 
personelit, pastruesit dhe dezinfek-
tuesit për klientët etj. Ndërkohë që 
nuk dihet nëse ‘paga e luftës’ do të 
vijojë të jepet në të ardhmen, por edhe 
nëse jepet, nuk besoj se do jetë pjesë 
e shpenzimeve për baret dhe restoran-
tet”, pohon Çela.
Mbyllja e bizneseve dhe rritja e 
vështirësive të tyre për të punuar pritet 
të rrisë shifrat e papunësisë. Sipas të 
dhënave të Drejtorisë së Përgjithshme 
të Tatimeve, janë rreth 61 mijë persona 
të dalë nga skema e sigurimeve, dhe 
ku një pjesë e punonjësve, ende nuk 
e kanë marrë ndihmën financiare në 
llogarinë e tyre bankare. Po ashtu, siç 
pohuan ekspertët, blerjet janë përqen-
druar vetëm në produktet bazë, ndërsa 
për shërbimet dhe produktet e luksit, 
kërkesa është në rënie.
Shqipëria, edhe sipas Bankës Botërore, 
është më e rrezikuara nga kriza e CO-
VID-19 te punësimë, për shkak të nivelit 
të lartë të vetëpunësimit, me 35% të 
totalit. Siç vëren Banka Botërore, shu-
mica e vendeve të punës janë informale 
dhe të përkohshme. Të punësuarit 
informalë zënë 61% të totalit të të pu-
nësuarve në vend, ndërsa 9,7% e zënë 
të punësuarit e përkohshëm apo ata që 
kanë një punë sezonale. “Me përhapjen 
e krizës së COVID-19, ka gjasa që këto 
vende pune të shkatërrohen, duke 
përmbysur arritjet e viteve të fundit 
në këtë drejtim. Ç’është më e keqja, 
shumë prej këtyre punëtorëve mund 
të mos kenë akses në rrjetat e sigurisë 
shoqërore”, thekson Banka Botërore 
në raportin e Rregullt Ekonomik për 
vendet e Ballkanit Perëndimor.

Pandemia fillimisht ndryshoi 
prioritetet e blerësve, duke u 
fokusuar më shumë te produktet 

e sigurisë shëndetësore. Ndërsa shkur-
timi i vendeve të punës apo reduktimi 
i të ardhurave solli goditje te struktura 
e shpenzimeve familjare sidomos për 
produkte dhe shërbime luksi. Genti 
Çela, drejtor i shitjeve në kompaninë 
“Marketing & Distribution”, njëkohë-
sisht edhe pedagog në departamentin 
e menaxhimit në Fakultetin Ekonomik, 
UT dhe Albanian University, në interv-
istën për “Monitor” shpjegon se këto 
janë dy janë arsyet që ndikuan te ndry-
shimi i sjelljes së konsumatorëve. Çela 
nënvizon se, edhe pas periudhës së pan-
demisë, do të rritet kërkesa e blerësve 
për produkte ushqimore dhe të higjienës 
personale dhe familjare. Konsumatorët 
me të ardhura mbi mesatare do të kenë 
tendencën të rrisin blerjet online dhe të 
zvogëlojnë vizitat në markete.

Si njohës i mirë i shitjeve në 
tregje, si do të ndryshojë sjellja 
konsumatore pas hapjes graduale 
nga COVID-19?

COVID-19 ka ndryshuar mënyrën e jetës 
në mbarë botën. Si rrallë ndonjëherë, 
në vetëm pak ditë, paniku dhe paqartë-
sia për shkak të situatës, ndryshoi në 
mënyrë të paparashikueshme sjelljen e 
konsumatorit. Kur kanë kaluar rreth dy 
muaj nga “shfaqja” e të infektuarit të 
parë në Shqipëri, kalimit në karantinë 
të popullsisë, edhe industria e shitjes me 
pakicë është ndikuar nga kjo ngjarje e 
paparashikuar. Koronavirusi është kudo, 
në diskutime, në ekrane, në media, në 
rrjete sociale, meme, në mendjet tona. 
Kudo shfaqet qartësisht shqetësimi për 
ndikimin që ai do të ketë. Masat e marra 
për ndalimin e përhapjes së virusit, në 
vetvete kanë përshpejtuar ndryshimet 
dinamike në sjelljen e konsumatorit 
gjatë procesit të blerjes. Në situatën e 
re të krijuar në mbarë botën, konsuma-
torët dhe bizneset duhet t'u përshtaten 
modeleve të reja të blerjes dhe tregtimit. 
Ndonëse në Shqipëri nuk ka ende një 
studim mbi ndikimet e COVID-19 në 
sjelljen e blerjes së konsumatorit, gjatë 
kësaj periudhe janë ravijëzuar treguesit e 
parë. Ndryshimi i rutinës ditore të jetesës 
pas datës 11 mars (dita kur qeveria 

shqiptare ndërmori masat e mbylljes), 
ndryshoi edhe përparësitë e qytetarëve 
për sigurinë personale, duke vendosur si 
përparësi sigurimin e ushqimit, sigurinë 
mjekësore dhe atë financiare. Blerja gjatë 
ditëve të para të “panikut”, për shkak 
edhe të vendimeve të marra nga qeve-
ria për oraret e reduktuara të punës së 
njësive të tregtimit, u përqendrua krye-
sisht në “krijimin e stokut” në familje të 
produkteve më të nevojshme, si artikuj 
ushqimorë, produkte të kujdesit shënde-
tësor dhe pastrues.
Nga ana tjetër, distancimi social, mbyllja 
e bareve dhe e restoranteve, ndërprerja e 
lëvizjeve me distanca të gjata, do të ketë 
efekt të dyfishtë: efektin në ekonomi dhe 
ndryshimin e qëndrimit të konsumatorit 
në të ardhmen ndaj këtyre shërbimeve. 
Është e vështirë të parashikohet sot lid-
hur me ndryshimet afatgjata të sjelljes 
së konsumatorit. Por nëse kjo situatë do 
të vazhdojë, sigurisht që konsumatori 
i nesërm do të jetë ndryshe nga ai i 
djeshmi. Po t’i shtosh kësaj situate edhe 
zvogëlimin e të ardhurave familjare për 
shkak të ndërprerjes së punës në disa 
sektorë të ekonomisë, kjo qartësisht do 
të ndikojë në strukturën e shpenzimeve 

familjare. Ndikimin e parë do ta ketë te 
konsumi i produkteve apo shërbimeve 
të luksit, ristrukturimi i shpenzimeve të 
parashikuara për pushime dhe udhë-
time, blerjet e pajisjeve elektroshtëpiake, 
mobilim, etj. Ndërkohë që ka edhe një 
segment tjetër konsumatorësh që qën-
drojnë indiferentë ndaj pandemisë dhe 
po vazhdojnë jetën apo bizneset e tyre 
sikur të mos ketë ndodhur asgjë, madje 
edhe duke mos i marrë në konsideratë 
rekomandimet e qeverisë dhe profe-
sionistëve të shëndetësisë. Periudha në 
vijim do të na tregojë nëse ky segment 
do të ndikohet/përshtatet apo jo nga 
këto zhvillime.

Përshtatja post COVID-19, në sa 
faza do të shtrihet dhe ku është 
ndikimi më i madh i ndryshimit të 
sjelljes së qytetarëve për blerjet?

Ashtu si vetë trajtimi i sëmundjes nuk 
ka një protokoll të mirëpërcaktuar, 
duket se edhe fushat e tjera përfshirë 
tregtinë e për rrjedhojë edhe sjelljen e 
konsumatorit në blerje, nuk mendoj se 
ka një plan apo program të qartë se si 
do jetë e nesërmja. Është e pamundur 
të parashikosh me ekzaktësi sjelljen 
e konsumatorit në kushtet e shumë 
variablave të panjohura. Gjithsesi disa 
elemente të sjelljes, të vëna re gjatë 
kësaj periudhe janë: konsumatori do të 
rrisë kërkesën për sigurinë personale: 
ka një rritje të kërkesës për produktet 
ushqime dhe higjienës personale e 
familjare; kontrolli i datës së skadencës 
dhe blerja e produkteve të sigurta; 
rritja e numrit të vizitave në markete 
dhe zvogëlimi i kohës së qëndrimit në 
të; përgatitja për të jetuar i izoluar për 
një periudhë të gjatë; për një segment 
tjetër konsumatorësh me të ardhura 
mbi mesataren vihet re përdorimi i 
blerjeve online dhe zvogëlimi i vizitave 
në markete; të jetuarit me modelin e ri 
(bashkë me COVID-19) që shoqërohet 
me rritjen e vetëdijes për shëndetin 
edhe gjatë aktiviteteve ditore. 

Po zakonet e përfituara gjatë izolimit, 
si blerjet online, a mendoni se do të 
mbeten për një kohë të gjatë?

Në periudhën parapandemisë, tregtia 
elektronike në Shqipëri ka qenë në 
fazat fillestare të saj. Ka pasur shumë 

“Pjesa më e goditur në strukturën e 
shpenzimeve familjare do të jenë blerjet e luksit”

Drejtor i shitjeve në kompaninë 
“Marketing & Distribution”, 
pedagog në departamentin e 
menaxhimit në Fakultetin Ekonomik

pak ofrues të shitjes online dhe kjo 
përgjithësisht në produkte industriale 
dhe disa lloje shërbimesh, si shitja e 
siguracioneve, biletat e udhëtimeve, 
etj. Tregtia elektronike e produkteve 
ushqimore ka qenë pothuaj inekzis-
tente. Përhapja e pandemisë i ka zënë të 
papërgatitur të gjithë. Kur konsumatorët 
përballen me kufizime në blerje, ata gje-
jnë dhe adoptojnë mënyra të reja alter-
native për të blerë përmes teknologjisë, 
veçanërisht kur bëhet fjalë për ruajtjen 
e shëndetit dhe blerjen e produkteve 
kryesore. Ndërsa popullsia përgatitet 
për periudhën e paskarantinës, por 
përsëri në jetë e kufizuar, blerjet online 
do të jenë pjesë e blerjeve të konsuma-
torit. Nuk duhet të harrojmë se blerjet 
online në Shqipëri nuk janë mirëfilli E-
commerce, pasi me ndonjë përjashtim, 
pothuaj të gjithë tregtuesit online nuk 
mundësojnë komunikimin interaktiv 
me blerësin që të finalizohet me pag-
esën me anë të kartës së debitit/kreditit. 
Kjo është sfida e radhës e industrisë së 
tregtisë me pakicë që ta përdorin faqen 
e tyre të shitjeve online për përfundimin 
e të gjithë procesit të shitjes e jo deri 
në fazën e marrjes apo regjistrimit të 
porosisë. Mendoj se industria e tregtisë 

me pakicë për periudhën në vijim duhet 
të përmirësojë menaxhimin e kërkesës, 
programet e besnikërisë, menaxhimin 
e zinxhirit të furnizimit, dhe t’i japë 
përparësi shërbimit ndaj klientit.

Sa kohë do t'i duhet konsumatorit 
për t’u kthyer në normalitet pas 
kësaj goditje?

Nuk mendoj se mund të parashikohet 
koha e kthimit të konsumatorit në 
normalitet, ashtu siç mendoj se për një 
kohë të gjatë bashkëjetesa me virusin 
do të ketë një tjetër sjellje të blerjes së 
konsumatorit. 

Po për blerjet e luksit apo 
shërbimet si do të jetë sjellja e 
blerësve në treg?

Periudha gjatë dhe pas COVID-19 ndi-
kimin e parë do ta ketë tek konsumi i 
produkteve apo shërbimeve të luksit. 
Zvogëlimi i të ardhurave për një pjesë të 
popullsisë, distancimi social, reduktimi 
i lëvizjeve në ambiente publike, reduk-
timi i lëvizjeve në orare apo në territore 
të ndryshme, do të kërkojnë rishikimin 
e shpenzimeve të një familjeje. Pjesa më 
e goditur në strukturën e shpenzimeve 
familjare do të jenë blerjet e luksit.

Si do të ndikojë kjo situatë 
pandemie te sipërmarrjet, sidomos 
te bizneset e vogla dhe baret?

Bizneset e vogla dhe përgjithësisht 
ato familjare do të ndiejnë më shumë 
vështirësi në ketë periudhë. Kjo pasi 
aftësia e tyre financiare nuk i mundëson 
përshtatjen me situatën. Në këtë katego-
ri hyjnë edhe baret. Kjo për disa arsye: 
së pari, jo të gjitha kanë hapësirë jashtë 
ambientit për t’u shërbyer klientëve; 
së dyti, zvogëlimi i hapësirës me mini-
mumi 30% për shkak të distancimit të 
klientëve nga njëri- tjetri do të zvogëlojë 
të ardhurat e lokalit; së treti jo të gjithë 
klientët do t’i kthehen zakonit të tyre të 
vjetër të konsumit në bare për shkak të 
frikës nga përhapja e virusit; së katërti, 
orari i funksionimit të lokaleve deri në 
17:30 do të reduktojë konsumatorët që 
janë në marrëdhënie pune gjatë kësaj 
fashe orare. Kostot e operimit do të jenë 
më të larta se më parë. Dy herë në ditë 
dezinfektim, kontrolli shëndetësor i 
personelit, pastruesit dhe dezinfektuesit 
për klientët etj. Ndërkohë që nuk dihet 
nëse "paga e luftës" do të vijojë të jepet 
në të ardhmen, por edhe nëse jepet, nuk 
besoj se do jetë pjesë e shpenzimeve për 
baret dhe restorantet.

Tani që izolimi prej COVID-19 
duket sikur po shkon drejt 
fundit, vështrimi është hedhur 

në atë se çfarë do të ndodhë me pas… 
Logjika të çon që konsumatorët, duke 
qenë se kaluan një periudhë shoku 
ekonomik, si rezultat i ndërprerjes 
së burimeve të të ardhurave të tyre 
do të orientohen drejt mallrave të 
domosdoshme.
Adaptimi post COVID-19 do të ketë dy 
faza. Faza e parë, e cila fillon direkt 
pas mbarimit të izolimit, si dhe faza 
e dytë, e cila do të jetë pas dy apo tre 
muajsh. Ndikimi më i madh i ndry-
shimit të sjelljes së konsumatorëve 
normalisht është ai i fazës së parë, 
pasi me kalimin e kohës, impakti do 
të venitet. Kështu, menjëherë pas 
rikthimit të normalitetit, mendoj se 
do të ketë një dyndje tek ato gjëra 
që konsumatorëve u munguan më 
shumë në periudhën e izolimit e 
me pas, çdo gjë do të shkojë duke u 

normalizuar. 
Baret dhe restorantet do të jenë stacio-
net e preferuara, gjithsecili që ndër 
vite është mësuar me këtë stil jetese, 
do të jetë ndër gjërat e para që do të 
kërkojë të bëjë.
Artikujt e kujdesit personal dhe sallo-
net e bukurisë, edhe për këtë kategori 
biznesi do të ketë rritje të shitjeve. 
Gjatë periudhës se izolimit, njerëzit 
e kanë lënë veten disi pas dore, pa 
treguar atë kujdesin që zakonisht janë 
mësuar të bëjnë dhe menjëherë pas 
rikthimit do të mundohen të kapin 
ritmin, kujtojmë që stina e verës është 
shumë pranë dhe artikujt e kujdesit 
personal kanë tendencën të kenë një 
rritje gjithmonë gjatë kësaj stine.
Sportet dhe argëtimi. Të pasionuarit 
pas sporteve, do t’iu rikthehen pa-
sioneve sapo izolimi të përfundojë, 
kështu: kalçetot, bilardot apo të tjera 
forma të argëtimit do të shënojnë 
rritje në ditët e para pas përfundimit 

Goditja nuk është e pariparueshme, 
konsumi do të kthehet në normalitet pas 3 muajsh

Kontabilist, ekspert legjislacioni tatimor

Hapja graduale e lëvizjeve në 
këtë periudhë, por edhe në 
jetën post-pandemie, do të 

ndryshojë rrënjësisht blerjet te kon-
sumatorët. Ky është konkluzioni që 
jep dr. Elfrida Manoku, pedagoge te 
Departamenti i Marketing – Turizmit, 
FEUT. Zonja Manoku, në intervistën 
për “Monitor”, thotë se ata njerëz 
që kanë humbur punën dhe iu janë 
reduktuar të ardhurat, do të bëjnë 
shkurtimet më të larta te blerjet. Kjo 
kategori do të fokusohet vetëm te 
blerjet për produkte bazike. Por edhe 
për nivelin tjetër të blerësve që nuk 
kanë humbur punën, tendenca për 
të kursyer do të rritet. Nga ana tjetër, 
blerësit do të kërkojnë marka më të 
besueshme, dhe bizneset e vogla që 
tregtojnë produkte me cilësi të dobët 
do të falimentojnë, sipas zonjës Ma-
noku. Ndërsa biznesit, për të mbi-
jetuar në këtë realitet të ri, i nevojitet 
të përmirësojë marketingun për shitjet 
online, si dhe të përdorë sa më shumë 
oferta për çmimet. Pavarësisht se bler-
jet online në këtë periudhë janë kryer 
nëpërmjet rrjeteve sociale, pedagogia 
e marketingut vëren se ato janë rritur 
12%, ku deri në fund të vitit 2019, në 
vend ishin 99 biznese për blerje online. 

Si do të ndryshojë sjellja konsumatore 
pas hapjes graduale nga COVID-19 
si për qytetarët që kanë rënie të 
ardhurash, por edhe si do të jetë 
ndikimi te aktiviteti i biznesit?

Shumë studiues dhe specialistë të 
fushës së sjelljes konsumatore para-

mos, do të falimentojnë dhe markat 
më të dobëta do të largohen nga tregu. 
Konsumatorët do të duhet të gjejnë 
marka zëvendësuese të besueshme 
dhe të kënaqshme.
2. Koronavirusi na bëri të vetëdijshëm 
se sa i brishtë është shëndeti ynë. Kjo 
do të pasqyrohet edhe në mënyrën e 
ushqyerjes në vazhdimësi. Duhet të 
konsumojmë më shumë ushqime të 
shëndetshme për të pasur një rezis-
tencë më të madhe ndaj mikrobeve 
dhe viruseve. Gjithashtu dhe blerjet 
e produkteve të sigurimit të higjienës 
vetjake dhe të shtëpisë do të vazhdo-
jnë të jenë të larta dhe në muajt në 
vazhdim.
3. Humbja e papritur e vendeve të 
punës do të mbetet një traumë edhe 
pasi një pjesë e mirë e fuqisë punëtore 
të kthehet në punë. Kjo kategori do të 
shpenzojë dhe kursejë paratë me më 
shumë kujdes. Është kjo kategori e 
konsumatorëve që do të bëjë shkur-
time shumë të mëdha në një numër 
kategori produktesh dhe shërbimesh 
duke u fokusuar në përmbushjen e 
nevojave më bazike.
4. Qëndrimi në shtëpi bëri që shumë 
konsumatorë të bëhen prodhues dhe 
plotësues të nevojave të tyre ush-
qimore. Më shumë gatim në shtëpi, 
më shumë kopshtari për të kultivuar 
perime dhe fruta. Si rrjedhim, edhe 
pas hapjes së restoranteve, do të 
konsumohet më pak ushqim jashtë 
shtëpisë duke vënë në vështirësi bi-
zneset e ofrimit të ushqimit. Kompania 
“Nielsen” zbuloi se shitjet ishin rritur 

“Bizneset e vogla do të falimentojnë dhe 
markat më të dobëta do të largohen nga tregu”

Pedagoge te Departamenti i 
Marketing – Turizmit, Fakulteti 
Ekonomisë, Universiteti i Tiranës

të izolimit. Ndërkohë vendet e shumë 
populluara, kinema, muze, disko, etj., 
nuk do të jenë të preferuara si rezultat 
i frikës së infeksioneve. Këto biznese 
do të vazhdojnë të jenë të qeta. Të 
jetuarit të mbyllur bëri që shumë 
njerëz të abonohen në platformat 
televizive (kujtojmë rritjen galop-
ante të Netflix), një pjesë e këtyre 
abonentëve do ta ruajnë këtë sjellje, 
edhe pas rihapjes.
Artikujt e luksit si: argjendaritë, orët, 
çantat apo të tjerë aksesorë luksi do 
të kenë një tendencë rënie, pasi janë 

shpenzime të cilat presin, dhe nuk 
kanë prioritet, në të njëjtën linjë do 
të mbeten dhe investimet jo urgjente 
(p.sh. shpenzimi për kondicionerë 
apo artikuj dekori për shtëpi).
Veshjet. Konsumatorët ndoshta gjatë 
kësaj periudhe eksploruan brande të 
reja, të cilat nuk i kishin përdorur më 
parë, kjo mund të sjellë që të heqin 
dorë nga disa brande me të shtren-
jta, që ishin mësuar të përdornin 
më parë. Do i rrisin blerjet online, 
duke qenë së tashmë u mësuan me 
këtë lloj sjelljesh, njësoj sikur edhe 

bizneset e kanë më të lehtë ta ofrojnë 
tashmë këtë shërbim, duke qenë se u 
përshtatën.
Edhe pse një pjesë e zakoneve tashmë 
të përfituara gjatë periudhës së izo-
limit do të mbeten për një kohë të 
gjatë, perceptimi i përgjithshëm është 
që impakti të vazhdojë vetëm në dy 
apo tre muajt e ardhshëm, më pas, të 
paktën konsumi i gjerë të rikthehet 
në normalitet, pasi nuk duhet të har-
rojmë, mungon vetëm paga e dy apo 
tre muajve në rastin më të keq. Nuk 
është një goditje e pariparueshme.

shikojnë që kjo periudhë, pasigurie, 
privimi dhe ankthi që po kalojmë do 
të krijojë qëndrime dhe sjellje të reja të 
konsumatorit. Në fund të kësaj sfide, 
konsumatorët do të rishikojnë çfarë 
ata konsumojnë, sa konsumojnë si 
dhe do të vendosin prioritete të reja 
në blerjet e tyre. I gjithë ky ndikim do 
të pasqyrohet madje dhe në çështjet e 
rritjes se pabarazisë sociale. Mendoj 
se disa zhvillime janë të mundshme: 
1. Disa kompani, biznese të vogla sido-

gati 650% në javën e fundit të marsit 
në krahasim me periudhën e një viti 
më parë. Me mbylljen e salloneve 
të bukurisë, “Nielsen” raportoi një 
ngritje gati 20% në shitjet e kutive të 
bojërave të flokëve për javën e fundit 
të marsit. U rritën shitjet e pajisjeve 
elektro - shtëpiake të vogla, në një 
masë të konsiderueshme dhe niveli i 
përdorimit të tyre do jetë mbi mesa-
taren dhe në muajt në vijim.
5. Për sa i përket stilit të jetës, më 
shumë konsumatorë do të kërkojnë të 
arrijnë një ekuilibër më të mirë midis 
punës, familjes dhe kohës së lirë. Do t’i 
kushtohet më shumë vlerë nevojave të 
familjes, miqve dhe komunitetit tonë. 
6. Konsumatorët do të bëhen më të 
vetëdijshëm për brishtësinë e plan-
etit, për ndotjen e ajrit dhe ujit, për 
mungesat e ujit dhe problemet e tjera 
që shqetësojnë gjithë shoqërinë.

Në këtë periudhe pati një orientim 
të gjerë te blerjet online, por a 
do të vazhdojë kjo mënyrë blerje 
edhe pas kthimit në normalitet?

Pandemia e koronavirusit ende nuk 
ka kaluar dhe megjithatë shumë 
konsumatorë kanë ndryshuar tashmë 
sjelljen e tyre, në mënyrë të tillë që 
do të ketë pasoja të qëndrueshme për 
marketingun, markat dhe biznesin në 
përgjithësi. Kur ka ndryshime serioze 
në mënyrën e jetesës dhe rrethanat e 
jetës, ka një ndryshim mjaft dramatik 
në preferencat për markat që përdorin 
konsumatorët, dhe perceptimet e tyre 
për ato marka. Bizneset lokale duhet 

të përgatiten për një model të ri biznesi 
për t’ju përqasur konsumatorit të ri 
nëse duan të mbijetojnë.
Komoditeti me ofertat dixhitale do të 
vazhdojë, duke ndikuar në përshpejti-
min e transformimit dixhital. Blerjet 
online në vendet e zhvilluara janë 
rritur në mënyrë galopante nga 100% 
deri në 600%.
Në Shqipëri përdoren shumë më pak 
platformat e mirëfillta E-commerce 
dhe kompanitë nuk kanë qenë gati për 
këtë situatë të papritur. Më shumë janë 
përdorur porositë nga mediat sociale 
(Facebook, Instagram) dhe rritja e 
konstatuar e blerjeve online ka qenë 
deri në 12%. Numri i bizneseve për 
blerje online ishte 99 biznese deri në 
fund të vitit 2019. 
Përdorimi i kartave bankare përsëri 
përdoret në masë shumë të ulët për 
blerje online brenda vendit dhe më 
shumë për blerje jashtë vendit. Ndërsa 
media dhe kompanitë e kërkimit dhe 
marketing janë përshtatur me botën 
virtuale, po kështu konsumatorët po 
përshtaten për të dixhitalizuar sjel-
ljen e tyre.
Duhet të përshtatet strategjia e mar-
ketingut të bizneseve vendase duke 
u munduar për një raport të mirë të 
cilësisë së ofruar të produkteve dhe 
shërbimeve dhe çmimit. Pa diskutim 
që klientët do të vazhdojnë të jenë të 
ndjeshëm ndaj çmimit dhe kjo duhet 
të reflektohet në më shumë fushata 
të promocionit të shitjeve, përdorimit 
të kanaleve dixhitale të shpërndarjes 
dhe komunikimit dhe menaxhim të 

kujdesshëm të buxhetit për marketin-
gun në tërësi.
Sektori i turizmit, duke parashikuar 
vështirësi të mirëfillta të operimit të 
ndërmarrjeve turistike, i prekur rëndë 
dhe nga tërmeti i nëntorit, duhet ta 
shohë si oportunitet shërbimin në 
masë të gjerë të klientëve lokalë apo 
kombëtarë. Duhet të përpiqen të për-
mirësojnë përvojën totale të klientit 
duke krijuar mundësi të formimit të 
besnikërisë së klientit përtej kalimit 
të periudhës së pandemisë. Korona-
virusi ka pasur ndikim të madh në 
mënyrën tonë të jetës. Tashmë është 
ndryshuar mënyra e punës, mënyra e 
të menduarit dhe mënyra e blerjes. Si-
pas kërkimit të fundit të “Nielsen” për 
konsumatorët, në dritën e shpërthimit 
të koronavirusit, konsumatorët me të 
vërtetë po ndryshojnë sjelljen e tyre 
të blerjeve, në një mënyrë të tillë që 
mund të formësojë modelet dhe za-
konet e blerjes në të ardhmen.

Sa kohë do t'i duhet konsumatorit 
për t’u kthyer në normalitet pas 
kësaj goditje?

Duke parë përtej efekteve të menjëher-
shme të pandemisë, pak konsumatorë 
presin që të kthehen përsëri në sjelljet 
e tyre të vjetra së shpejti. Pandemia 
është duke krijuar segmente të reja të 
konsumatorëve. Jo të gjitha grupet e 
konsumatorëve do të reagojnë në të 
njëjtën mënyrë në periudhat e ardh-
shme. Segmenti i konsumatorëve që 
është përballur direkt me humbjen e 
përkohshme apo të vazhdueshme të 
punës do të vazhdojë me shkurtime të 
thella të të gjitha shpenzimeve, duke u 
fokusuar në blerjen e produkteve bazë 
të konsumit të përditshëm.
Duke qenë se është rritur pasiguria 
për të ardhmen, kjo do të pasqyrohet 
në normën e kursimit, duke sakrifi-
kuar sidomos blerjet në produktet e 
luksit, të argëtimit, udhëtimeve apo 
produkteve jo esenciale. Kujdesi për 
shëndetin, higjienën do të kthehet 
në një zakon të qëndrueshëm dhe 
do të vazhdohet të shpenzohet për 
produktet që përmbushin këto nevo-
ja. Segmentet konsumatore, që përveç 
izolimit, nuk kanë përjetuar ulje të të 
ardhurave të tyre, parashikohet se do 
të kthehen më shpejt në normalitet, 
por duke qenë të kujdesshëm për të 
kursyer për periudha të vështira që 
mund të pasojnë. 
Gjithsesi, disa zakone dhe sjellje kanë 
ndryshuar tashmë dhe nuk ka më 
kthim prapa.

Për shumicën e familjeve shq-
iptare kthimi i jetës në nor-
malitet do të jetë i vështirë. 

Psikologia Arlinda Shella shpjegon 
për “Monitor” se normaliteti i jetës 
do të vështirësohet nga adoptimi 
i sjelljeve të reja, si dhe gjendja 
ekonomike që do të sjellë shumë 
pasiguri në shumë familje. “Në izo-
lime të tilla ku njerëzit rendin duke 
menduar për ekzistencën, është 
e vështirë të mos kesh ankth dhe 
pasiguri për të ardhmen”.
Zonja Shella pohon se pasiguria eko-
nomike do të sjellë që shumë çifte 
shqiptare të stepen për planifikime 
të reja familjare.  “Një pasiguri e 
tillë në rrafshin ekonomik do të 
sjellë patjetër pasoja dhe në rrafshin 
social. Të gjithë ne do të bëhemi më 
të kujdesshëm në planifikime për 
të ardhmen  dhe kjo padiskutim do 
të ndikojë në stilin tonë të jetesës. 
Në këtë kohë ku bota më shumë se 
kurrë ështe e ndërlidhur nga komu-
nikimi teknologjik, do të jetë më e 
pasigurt, pasi asnjeri nga ne nuk 
mund të izolohet nga informacionet 
dhe studimet e shumta për gjend-
jen ekonomike që do të pasojë pas 
pandemisë. 
Planifikimi në çdo familje për të 
realizuar qëllimet dhe dëshirat në 
këndvështrimin tim nuk do të ecë 
më me të njëjtin ritëm. Uroj shumë 
që kjo mos të ndikojë në planifiki-

min familjar pasi një fëmijë është një 
bekim për çdo famile, pavarësisht 
kostove. Pasiguria, ankthi për të 
ardhmen do të kenë një ndikim në 
menyrën sesi njerëzit do të organi-
zohen.”
Gjithashtu vitet e fundit te familjet 
shqiptare janë shtuar ndjeshëm 
rastet e divorceve. Sipas të dhënave 
të INSTAT, një e pesta e martesave 
përfundojnë në divorc. Në vitin 
2018 numri i divorceve ishte 4,846 
kundrejt 4,508 divorceve që u kryen 
në vitin 2017. Rritja e divorceve 
ishte 7%. 
Psikologia Arlinda Shella thotë se 

pas pandemisë njerëzit do të gjen-
erojnë edhe një formë të re komu-
nikimi.  “Do të shmangin më shumë 
kafenetë, do të përpiqen të jenë më të 
kujdesshëm në raport me sjelljet që 
do t’u mësojnë fëmijëve, do të duan 
më shumë natyrën  dhe të gjitha këto 
do të vijnë natyrshëm si një predis-
pozitë instiktive për t’u vetëmbrojtur. 
Por është e rëndësishme të theksohet 
se të gjithë ne do të duhet të bëjmë 
kujdes me distancim fizik, por jo atë 
emocional, duhet të jemi mbështetës 
për njëri-tjetrin, duhet t’i shërbejmë 
higjenës personale, por dhe asaj 
mendore.”

Pasiguria për të ardhmen nga Covid-19, 
do të sjellë pasoja edhe te planifikimi familjar

Përvoja e vizitës, në një qendër 
tregtare, nuk do të jetë më e njëjta 
si në kohën para koronavirusit. 

Nga e hëna (11 maj) dyert janë të ha-
pura, por juve do t’ju duhet të mbani 
radhë te dera, pasi do të funksionojnë 
vetëm dy: një për hyrjen dhe një për 
daljen. Nëse deri “dje” mund të kalonit 
kohë pafund në një njësi të tillë, tashmë 
keni vetëm dy orë kohë për listën tuaj 
të blerjeve dhe t’i lini radhën dikujt 
tjetër për të bërë vrapin e tij brenda 

qendrës. Kini parasysh që e gjitha kjo 
do të kryhet duke respektuar parametrat 
e distancës, mbrojtjes dhe higjienizimit. 
Kjo nuk i ngjan aspak rutinës së dikur-
shme në një qendër tregtare, ku ishte 
një miks mes blerjeve dhe argëtimit. 
Qendrat tregtare tradicionalisht janë 
njësitë me më shumë popullim çka ka 
bërë që të mbahen mbyllur prej rreth 
dy muajsh deri në qetësimin e situatës 
dhe lehtësimin e masave në kuadër të 
parandalimit të përhapjes së sëmundjes 
COVID-19. Hapja e tyre do të jetë larg 
normalitetit dhe teksa numri i tyre është 

i lartë, lufta për mbijetesë në një kohë 
me kosto shtesë do të jetë e lartë. 

KRYEQYTETI ME 16 QENDRA 
TREGTARE, COVID-19 DO TA 
BËJË TË VËSHTIRË MBIJETESËN
Referuar shifrave zyrtare sot, kryeqyteti 
ka indeksin më të lartë të përqendrimit 
të qendrave tregtare edhe në raport me 
vende të tjera të zhvilluara të Europës. 
Me hapjen e qendrës më të fundit prej 
60 mijë m², Toptani Shopping Center 
në vitin 2017, në qendër të Tiranës, 
sipërfaqja totale e qendrave tregtare në 
kryeqytet arriti në rreth 243 mijë m², 
sipas të dhënave të Colliers. Sipërfaqja 
u rrit me një tjetër strukturë që ka të 
integruar pjesën e shërbimeve siç është 
Arena Kombëtare apo stadiumi Air 
Albania në vitin 2019. Po sipas Col-
liers, shtesa në metra katrorë përmes 
kësaj strukture është 8 mijë m², duke e 
çuar sot totalin në 251 mijë m². Vetëm 
në kryeqytet, aktualisht ka 16 qendra 
tradicionale tregtare, 4 prej të cilave 
janë në periferi. Treguesi i përqendrimit 
të qendrave për gjithë vendin arrin në 
rreth 80 m² për 1000 banorë. Ndonëse 
ky indikator është i ulët në raport me 
vendet e tjera të rajonit (mesatarja e 
Europës Qendrore është 209 m² për 
1000 banorë, sipas Europa Property), 
përqendrimi i tyre në zonën e Tiranës 

NORMALITETI I RI I BLERJES 
NË QENDRA TREGTARE 
Të bësh “shopping” në një qendër tregtare, në kohën e koronavirusit, do të jetë shumë larg realitetit që 
njihnim deri dje. Me rihapjen e këtyre njësive do të zbatohen protokolle në një nxitje për të bërë blerjet 
turravrap dhe, argëtimi nuk është më pjesë e “menusë”. Segmenti i qendrave tregtare ishte edhe më herët 
në një terren sfidues, për shkak të numrit të lartë të njësive, por COVID-19 do ta bëjë edhe më të vështirë 
garën për tregun. Ekspertët presin që markat, të cilat funksionojnë si zinxhir dhe të mbështetura nga 
kompanitë mëmë, ta kalojnë më lehtë këtë situatë ndërsa mbijetesën do të sigurojnë vetëm ata që do të 
përshtaten shpejt me rregullat e reja të lojës. Operatorët e tregut vlerësojnë që do të rriten shpenzimet 
operative dhe janë treguar fleksibël për qiratë e ambienteve, duke aplikuar lehtësi. Në finale parashikohet 
që bizneset brenda qendrave të vetëselektohen duke ndryshuar portofolin e emrave të pranishëm.

dhe Durrësit, ku jetojnë më se një e treta 
e popullsisë së vendit, rrezikon ta çojë 
këtë sektor drejt mbipopullimit. Vetëm 
për kryeqytetin, me 862 mijë banorë, 
treguesi shkon në rreth 280 m² për 1000 
banorë, më e lartë se në vendet e tjera 
të zhvilluara të Europës Perëndimore e 
Qendrore, ku fuqia blerëse është shumë 
më e madhe. Në Itali, p.sh., ky tregues 
është 227 m² për 1000 banorë, në Gjer-
mani 180 m², në Greqi 56 m², në Spanjë 
244 m². Në vendet nordike, ky tregues 
është shumë i lartë, ku kryeson Nor-
vegjia, me gati 900 m² për 1000 banorë. 
Numri i madh i qendrave e bënte 
agresive konkurrencën, por situata e re 
me COVID-19 do të bëjë që një pjesë të 
mirë të tyre të luftojnë për të mbijetuar. 
Stela Dhami, Drejtore e Colliers Inter-
national Albania, shprehet se ata që 
do të përshtaten shpejt me rregullat e 
reja të lojës do të jenë të suksesshëm. 
Ajo parashikon që bizneset do të vihen 
para zgjedhjes nëse do të qëndrojnë 
ose jo në qendrat tregtare. “Njësitë 
tregtare do të vetëselektohen dhe kup-
tohet, ato që kanë gjendjen financiare 
më të shëndetshme dhe janë në gjendje 
që të përshtaten me rregullat e reja të 
lojës do të mbijetojnë e dalin më të 
suksesshme prej kësaj beteje. Çfarë 
vëzhgohet në rajon e më tej në botë, 
është se shumë zinxhirë markash të 
njohura mode kanë shpallur procesin 
e falimentit, sepse nuk përmbushin 
dot detyrimet financiare” nënvizon 
Dhami. Sipas saj, duhet të ketë më 
shumë fleksibilitet mes palëve për të 
mirëkuptuar këtë situatë dhe për të gje-
tur terma të përshtatshëm mbi pjesën e 
pagesave. Vetëm përmes kësaj praktike 
do të mund t’ia dalin. 

QENDRAT, GATI TË 
APLIKOJNË PROTOKOLLET, 
PRITET RRITJE E 
SHPENZIMEVE OPERATIVE 
Qeveria ka miratuar protokollin që 
duhet të zbatohet nga çdo njësi në 
kategorinë e qendrës tregtare. Sipas 
protokollit, qendrat duhet të vënë në 
dispozicion një mjedis të posaçëm për 
izolim, në rast se dikush dyshohet si i 
infektuar me virusin, po kështu do të 
vendosin dezinfektues në hapësirat e 
qendrës, do të ketë dezinfektues më të 
shpeshtë të sipërfaqeve me ndotje apo 
prekje të lartë. Qendra nuk mund të 
funksionojë me më shumë se 50% të 
kapacitetit të saj sa u takon vizitorëve, 
ndërkohë që do të duhet të bëhen 
rregullime të brendshme logjistike. Të 
gjitha këto kërkesa nuk do të kalojnë 
pa kosto për operatorët. Mariola Kuçi, 
Drejtoreshe Ekzekutive e ACREM, e 
cila ka nën administrim dy qendra 
tregtare, TEG dhe QTU, nënvizon se 
kjo kosto do të variojë deri në 25%. 
“Kemi shtuar edhe disa masa të reja 
që janë për të frenuar përhapjen e 
COVID-19, protokolle të miratuara 
nga institucionet përkatëse. Rritja e 
masave për higjienën dhe dezinfek-
timin periodik të qendrave tregtare 
është një kosto aspak e përfillshme 
në krahasim me ruajtjen e shëndetit 
të vizitorëve dhe punonjësve. Rua-
jtja e shëndetit ka përparësi në këto 
momente, edhe pse rrit shpenzimet 
operative të qendrave tregtare me 
rreth 20-25%” nënvizon Kuçi. 

QIRATË BRENDA QENDRAVE 
NË NEGOCIM, HYN NË FUQI 
“KLAUZOLA” E FORCËS 
MADHORE 
Qendrat tregtare nuk i kanë shpëtuar 
nevojës për negocim të kushteve të 
qirasë nga subjektet që kanë marrë 
ambientet brenda qendrave. Në këtë 
rast, shqetësimi i tyre është bazuar 
te klauzola e gjendjes së jashtëza-
konshme dhe në kushte vështirësie 
nuk kanë hezituar ta përdorin. 
Stela Dhami nga Colliers thotë se ky 
mekanizëm negocimi ka rëndësi të 
veçantë në momente kritike si këto, 
por efektet do të shihen në një mo-
ment të mëvonshëm. 
“Çmimet, sigurisht që janë ndikuar, 
aktualisht me shumicën e qiramar-
rësve të cilët kanë kërkuar një ‘rent 
freeze’ (ngrirje qiraje) si pasojë e situ-
atës së gjendjes së emergjencës civile. 
Qiramarrësit ndërkombëtarë janë 
përpjekur të shfrytëzojnë klauzola 
si “force majeure” (forcë madhore), 
pra e gjendjes së jashtëzakonshme 
për të mos paguar qiranë mujore. 
Interpretimi i këtyre klauzolave dhe 
ka variuar nga qiradhënësi në qirad-
hënës, por presion për mospagesë e 
ulje të qirasë ka pasur menjëherë. Në 
muajt në vijim do të vërehet reflek-
timi dhe tolerimi i qiradhënësve. Do 
të respektohen ata qiradhënës të cilët 
do të kenë qenë më të rregullt në 
detyrimet e tyre” nënvizon Dhami. 
Edhe Mariola Kuçi, nga ACREM, 
thotë se qiramarrësve brenda am-
bienteve të qendrave u janë ofruar 
kushte lehtësuese. 
“Sipas udhëzimeve të Qeverisë Shq-
iptare mbi masat e administrimit 
të emergjencës së pandemisë së 
COVID-19 në vend, subjekteve qi-
ramarrëse në TEG dhe QTU u janë 
propozuar kushtet lehtësuese dhe 
zbritjet përkatëse. Të gjitha këtyre 
subjekteve, qofshin shqiptare apo të 
huaja, u është ofruar bashkëpunim i 
njëjtë, për të mbështetur aktivitetet 
respektive mbi baza reciprociteti dhe 
mirëbesimi. Ne u jemi përgjigjur dhe 
u jemi gjendur partnerëve dhe bash-
këpunëtoreve tanë në këtë moment 
të vështirë, në përputhje me atë që 
lejon jo vetëm një logjikë tregu dhe 
financiare, por edhe me frymën e 
solidaritetit” thekson ajo.

Deri në gjetjen e një vaksine, 
aktiviteti në qendrat tregtare 
nuk do të jetë ai i dikurshmi. 

Për Stela Dhamin, Drejtore e Colliers 
International Albania, ky segment i 
tregut do të vuajë pasojat e COVID-19 
pasi shumicës i është dashur të trego-
hen fleksibël në marrëdhëniet e qirasë 
që kanë me bizneset brenda qendrave. 
Hapja e pjesshme e këtyre njësive treg-
tare, sipas saj, është një sinjal pozitiv, 
por vetëm lojtarët që do të përshtaten 
më shpejt me kushtet e reja që ka 
lënë koronavirusi, do të mbijetojnë. 
Dhami vëren se një pjesë e këtyre 
njësive, sidomos ato që janë zinxhirë 
të tregtimit të veshjeve janë përshtatur 
në mënyrë të ngadaltë, ose thuajse fare 
me pjesën online të shitjeve, krejt e 
kundërta e asaj që ndodhi me zinxhirët 
e supermarketeve. Gjithsesi brandet 
ndërkombëtare do ta kenë më të lehtë 
të kalojnë krizën nëse mbështeten nga 
kompanitë mëma. 

Më 11 maj pritet të fillojnë aktivitetin 
qendrat tregtare, që janë nga 
segmentet më të goditura të tregut 
nga COVID-19. A mendoni se disa 
prej tyre nuk do t’i mbijetojnë dot 
kësaj goditje? Si e prisni ecurinë e 
kësaj kategorie në vijim?

Ecuria e qendrave tregtare do të va-
ret nga menaxhimi i saktë i situatës 
financiare të qendrës, e cila është e 
lidhur në mënyrë të drejtpërdrejtë me 
performancën e tregtarëve që opero-
jnë në to. Pritet që tregtarët e vegjël 
lokalë, tërësisht të varur nga vetvetja 
për sa i përket financimit të likuiditetit 
të tyre do të jenë në një situatë më të 
vështirë se qiramarrësit ndërkombëtarë 
zinxhirë, të cilët mund të varen e të 
kërkojnë ndihmë e kapital shtesë nga 
mëma. Besoj gjithashtu se ato që do 
të përshtaten më mirë me rregullat e 
reja të distancimit social, do të kthe-
hen më shpejt pranë konsumatorit, 
por gjithashtu këto rregulla do të kenë 
impakt të drejtpërdrejtë mbi numrin 
e blerësve potencialë, që do të jenë të 
pranishëm në të njëjtën kohë në këto 
njësi tregtare. Pa diskutim që ato njësi 
që tregtojnë mallra të domosdoshme, si 
ato ushqimore, do ta ndiejnë më pak, 

ndërsa ato të cilat tregtojnë veshje e 
aksesorë do ta ndiejnë më shumë.

A do ta ndryshojë situata e 
COVID-19 qasjen që kanë qendrat 
tregtare sa u takon shërbimeve që 
ofrojnë flasim këtu për raportin 
produkte dhe argëtim si dhe 
brandet që përfshihen? A mendoni 
se do të rishikohet portofoli i 
bizneseve duke përzgjedhur ato që 
sjellin më shumë vlerë të shtuar?

Patjetër që po. Njësitë tregtare do të 
vetëselektohen dhe kuptohet ato që 
kanë gjendjen financiare më të shëndet-
shme dhe janë në gjendje që të adap-
tohen me rregullat e reja të lojës, do të 
mbijetojnë e dalin më të suksesshme 
prej kësaj beteje. Çfarë vëzhgohet në 
rajon e më tej në botë, është se shumë 
zinxhirë markash të njohura mode kanë 
shpallur procesin e falimentit, sepse 
nuk përmbushin dot detyrimet finan-
ciare. N.q.s nuk duam që të shikojmë 
të njëjtën situatë në Shqipëri, atëherë 
duhet të kërkojmë modelin e artë të 
bashkëpunimit midis qiradhënësit e 
qiramarrësit, ku të dyja palët me trans-

parencë paraqesin tablotë financiare me 
detyrimet përkatëse financiare përpara 
se të kërkojmë për shembull mospagim 
qiraje, siç kanë tentuar edhe shumë 
qiramarrës në Shqipëri e kudo pa marrë 
parasysh dhe detyrimet financiare 
të qiradhënësve ndaj palëve të treta. 
Qendrat pa diskutim që do të vazhdojnë 
të jenë edhe më kërkues për cilësinë e 
qiramarrësve që do të tërheqin rreth 
tyre, dhe duke kërkuar për të gjetur 
kompani me vizion dhe kapitalin e 
duhur. Për sa i përket argëtimit, besoj 
se do të jetë një periudhë e gjatë kohe 
përpara se konsumatori kudo në botë t’i 
rikthehet tërësisht atij niveli shpenzimi 
kohë si më parë. Megjithatë mendoj 
se me gjetjen e vaksinës dhe vaksini-
min e popullsisë, konsumatorët do të 
rikthehen në qendra tregtare, të cilat 
në botë shërbejnë edhe si qendra për 
mbledhjen e argëtimin e konsumatorit.

Si prisni të ndikohen bizneset 
brenda qendrave, a parashikoni 
të ketë mbyllje ose largime të tyre 
nga këto “oaze”? Po mënyra e 
të operuarit për ato që mbeten 
brenda tyre?

Besoj se do të ndikojë tek ato njësi 
tregtare individuale, të cilat nuk janë të 
mbështetura nga një biznes afatgjatë. 
Gjithashtu si Colliers kemi vërë re se 
shumë vonë, njësitë tregtare shqiptare 
kanë diversifikuar distribucionin e 
rrjetit të shitjes, i cili kudo në botë po 
fokusohet rreth konsumatorit online. 
Në Shqipëri, një pakicë shumë e vogël 
ka reflektuar e me vonesë, zinxhirët e 
mëdhenj janë kryesisht pas, me disa 
përjashtime të pakta përveç atyre në 
fushën e tregtimit të produkteve ush-
qimore të cilët bënë ndryshimin më 
shpejt. 

Si i parashikoni çmimet e hapësirave 
në këto qendra? Cilat janë tendencat 
që pritet të vihen re në treg?

Çmimet patjetër që janë ndikuar 
aktualisht me shumicën e qiramar-
rësve të cilët kanë kërkuar një “rent 
freeze” (ngrirje qiraje) si pasojë e 
situatës së gjendjes së emergjencës 
civile. Qiramarrësit ndërkombëtarë janë 
përpjekur të shfrytëzojnë klauzola si 

Drejtore e Colliers International Albania

STELA
DHAMI

“Njësitë brenda qendrave do të vetëselektohen, 
do të mbijetojnë ata që adaptohen”

SPECIALE COVID 19

Fillimi i punës në qendrat treg-
tare, sipas një strategjie të 
ndjekur nga qeveria për një 

hapje graduale në kushtet e CO-
VID-19, pritet të shoqërohet me masa 
të shumta dhe kosto të shtuara. Hapja 
më 11 maj do të jetë pjesore ku do të 
funksionojnë vetëm disa prej njësive 
brenda qendrave, ndërkohë që të 
tjera mbeten peng i një vendimi të 
dytë nga qeveria për zgjerimin e listës 
së aktiviteteve që lejohen. Aktiviteti 
në qendrat tregtare nuk do të jetë i 
njëjti si para COVID-19, normaliteti 
i tyre do të jetë i ri mes protokollesh 
sigurie, ashtu sikurse po ndodh në 
çdo aspekt tjetër të jetës globalisht. 
Normaliteti i ri pritet që të rrisë 
shpenzimet operative të njësive deri 
në 25%. Mariola Kuçi, Drejtoreshe 
Ekzekutive e ACREM, që ka nën 
administrim dy qendra tregtare TEG 
dhe QTU, shprehet se gjithçka është 
gati tashmë për të filluar punë me 
kushtet e reja. Sa u takon qirave në 
qendra, ajo nënvizon se është gjetur 
gjuha e përbashkët mes palëve duke 
bërë lehtësime me qëllim kalimin e 
kësaj situate të vështirë. 

Prej 11 majit parashikohet që 
të hapen dyqanet në qendrat 
tregtare. Si e parashikoni këtë 
fillim aktiviteti pas dy muajsh 

veria Shqiptare do të hapen dyqanet 
e veshjeve, pajisjeve elektronike, etj., 
ndërkohë që nuk do të hapen deri në 
një njoftim të dytë këndet e fëmijëve, 
kinematë, restorantet dhe bar-kafetë. 
ACREM, shoqëria që administron 
QTU dhe TEG, ka marrë të gjitha 
masat që me hapjen e dy qendrave 
tregtare të zbatohen protokollet e 
sigurisë duke siguruar shëndetin e 
vizitorëve dhe punonjësve. Sipas të 
gjitha udhëzimeve të Ministrisë se 
Shëndetësisë, viti 2020 do të ketë në 
fokus sigurimin dhe respektimin e 
standardeve të sigurisë shëndetësore 
për t’u ofruar klientëve blerje të sig-
urta dhe të qeta.

Hapja do të kërkojë zbatim 
protokollesh të reja, a prisni 
kosto të shtuara nga kjo, 
sa e llogarisni këtë rritje në 
përqindje?

Higjiena dhe ruajtja e shëndetit të 
vizitorëve dhe punonjësve ka qenë 
shumë e rëndësishme edhe më parë 
dhe është ruajtur gjithnjë. Tashmë 
kemi shtuar edhe disa masa të reja, 
që janë për të frenuar përhapjen e 
COVID-19, protokolle të miratuara 
nga institucionet përkatëse. Rritja e 
masave për higjienën dhe dezinfek-
timin periodik të qendrave tregtare 
është një kosto aspak e përfillshme 

Drejtoreshe Ekzekutive e ACREM

MARIOLA
KUÇI

“Shpenzimet operative të qendrave 
tregtare rriten deri në 25% nga COVID-19”

“force majeure” (forcë madhore), pra 
të gjendjes së jashtëzakonshme për të 
mos paguar qiranë mujore. Interpretimi 
i këtyre klauzolave dhe ka variuar nga 
qiradhënësi në qiradhënës, por presion 
për mospagesë e ulje të qirasë ka pasur 
menjëherë. Në muajt në vijim do të 
vërehet reflektimi dhe tolerimi i qirad-
hënësve. Normalisht do të respektohen 
ata qiradhënës të cilët do të kenë qenë 
më të rregullt në detyrimet e tyre. 

Si parashikoni të preken nga kjo 
situatë markat që operojnë me 
zinxhirë dyqanesh? A mendoni se 
do të ketë reduktim të numrit të 
tyre edhe në Shqipëri?

Markat e suksesshme deri tani kanë 
bërë një rishikim të theksuar të shpenz-

imeve fikse mujore. Këtu kanë parë 
patjetër zërin e parë të rëndësishëm që 
është qiraja. Ata patjetër që janë për-
pjekur të mos e paguajnë gjatë kohës që 
kanë qenë mbyllur ose të kërkonin një 
ulje sa më të madhe nga qiradhënësit. 
Pra edhe ata kanë aplikuar pak a shumë 
të njëjtat kërkesa. Unë mendoj se këta 
zinxhirë nuk kapën dot konsumatorin 
online të cilin të paktën ta mbanin të 
interesuar, duke i tregtuar inventarin 
ekzistues. Besoj se këto firma kanë li-
kuiditet të mjaftueshëm ta kalojnë këtë 
situatë, por ndikimi i plotë do të shihet 
në raportimin financiar të fundvitit.

Efektin e COVID-19, e mendoni të 
përkohshëm apo ky është realiteti 
i ri që duhet të përshtaten qendrat 

tregtare dhe e gjithë jeta në 
përgjithësi? 

Efektin e shikoj afatmesëm dhe afatg-
jatë, sepse ndikimin më të madh e shoh 
në nivelin psikologjik të konsumatorit, 
pra stepjen e blerjes për efekt të sig-
urisë. Por nganjëherë, dëshira për blerje 
është aq e madhe siç u pa edhe në 
shumë njësi tregtare në Wuhan të Kinës 
menjëherë pas heqjes së karantinës ku 
pati një rritje të madhe të konsumit. 
E vërteta është se Covid, bashkë me 
tërmetin e madh të nëntorit të kaluar 
që kaloi Shqipëria, janë dy ngjarje që e 
frenojnë konsumatorin, por shpresojmë 
që me daljen nga gjendja e emergjencës 
civile, siç po bëjnë edhe shumë nga 
fqinjët tanë në Ballkan situata të shkojë 
drejt normalitetit sa më shpejt.

mbyllje? Po vitin 2020 si e prisni 
në tërësi?

Qendrat tregtare do të hapen, por kjo 
nuk do të jetë një hapje e plotë. Ak-
tiviteti i qendrave tregtare nuk do të 
jetë i njëjtë me atë të parakrizës. Duke 
respektuar listën e miratuar nga Qe-

në krahasim me ruajtjen e shëndetit 
të vizitorëve dhe punonjësve. Rua-
jtja e shëndetit ka përparësi në këto 
momente edhe pse rrit shpenzimet 
operative të qendrave tregtare me 
rreth 20-25%. 

A keni pasur kërkesa nga 
bizneset brenda qendrave për 
të rishikuar qiratë apo për t’i 
shtyrë ato në kohë? Si është 
qasja ndaj situatës për brandet 
shqiptare dhe për ato të huaja 
brenda qendrës? A ka biznese të 
mbyllura që nuk i kanë mbijetuar 
situatës?

Në një moment të tillë, kur kriza 
nga shëndeti është përhapur edhe 
në çdo fushë të ekonomisë, na vjen 
mirë që të gjithë po tregojnë maturi, 
përgjegjësi dhe solidaritet. Ne kemi 
disa vite që bashkëpunojmë me qira-
marrësit e TEG dhe QTU dhe përherë 
kemi komunikuar hapur. Të njëjtën 
gjë kemi bërë edhe gjatë kësaj krize. 
Sipas udhëzimeve të Qeverisë Shq-
iptare mbi masat e administrimit 
të emergjencës së pandemisë së 
COVID-19 në vend, subjekteve qi-
ramarrëse në TEG dhe QTU u janë 
propozuar kushtet lehtësuese dhe 
zbritjet përkatëse. Të gjitha këtyre 
subjekteve, qofshin shqiptare apo të 
huaja, u është ofruar bashkëpunim i 
njëjtë, për të mbështetur aktivitetet 
respektive mbi baza reciprociteti dhe 
mirëbesimi. Ne u jemi përgjigjur dhe 
u jemi gjendur partnerëve dhe bash-
këpunëtorëve tanë në këtë moment 
të vështirë, në përputhje me atë që 
lejon jo vetëm një logjikë tregu dhe 
financiare, por edhe me frymën e 

solidaritetit.
Situata në të cilën gjendemi është e 
pazakontë për realitetin ekonomik 
vendas, por nuk jemi ende përballë 
mbylljes së bizneseve në qendrat treg-
tare. Asnjë nga bizneset e pranishme 
në qendrat tregtare të ACREM nuk 
ka njoftuar që do të mbyllë biznesin. 
Kjo mbase edhe për faktin që qendrat 
tregtare tashmë janë hapur, edhe pse 
pjesërisht dhe nën masa kontrolli.
 

A do ta ndryshojë situata e 
COVID-19 qasjen që kanë qendrat 
tregtare sa u takon shërbimeve 
që ofrojnë flasim këtu për 

raportin produkte dhe argëtim 
si dhe brandet që përfshihen? A 
mendoni se do të ketë rishikim 
të portofolit të bizneseve duke 
përzgjedhur ato që sjellin më 
shumë vlerë të shtuar?

Mbi të gjitha, ne urojmë që kjo situatë 
të kalojë sa më shpejt dhe kudo të 
fitojmë hapësirat që për momentin 
nuk i kemi si pasojë e luftës për të 
kufizuar përhapjen e COVID-19. Ne 
jemi optimistë që kjo nuk do të zgjasë 
shumë dhe të gjithë do të kthehemi 
në normalitetin tonë. 
Për momentin, me hapjen e pjesshme 
të qendrave, portofoli i bizneseve të 
qendrave plotëson të gjitha kategoritë 
e shërbimeve, por gjithmonë në 
proces për zhvillim të mëtejshëm. 
Tashmë jemi shumë të kujdesshëm 
në kontrollimin e numrit të vizitorëve 
brenda nëpër qendrat tregtare dhe 
duke zbatuar protokolle të veçanta 
për higjienën. 
Disa kufizime na kanë bërë që të 
mendojmë për liri të tjera. Kjo situatë 
na bërë që të përshpejtojmë një risi 
teknologjike për të cilën po investo-
jmë prej kohësh. Nga sot, në www.
teg.al, çdokush mund të blejë online 
shumë prej markave dhe produkteve 
që gjenden në qendrën tonë. Është një 
fillim i mbarë për ata që e kanë të pa-
mundur të vijnë vetë personalisht për 
momentin. Pra përveç hapjes fizike të 
TEG dhe QTU kemi hapur edhe një 
qendër tregtare online për TEG. 

RREGULLAT E REJA TE QENDRAVE
Rekomandime për funksionimin e përkohshëm të qendrës tregtare gjatë periudhës së parë të lirimit të 
masave

  Një vizitor mund të qëndrojë vetëm për maksimumi dy orë dhe në qendër nuk mund të lejohen më 
shumë se 50% e kapacitetit të saj në të njëjtën kohë.

 Qendra tregtare duhet të informojë paraprakisht vizitorët për limitin e fashës orare dhe kapacitetet 
që qendra tregtare duhet të ketë gjatë kësaj periudhe.

 Qendra tregtare duhet të ketë dyer elektrike, duhet të përcaktojë vetëm një hyrje dhe një dalje, pra 
lëvizje e vizitorëve vetëm në një drejtim.

 Të gjitha pikat e hyrjes në qendër duhet të jenë të hapura për të siguruar kalimin e vizitorëve në 
korridorin e sigurisë, i cili duhet të jetë me shenja të dukshme në dysheme.

 Qendrat tregtare do të kenë një plan veprimi për higjienën dhe dezinfektimin.
 Të gjitha qendrat tregtare do të kenë një dhomë izolimi mjekësor për qëllime urgjente në rast se 

dikush në qendër dyshohet se është i infektuar nga virusi.
 Sipërfaqet me nivel ndotje apo prekje të lartë duhet të pastrohen shpesh me dezinfektues. (shkallët 

elektrike, butoni i ashensorit, tualetet etj.)
 Të përdoret ashensori por jo më shumë se 30% e kapaciteteve të tij.
 Qendra tregtare dhe dyqanet të promovojnë pagesat me kartë, por nuk përjashtohet pagesa “cash”.
 Shërbimet tregtare me tavolina apo shërbim në këmbë, nuk lejohen gjatë kësaj periudhe në ambi-

entet e brendshme të qendrës tregtare.

shkrim Publicitet

Tirana Business Park, krizën 
e kthejmë në mundësi, duke sjellë 

standarde të reja në treg
Kriza e COVID-19 u pasqyrua menjëherë në aktivitetin e 

Tirana Business Park, e fokusuar në industrinë e pasurive 
të patundshme dhe ofrimin e zyrave me qira për shumë 

klientë B2B nga sektorë të ndryshëm. Drejtoresha e Përgjithshme 
e Tirana Business Park, Stephanie Sieg-Farka, thotë se parësore 
ishte siguria e punonjësve dhe klientëve, ndërsa tani kompania 
po punon për ta kthyer krizën në mundësi, duke u përqendruar 
tek avantazhet e saj, si vendndodhja strategjike, standardi gjer-
man i ndërtimit të ndërtesave ekologjike të klasit të parë, të cilat 
kanë një ndikim të madh në koston e qirasë së klientëve.

Si një investitor i huaj në Shqipëri, si 
do ta përshkruanit ndikimin e kësaj 
pandemie globale në biznesin tuaj? 

Përveçse është një rrezik shumë serioz për 
shëndetin publik, pandemia COVID-19 
ka pasur një ndikim të madh jo vetëm në 
bizneset shqiptare, por edhe në sistemin 
ekonomik global. Sektorë të ndryshëm 
të industrive kanë përjetuar një rënie të 
menjëhershme dhe të papritur të aktivitetit 
të biznesit dhe shumica prej nesh nuk ishin 
të përgatitur për atë që do të vinte. Kjo u 
pasqyrua menjëherë edhe në aktivitetin 
e Tirana Business Park. Ne punojmë në 
industrinë e pasurive të patundshme dhe 
ofrojmë zyra me qira për shumë klientë B2B 
nga sektorë të ndryshëm, të cilët natyrisht 
janë prekur nga e njëjta situatë. Pandemia 
krijoi një reaksion zinxhir, duke ndryshuar 
mënyrën sesi jemi mësuar të bënim biznes. 
Kur kishte filluar pandemia, ne gjithashtu 
po merreshim me projekte të reja të cilat 
u pezulluan dhe u shtynë për më vonë. 
Ende nuk është e qartë se sa do të ndikojë 
kjo në biznesin tonë financiarisht. Situata 
nuk ka përfunduar dhe është e vështirë të 
parashikohet se sa do të vazhdojë kjo gjendje, dhe sa dëm do 
t'i shkaktojë çdo kompanie dhe sektori.

Çfarë strategjie ka ndjekur Tirana Business Park për t’u 
përballur me situatën? 

Ne bëmë menjëherë një vlerësim të situatës, duke marrë para-
sysh masat e marra nga qeveria shqiptare, por në të njëjtën kohë, 
duhej të ndiqnim udhëzimet e selisë sonë në Gjermani. Sigurisht, 

përparësia kryesore ishte siguria e punonjësve dhe klientëve 
tanë. Prandaj kemi ndjekur në mënyrë sistematike udhëzimet e 
Ministrisë së Shëndetësisë dhe të OBSH-së. Në aspektin financiar 
të vazhdimësisë së biznesit, na duhej të ulnim shpenzimet për 
t’u mbrojtur nga ndikimi i madh financiar. Gjithashtu, e vlerë-
suam situatën çdo javë për të parë se si të vazhdonim më tej. 
Në varësi të zhvillimit të situatës, ne morëm masa brenda Tirana 
Business Park. Qëllimi parësor ishte mbrojtja e punonjësve dhe 
qiramarrësve tanë në zonat e përbashkëta, por edhe vazhdimi i 
aktivitetit të biznesit. Sidoqoftë, deri sa të kemi një ide të qartë 
se si do të vazhdojë situata, është e vështirë të bëhet një vlerësim 

i përgjithshëm dhe të procedohet me një 
strategji afatgjatë.

Si mund të kthehet kjo krizë në një 
mundësi potenciale për zhvillim për 
biznesin tuaj? 
Gjatë kësaj periudhe, Tirana Business 
Park ka vëzhguar ndryshimet në treg dhe 
njëkohësisht është përpjekur të përshta-
tet me këtë normalitet të ri. Pavarësisht 
ndikimit ekonomik në disa biznese dhe 
në produktet tona, Tirana Business Park 
mbetet një biznes i qëndrueshëm i pasurive 
të paluajtshme, duke ruajtur të njëjtin stan-
dard shërbimi për klientët dhe partnerët 
tanë. Ky avantazh vjen falë investimit dhe 
vizionit që ka pasur parku ynë që në fillim. 
Vendndodhja strategjike, standardi gjer-
man i ndërtimit të ndërtesave ekologjike 
të klasit të parë, të cilat kanë ndikim të 
madh në koston e qirasë të klientëve 
tanë. Gjithashtu, ne si TBP ofrojmë infra-
strukturën e duhur logjistike që i nevojitet 
biznesit, veçanërisht në këtë kohë, për t’u 
përshtatur me mjetet e reja të komunikimit 
teknologjik dhe menaxhimit virtual, gati 

për përdorim dhe pa qenë nevoja për shpenzime. Falë investimit 
që kemi kryer në sistemin tonë BMS, departamenti i menaxhimit 
mund të kontrollojë virtualisht funksionimin e sistemeve, duke 
e mbajtur zonën të sigurt, dhomat e serverëve në funksionim 
të plotë dhe pasurinë e klientëve tanë në duar të sigurta. Si 
rezultat, kjo pandemi e paparashikueshme tregoi për shumë 
biznese se sa e rëndësishme është të zgjidhet vendndodhja e 
duhur e zyrës që mbron, mban në funksion dhe është fleksibël 

Drejtoreshë e Përgjithshme e 
Tirana Business Park

STEPHANIE
SIEG-FARKA

ndaj përshtatjeve me ndryshimet teknologjike në çdo kohë, në 
mënyrë që kompania të funksionojë siç duhet pa kosto shtesë. 
Vlerat tona qëndrojnë në ofrimin e një shërbimi të standardit 
të lartë për klientët tanë, ndërsa ata vazhdojnë t'i kenë të ulëta 
shpenzimet e tyre të mirëmbajtjes.

Cilat elemente i dallojnë shërbimet tuaja në treg? 
Që nga fillimi, krijimi i Tirana Business Park, ka qenë i lidhur fort 
me idenë e kombinimit të elementeve më të mira të mjediseve 
të biznesit me cilësi të lartë europiane, me një qasje ekologjike 
të orientuar drejt së ardhmes. TBP u siguron klientëve një paketë 
të plotë biznesi që mbulon dhe plotëson të gjitha nevojat e 
tyre si, mjedis i gjelbër fitimprurës, vendndodhje e shkëlqyer, 
hapësirë fleksibël zyre, infrastrukturë, parking, komunitet din-
amik i biznesit, transport, ekuilibri i jetës së punës dhe shumë 
shërbime të tjera që na dallojnë në treg. Ne ofrojmë cilësi gjer-
mane në ndërtim dhe shërbime. Ne kujdesemi që qiramarrësve 
tanë t’u ofrohet cilësi në çdo kohë. Ne kemi investuar shuma të 
mëdha për të qenë ofruesi më i mirë i zyrave në Shqipëri dhe 
kemi një çmim shumë konkurrues në treg.

Në cilën fazë është zhvillimi i parkut? A keni planifikuar 
projekte të tjera investimi? 

Pavarësisht situatës aktuale, ne jemi të përkushtuar në vazhdi-
min e planeve dhe projekteve tona. Duhet thënë se jemi ende 
në fillim të planit për zhvillimin e parkut të biznesit. Vizioni 
ynë është të ndërtojmë një kompleks multistrukturor (një 
qytet brenda qytetit), i cili do të përfshijë lloje të ndryshme 
ndërtesash, biznesesh dhe shërbimesh. Ai do të përfaqësojë 
një koncept të mirëfilltë të urbanizmit, arkitekturës, peizazhit 
dhe infrastrukturës. Ne kemi filluar tashmë me projekte të reja 
dhe ato janë në fazën e zhvillimit. Për shembull, Hoteli me 5 yje 
(Faza e Ndërtimit), Parku Rezidencial (Faza e Dizajnit), Ndërtesa 
e Magazinimit (Faza e Dizajnit). Prandaj, në muajt dhe vitet e 
ardhshme, do të kemi ndryshime të mëdha në Parkun tonë.

Çfarë këshillash të përfituara nga përvoja juaj në këtë 
situatë, do të ndanit me bizneset shqiptare? 

Kjo është situata më e vështirë me të cilën po përballemi ne si 
biznes. Si punëdhënës dhe si biznes, kemi shumë shqetësime në 
lidhje me mënyrën si mund të qëndrojmë të hapur, duke siguruar 
vazhdimësinë e veprimtarisë së biznesit dhe në të njëjtën kohë 
duke luajtur rolin tonë në parandalimin e përhapjes së virusit. Në 
kushte të tilla të vështira, këshilla jonë për bizneset e tjera është 
që të vazhdojnë të ndjekin udhëzimet e qeverisë shqiptare dhe 
OBSH-së. Punonjësit duhet të punojnë nga shtëpia kur është e 
mundur dhe kur nuk është, të bëjnë çdo përpjekje për të nxitur 
stafin të ruajë distancën sociale gjatë punës. Nëse distancimi 
social nuk është i mundur për shkak të procesit të punës, atëherë 
është e nevojshme të merren masa dhe të sigurohen mjetet 
e mbrojtjes së personelit, si maska, doreza dhe pajisje të tjera 
mbrojtëse, në mënyrë që të minimizohet rreziku i transmetimit të 
virusit. Është e rëndësishme të mbrohet stafi dhe klientët ndërsa 
vazhdohet aktiviteti i biznesit. Siç e thashë më parë, situata ka 
ndryshuar mënyrën sesi duhet të bëjmë biznes dhe duhet të 
mësohemi dhe të përballemi me këtë realitet të ri.

Cilat janë avantazhet e tregut shqiptar në krahasim me 
rajonin, duke marrë parasysh vendndodhjen strategjike 
dhe cilësitë e tjera që ju ndihmojnë të përballeni me 
situatën?

Shqipëria ofron perspektiva të mira për sektorë të ndryshëm 
të industrisë, veçanërisht në ndërtim, turizëm, energji dhe in-
frastrukturë. Shqipëria po përmirëson vazhdimisht pozicionin 
e saj në tregun rajonal duke shfrytëzuar avantazhet e rëndë-
sishme tregtare me vendet anëtare të BE-së, që nga ratifikimi 
i Marrëveshjes së Stabilizim-Asocimit në vitin 2006, por edhe 
marrëveshje të tjera të tregtisë së lirë me vende të ndryshme. 
Në kulmin e kësaj pandemie, më 24 mars 2020, BE-ja dha 
dritën e gjelbër për hapjen e negociatave me Shqipërinë, gjë 
që konfirmon rëndësinë dhe mbështetjen gjeostrategjike për 
Shqipërinë dhe rajonin. 
Pas kësaj, ligji i BE-së do të fillojë të adaptohet sistematikisht 
dhe të zbatohet më pas në vend, duke rritur investimet e huaja 
dhe mundësitë e reja të biznesit. Vendi do të përfitojë më tej 
nga instrumentet e BE-së, investimet strategjike dhe bizneset 
do të përfitojnë nga reforma dhe programe të ndryshme. BE-
ja ka mundësuar gjithmonë mbështetje për Shqipërinë dhe 
rajonin dhe këtë e tregoi edhe gjatë kësaj krize pandemike, 
duke ofruar ndihmë financiare dhe pajisje mbrojtëse për 
vendin. Nga ana tjetër, duhet përmendur edhe solidariteti që 
ka treguar Shqipëria duke dërguar personel mjekësor në Itali, 
për t'i ndihmuar ata të përballen me pandeminë. Ky është një 
veprim shumë i vlefshëm nga Shqipëria për një vend anëtar të 
BE-së, që tregon solidaritetin e vërtetë europian.

Pas pandemisë duket se do të përballemi me një 
normalitet tjetër. Sipas jush, çfarë duhet të bëjnë 
kompanitë në mënyrë që të përshtaten me këtë 
normalitet të ri? Sa shpejt prisni të fillojë rimëkëmbja 
pasi të ketë mbaruar izolimi? 

Kjo krizë ka treguar sesa të varura janë vendet nga njëra-tjetra 
për përmbushjen e nevojave të tyre në treg. Shumë vende tani 
kanë filluar të rishqyrtojnë rëndësinë e një tregu të pavarur 
vendas, sidomos për ushqimin, ilaçet dhe furnizimet e tjera 
thelbësore. Ky realitet i ri duhet të rrisë prodhimin vendas, në 
mënyrë që të garantojë atë që kërkojnë zakonisht konsuma-
torët. Një faktor tjetër, i cili ka një rol të rëndësishëm në këtë 
krizë pandemike, është teknologjia. 
Një zhvillim i shpejtë i aplikacioneve teknologjike mund të 
ndihmojë në uljen e përhapjes së virusit dhe në vazhdimësinë 
e veprimtarisë së biznesit. Teknologjia mund të ndihmojë në 
shmangien e kontakteve sociale dhe vazhdimin e aktiviteteve. 
Gjatë pandemisë, kemi parë një rritje masive të pagesave 
dixhitale, blerjeve online, komunikimit në distancë etj., gjë që 
duhet të vazhdojë edhe më tej. 
Kompanitë duhet të marrin në konsideratë këto përfitime 
teknologjike, në mënyrë që të ulin sa më shumë të jetë e 
mundur ndikimin që do të sjellë ky realitet i ri. Për sa i përket 
periudhës së rimëkëmbjes, është e vështirë të krijosh një ide 
të qartë të biznesit dhe tregjeve për të ardhmen. Sigurisht, kjo 
do të varet nga strategjia e rimëkëmbjes dhe mekanizmat që 
do të vënë në lëvizje vendet. 

Shqipëria duhet t’u japë për-
parësi politikave në pesë sek-
torë kyçë nëse kërkon që të 

përmbushë objektivat e saj strat-
egjikë. Banka Botërore, në një raport 
diagnostikues të ekonomisë, sjell 
në vëmendje se këto objektiva janë: 
përfshija në ekonominë globale, bërja 
e qeverisjes lokale më efektive, si dhe 
përfshirja më e gjerë ekonomike dhe 
sociale. Por cilët janë në fakt sektorët 
që çojnë drejt realizimit të këtyre 
objektivave. Së pari, nxitja e tregjeve 
konkurruese. Ulja e barrierave jotari-
fore, lufta kundër korrupsionit, ulja 
e pasigurive ligjore, informalitetit, 
nxitja e “know how” (njohurive të 
thelluara, eksperiencë) do të rrisnin 
konkurrencën që biznesi shqiptar ka 
nevojë për t’u bërë pjesë e Zinxhirit 
Global të Vlerës. BB vlerëson po 
ashtu që kjo do të forconte lidhjen 
me prodhuesit vendas. 

Fusha e dytë është përmirësimi i 
investimeve efikase në kapitalin 
njerëzor. “Duke nisur që nga fëmi-
jëria e përgjatë ciklit të jetës, investi-
met në kapitalin njerëzor kanë nevojë 
të jenë më të mëdha dhe më eficiente. 
Në edukim, investimet më të mëdha 
në mësimdhënie dhe vlerësim janë 
prioritet, së bashku me financimin 
mbi bazë të rezultatit final dhe 
shërbimeve shëndetësore, qw kanw 
nevojë për t’u mbështetur më shumë 
në shërbimin ditor dhe ambulator, 
ndërkohë që zbatohet masterplani 
për spitalet. Rritja e vëmendjes për 
burime njerëzore në fusha ku ka 
mungesa të theksuara është prioritet” 
nënvizon Banka. 
Një tjetër fushë është përmirësimi 
i infrastrukturës, elasticitetit ndaj 
katastrofave dhe diversifikimit të 
energjisë. Për të përshpejtuar pro-
cesin drejt arritjes së standardeve të 

Bashkimit Europian, raporti verën se 
Shqipëria ka nevojë që të vijojë me 
investimet në infrastrukturë (sido-
mos mirëmbajtje) si dhe ndërlid-
hjen dixhitale për të rritur fluksin e 
mallrave, njerëzve dhe informacionit 
brenda dhe ndërmjet kufijve. “Në 
të njëjtën kohë, humbjet vjetore 
në infrastrukturë nga përmbytjet e 
përsëritura dhe ato të shkaktuara nga 
tërmetet si ato të vitit 2019 ngrenë 
si detyrë dhënien e përparësisë për 
investime në infrastrukturë që janë 
elastike ndaj katastrofave” vlerëson 
BB. Sa i takon energjisë, vihet theksi 
te diversifikimi. 
Fusha e katërt është forcimi i ka-
paciteteve të qeverisë vendore për 
të rritur të ardhurat dhe dhënien e 
shërbimeve. Për të zvogëluar pabara-
zinë mes shërbimeve dhe mundësive 
është e rëndësishme që të rritet 
kapaciteti i qeverisjes lokale në të 
gjithë nivelet, përfshirë përgjegjësinë 
e tyre ndaj komuniteteve. Furnizimi 
i taksimit, transfertave nga qe-
verisja qendrore e kushtëzuar mbi 
rezultate koordinimi ndërbashkiak 
dhe rregullimi i kompetencave mbi 
burimet lokale do të ndihmonte për 
forcimin e dhënies së shërbimeve nga 
pushteti vendor” - nënvizon raporti. 
Fusha e pestë është forcimi i efika-
sitetit të rishpërndarjes nga shteti.
Kjo do të thotë se Shqipëria duhet të 
forcojë një model gjithëpërfshirës të 
rritjes. “Integrimi i ndihmës sociale 
dhe shërbimeve të ndërmjetësimit 
të punës është thelbësore për të 
siguruar që njerëzit që preken më 
shumë, të kenë qasje më të madhe 
ndaj mundësive për të ardhura, për 
t'i rritur ato drejt klasës së mesme, 
si dhe të sigurohet një mbrojtje më e 
mirë më vonë gjatë jetës së tyre. Një 
kalim më i butë nga shkolla në punë 
do të ndihmojë të rinjtë të zvogëlojnë 
rreziqet e papunësisë dhe pasivitetit. 
Në fund, ulja e informalitetit përmes 
rritjes së ndërgjegjësimit për pagesën 
e taksave është e vetmja mënyrë e 
qëndrueshme për të siguruar një 
shoqëri më të barabartë, por kjo 
mund të ndodhë vetëm nëse taksimi 
dhe sistemi i rishpërndarjes janë 
transparentë dhe llogaridhënës” 
vlerëson BB.

BB: 5 FUSHAT QË SHQIPËRIA DUHET T’I SHOHË ME 
PËRPARËSI, NGA INFRASTRUKTURA TE KAPITALI NJERËZOR

Blerina HOXHA

Krahas problemeve të brend-
shme nga konkurrenca, kon-
sumi i dobët dhe mbiinves-

timet, industria e blojës këtë vit 
ndodhet nën presionin e zhvendosjes 
së burimeve të furnizimit me lëndë të 
parë (drithëra) për shkak të ndikimit 
që ka krijuar pandemia COVID-19. 
Prodhuesi më i madh i grurit në botë, 
Rusia, në mes të marsit kufizoi kuotat 
e eksportit në vetëm 7 milionë tonë 
për këtë vit. Këto kuota teorikisht janë 
ezauruar dhe kjo ka rritur çmimin e 
grurit për tonë në këtë periudhë me 
15-17%.
Kryetari i Shoqatës së Përpunuesve të 
Miellit, Adi Haxhiymeri, tha se, në fil-
lim të pandemisë dhe me aplikimin e 
masave kufizuese, tregu i brendshëm 
u përball me një kërkesë të fortë për 
miell, teksa transporti nga jashtë u 
përball me vështirësi. Para pande-

misë, ngarkesat me grurë nga eksporti 
realizoheshin për 10-15 ditë, ndërsa 
tani nga 30-45 ditë. Ai tha se, kufizi-
met ruse do të sjellin rritje të çmimeve 
të miellit dhe nënprodukteve të tij 
edhe në tregun vendas, por ai e për-
jashtoi rrezikun për mosfurnizim të 
rregullt të tregut. Prodhimet e grurit 
nuk janë ndikuar nga pandemia, por 
vendet që zotërojnë prodhimin më të 
lartë janë duke e shfrytëzuar situatën 
gjeopolitike dhe për të realizuar fitime 
gjithashtu. Kjo sjellje e prodhuesve 
të mëdhenj të grurit është nxitur 
nga rritja e kërkesës për furnizime 
të mëdha nga vende të tilla si Italia, 
Turqia, etj., gjatë pandemisë. 
Roland Hysi, i cili drejton “Miell Ti-
rana”, tha se kontraktorët e tij kanë 
rritur çmimet muajin e fundit me 
10% dhe në përgjithësi ekziston një 
stres në furnizime, por gjithsesi ai e 
përjashtoi se ka mungesa në miell në 
tregun e brendshëm. Hysi evidentoi si 

probleme të industrisë konkurrencën 
e fortë nga tregu i brendshëm, për 
shkak edhe të mbikapaciteteve që 
kanë fabrikat e blojës në vendin tonë.
Gjithsesi operatorët më të mëdhenj 
pohojnë se konkurrenca e pander-
shme nga importet e miellit serb pa 
standarde ka pësuar rënie për shkak 
të kontrolleve më të rrepta të Auto-
ritetit Kombëtar të Ushqimit (AKU). 
Ata pohuan se situata në të ardhura 
ka qenë më e qëndrueshme në vitin 
2019, teksa në vitin 2018, rritjen e më 
të lartë nga shitjet e kishte fabrika 
“Bloja”.

REZERVAT KËRKOJNË 
INVESTIME TË MËDHA
Krijimi i rezervave me grurë përtej 
harkut të dy muajve kërkon investime 
të mëdha dhe likuiditete që asnjë nga 
operatorët e tregut të blojës nuk i 
disponon aktualisht, tha Haxhiymeri. 
Ai tregoi se, në mes të marsit tregu i 
brendshëm u përfshi nga një panik që u 
shoqërua me një kërkesë të pazakontë 
për miell. Fabrikat vendase kishin 
rezerva të mjaftueshme për të përbal-
luar këtë kërkesë, por ndërkohë krijimi 
i rezervave të reja për të përballuar 
një kohë më të gjatë është i vështirë. 
Aktualisht fabrikat kanë rezerva deri 
në dy muaj konsum, teksa importet 
kanë vijuar me gjithë vështirësitë nga 
burimet e furnizimit dhe problematikat 
në transport. “Ne investuam shumë 
në mars për të përballuar kërkesën 
e brendshme, ndaj është e papërbal-
lueshme për ne që në të njëjtën kohë të 
investojmë për të krijuar rezerva përtej 
dy muajve”, tha ai.

BUKA, NËN KËRCËNIMIN E ÇMIMEVE 
TË LARTA DHE BURIMEVE TË FURNIZIMIT
Fabrikat e mëdha të blojës janë përballur me një kërkesë të pazakontë për miell nga tregu i brendshëm, si 
pasojë e panikut që shkaktoi pandemia COVID-19. Rusia ka kufizuar eksportet në vetëm 7 milionë tonë, të 
cilat janë ezauruar tashmë. Shqipëria siguroi 54% të importeve të drithërave nga Rusia më 2019, ndërsa 
operatorët e blojës duhet të gjejnë burime të reja furnizimi këtë vit. Ata pohojnë se, tregu nuk do të ketë 
mungesa, por çmimet do të jenë më të larta. Konkurrenca nga mielli serb pa standarde është ulur, por 
industria po vuan rënien e konsumit dhe mbiinvestimet. Pritshmëritë për korrjet e reja ngjallin optimizëm

54% E IMPORTEVE TË 
DRITHËRAVE NGA RUSIA, 
EMBARGOJA 
ÇORIENTON TREGUN
Fabrikat shqiptare të blojës po kërkoj-
në burime të reja të furnizimit me 
grurë, për shkak se kuotat e lira të 
eksportit nga Rusia tashmë janë 
ezauruar. Në vitin 2019, importet 
ruse zunë 54% të totalit të importeve 
të drithërave, sipas të dhënave nga 
INSTAT. Gjatë vitit 2019, importet e 
drithërave pësuan një rënie me 2,6%. 
Kjo rënie, sipas operatorëve të tregut, 
është nxitur nga mbifurnizimet gjatë 
vitit 2018 dhe nga kërkesa më e ulët 
në vitin 2019, si pasojë e rënies së po-
pullsisë. Eksportet nga Rusia shënuan 
rritje më 2019, duke rritur peshën e 
tyre në 54% të totalit nga 47% që 
ishte më 2018. Burimi i dytë më i 
madh i furnizimit me drithëra është 
Serbia, importet e së cilës zunë 35% 
të totalit më 2019, duke shënuar ulje 
në raport me vitin 2018, kur ato zinin 
42% të totalit të importeve. 
Tregu kryesor dhe më i rëndësishëm 
ushqimor në vend, mielli, zotërohet 
nga Rusia dhe Serbia, të cilat së 
bashku dominojnë 89,3% të tij sipas 
të dhënave zyrtare të INSTAT. Në vitin 
2019, importet e drithërave ishin 366 
mijë tonë. Nga kjo sasi, mbi 199 mijë 
tonë ose 54% ishin nga Rusia dhe 127 
mijë tonë ose 34,8% ishin nga Serbia. 
Varësia e lartë e importeve nga Rusia 
ka krijuar një problematikë të re për 
fabrikat shqiptare, të cilat janë duke 
kërkuar furnitorë të rinj. Adi Haxhi-
ymeri tha se, Shqipëria nuk do të ketë 
probleme me mungesën e miellit në 
treg, por ai tha se çmimet do të rriten 
së paku me 15%. Vitet e fundit, për 
shkak të çmimit më të lirë, Serbia u 
bë një burim i madh furnizimi me 
drithëra i vendit tonë, mirëpo cilësia 
e grurit serb është e diskutueshme. 
Sipas mediave vendase, bazuar në 
shitjen e farës së këtyre varieteteve 
në prodhimin e përgjithshëm, pjesa 
e grurit të cilësisë së lartë në prodh-
imin e përgjithshëm është vetëm 20 
deri në 25%. Problemi është se nuk 
ka ndarje të grurit sipas kualitetit në 
magazinat serbe. Kur llojet e grurit 
të cilësive të ndryshme përzihen, 
rezultati përfundimtar është gruri i 
një cilësie mesatare ose nën mesatare, 
raportojnë mediat vendase.

QERSHORI, 
MUAJI I VËSHTIRË
Qershori konsiderohet si muaji më i 
vështirë për tregun e drithërave, pasi 
rezervat e vjetra janë drejt fundit, teksa 
korrjet e reja nuk kanë nisur. Adi Haxhi-
ymeri tha se, qershori do të sjellë rritje 
të çmimit të grurit në tregun global. 
Magazinat nuk kanë shumë rezerva 
për shkak të kërkesës së pazakontë që 
nxiti pandemia COVID-19. Në muajin 
korrik nisin korrjet e reja, por çmimi 
sërish do të jetë i varur nga sjellja e 
prodhuesve të mëdhenj. Nëse Rusia 
do të rrisë kapacitetet e magazinimit, 
do të tentojë të mbajë çmime të larta 
dhe të vijojë embargon e grurit. Kështu 
ndodhi edhe para 10 vitesh, kur çmimi i 
një toni grurë i kaloi të 550 dollarët për 
shkak se Rusia vendosi masa kufizuese 
në import. 

KORRJET E REJA DO 
TË STABILIZOJNË ÇMIMET
Çmimet e grurit u rritën me 6% 
në tremujorin e parë të vitit 2020. 
Sipas analizës së Bankës Botërore, 
për indeksin e çmimeve të mallrave 
kryesorë, çmimet e grurit u rritën 
për shkak të prodhimit më të ulët të 
sezonit të kaluar dhe kërkesës më të 
lartë që nxiti pandemia më 2020.
 Mirëpo ky sezon paraqitet më i 
mbarë. Prodhimi global i grurit pritet 
të rritet me 5% këtë vit, në raport me 
prodhimin e vitit 2019, si pasojë e një 
sezoni më të mbarë bujqësor në të 
gjithë globin.
Prodhimi i grurit ka shënuar rritje 
në të gjithë prodhuesit tradicionalë, 
si Rusia, SHBA, Kanada, Kazakistan, 
Ukrainë, të cilat së bashku realizojnë 
60% të prodhimit global të grurit.

Ndërsa konsumi global këtë vit para-
shikohet të rritet me 2% ndaj vitit të 
kaluar. Banka Botërore parashikon se 
për shkak se rritja e prodhimit do të 
jetë më e lartë se rritja e konsumit, 
rezervat e grurit do të rriten më tej 
këtë vit, duke ushtruar presion për 
stabilizim të çmimit me korrjet e reja.

ÇMIMET E ULËTA TË 
IMPORTIT DEKURAJOJNË 
PRODHIMIN NË VEND
Serbia aktualisht aplikon politika të 
forta që nga prodhimi deri te për-
punimi i grurit në fabrika. Sipas një 
studimi të Komisionit Europian, rreth 
80% e fondeve dedikuar bujqësisë 
shkuan për mbështetje direkte te 
fermerët gjatë periudhës 2010-2015. 
Sipas të dhënave në terma relativë, 
mbështetja direkte për hektarë në vitin 
2015 përbënte më pak se 6 euro në 
Shqipëri, 23 euro në Malin e Zi, rreth 
50 euro në Bosnjë dhe Serbi, 60 euro 
në Maqedoni dhe 67 euro në Kosovë.
Subvencionet serbe, gati 10-fish më 
të larta, i bëjnë drithërat e tyre më 
konkurruese në rajonin dhe sidomos 
me Shqipërinë, e cila i ka subvencionet 
për këtë kulturë zero. Sipas të dhënave 
të INSTAT, nga viti 1998 deri në vitin 
2017, prodhimi i grurit ka rënë me 
30%. Fabrikat e blojës kishin në plan 
të ngrinin një skemë mbështetëse për 
fermerët shqiptarë që të blinim gru-
rin tek ata, por me konkurrencën e 
importit nuk mund të realizohet, pasi 
gruri që importohet nga Serbia vjen në 
Shqipëri me kosto më të ulët se gruri 
i arave shqiptare. Ekspertë të Bankës 

Botërore dhe Korporatës Financiare 
Ndërkombëtare zhvilluan një studim 
mbi leverdishmërinë e prodhimeve bu-
jqësore. Duke përdorur metodologjinë 
mbi analizën e zinxhirit të vlerave, 
IFC Albania, pjesë grupit të Bankës 
Botërore, identifikoi së fundmi një listë 
prej pesëmbëdhjetë produktesh shqip-
tare, kryesisht frutave dhe perimeve, të 
cilat paraqiten konkurruese në tregjet 
rajonale. Në këtë listë, gruri nuk bën 
pjesë. Studimi identifikoi me leverdi 
ullirin, bostanin dhe arrorët. Shqipëria 
ka leverdi të kultivojë këto produkte, 
për shkak se favorizohet nga kushtet 
klimatike dhe kërkesa për to në tregjet 
botërore është në rritje.
Serbia prej vitesh zbaton një politikë 
shumë të egër subvencionesh për 
grurin dhe miellin, për të cilën u 
shqetësua edhe Greqia, Maqedonia, 
Mali i Zi etj. Po të shkosh në Serbi, 
diferenca nga mielli në grurë për një 
ton është 10 euro, ndërkohë që duhet 
të jetë minimumi 100 euro, sepse 
përfshihen shpenzime për kostot e 
punës, ambalazhin, himet etj., shpje-
goi ai. Subvencionet në industrinë e 
miellit kanë pastruar gjithë magazinat 
e Serbisë, të cilat janë eksportuar në 
vendet e Ballkanit, kryesisht Shqipëri 
dhe Kosovë.

TREGU I BLOJËS, NËN 
PRESIONIN E KONSUMIT 
DHE MBIINVESTIMEVE
Bizneset e blojës janë stabilizuar disi 
nga konkurrenca e pandershme e mi-
ellit serb pa standarde, por janë vënë 
në presionin e rënies së konsumit e 

për rrjedhojë, fabrikat po punojnë nën 
kapacitet. Hysaj nga fabrika e “Miellit 
Tirana”, tha se konsumi i brumërave 
është në rënie të vazhdueshme për 
disa arsye, të cilat lidhen me pakësimin 
e popullsisë dhe ndryshimit të struk-
turës së saj. Numri shumë më i ulët i 
lindjeve krahasuar me një dekadë më 
parë dhe emigracioni lartë i të rinjve 
ka ndikuar negativisht te konsumi i 
miellit, thotë Hysaj. Moshat më të reja 
janë konsumatorë potencialë të miellit, 
ndaj pakësimi i grupmoshave të reja 
është shqetësues për industrinë.
Edhe ndryshimi i strukturës së popull-
sisë që jeton në Shqipëri në favor të 
moshave të vjetra ndikon negativisht 
në konsumin e miellit. Ndryshimi i 
stilit të jetesës dhe aplikimi i dietave 
me pak brumë nga të rriturit ul në 
perspektivë konsumin e miellit. Ky 
profil i ri konsumi po bën që industria 
e përpunimit të miellit në vend të pu-
nojë gjithnjë nën kapacitet. Edhe më 
parë industria ka vuajtur nga mbiin-
vestimet. Hysaj pohon se aktualisht, 
kapacitetet prodhuese të fabrikave 
të përpunimit të miellit janë 2.5 herë 
më të larta se nevojat dhe kërkesat e 
tregut.
Aktualisht, fabrikat e blojës punojnë 
me rreth 40% të kapacitetit. Sektori 
vuan nga mbiinvestimet, pasi edhe 
në ditët më të mira, kapacitetet janë 
shfrytëzuar më shumë se 70%. In-
dustria ka investuar mbi 100 milionë 
euro, nga të cilat sipas Unionit të Prod-
huesve të Miellit, gjysma e tyre janë 
kredi në bankat e nivelit të dytë. Ndaj 
çdo përkeqësim në biznesin e blojës 
do të reflektohet në kreditë bankare.
Kapacitetet e bluarjes variojnë nga 150 
deri në 400 tonë në 24 orë, ku fabrikat 
punojnë me kapacitet të plotë apo të 
përafërt gjatë një periudhe kohe të 
kufizuar në varësi me kushtet e tregut. 
Fabrikat e vogla deklarojnë një nivel 
shfrytëzimi nga 40-60%, ndërsa fabri-
kat e mëdha deklaronin një kapacitet 
shfrytëzimi që varionte nga 40 deri në 
80% në varësi të periudhës.
Shifrat e dhëna nga industria e blojës 
tregojnë se konsumi i miellit në 
Shqipëri është 360 gramë në ditë për 
person, pasi konsumi mesatar i miellit 
është 400,000 tonë në vit. Sasia totale 
e miellit që bluhet në një vit është 
rreth 350,000 tonë, pjesa tjetër është 
miell importi. Nga 194 fabrika mielli, 
vetëm 20 kanë kapacitet prodhimi mbi 
20 tonë në ditë dhe 60% e konsumit 
kombëtar realizohet nga 4 fabrika të 
mëdha.BU

SPECIALE COVID 19

E gjithë bota tashmë është përqen-
druar te COVID-19. Ndoshta 
ishte rastësi që Kina zgjodhi 

pikërisht këtë moment për të forcuar 
kontrollin e saj në zonën e kontes-
tuar të Detit të Kinës Jugore, për të 
arrestuar protestuesit demokratë më 
të njohur në Hong Kong dhe për të 
manipuluar Ligjin Themelor të Hong 
Kongut. Por ndoshta nuk ishte rastësi, 
shkruan The Economist. Sunduesit 
në të gjithë botën e kanë kuptuar 
se tani është koha e përkryer për të 
bërë gjëra të papranueshme, duke 
qenë të sigurt se pjesa tjetër e botës 
nuk do t'i vërejë. Shumë prej tyre po 
shfrytëzojnë pandeminë për të rrëm-
byer më shumë pushtet. Veprimet e 
Kinës në Hong Kong janë veçanërisht 
shqetësuese. Që kur Britania ia ktheu 
territorin Kinës në vitin 1997, Hong 
Kongu qeveriset sipas metodës "një 
vend, dy sisteme". Në përgjithësi, 
populli i Hong Kogut gëzon të drejtën 
e fjalës së lirë, kuvendit të lirë dhe sun-
dimit të ligjit. Kompanitë e huaja janë 
ndier gjithmonë të sigurta atje, prandaj 
edhe Hong Kongu është një qendër 
kaq e rëndësishme financiare. Por 
Partia Komuniste e Kinës prej kohësh 
dëshiron të shtypë kulturën e pro-
testës në Hong Kong. Neni 22 i Ligjit 

Themelor (një lloj mini-kushtetute) 
ia ndalon qeverisë kineze të ndërhyjë 
në politikën e brendshme të Hong 
Kongut. Ky rregull gjithmonë është 
nënkuptuar të përfshijë edhe Zyrën e 
saj Ndërlidhëse në Hong Kong. Por më 
17 prill, kjo zyrë, që është organi krye-
sor përfaqësues i Kinës në territor, tha 
se nuk ishte e detyruar t’i përmbahej 
nenit 22. Kjo tregon se po planifikon të 
zgjerojë fushatën e saj për të kufizuar 
liritë e Hong Kongut.
Tentativa e Shi Xhin Pinit për të rritur 
gradualisht pushtetin e tij në Hong 
Kong, është veçse një nga shumë për-
pjekjet e këtij lloji. Në të gjithë botën, 
autokratët dhe autokratët e mund-
shëm, kanë nuhatur një mundësi të 
paparë. COVID-19 është një situatë 
emergjente si askush tjetër. Qeveritë 
kanë nevojë për mjete shtesë për ta 
përballuar atë. 84 qeveri kanë miratuar 
ligje emergjente që i japin kompetenca 
shtesë pushtetit ekzekutiv. Në disa ras-
te, këto fuqi janë të domosdoshme për 
të luftuar pandeminë dhe do të hiqen 
pas përfundimit të saj. Por në shumë 
raste të tjera, ato nuk janë të domos-
doshme dhe nuk ka gjasa të hiqen më 
vonë. Vendet më të rrezikuara janë 
ato ku rrënjët e demokracisë janë të 
cekëta dhe kontrollet institucionale 

janë të dobëta.
Marrim rastin e Hungarisë, ku kryemi-
nistri Viktor Orban, është përpjekur 
të dëmtojë ekuilibrin e pushtetit për 
një dekadë të tërë. Sipas një ligji të 
ri mbi koronavirusin, tani ai mund 
të sundojë me dekret. Kryeministri 
është bërë praktikisht një diktator dhe 
do të mbetet i tillë derisa Parlamenti 
të revokojë fuqitë e tij të reja. Duke 
qenë se ky Parlament kontrollohet nga 
partia e tij, kjo gjë nuk do të ndodhë 
së shpejti. Hungaria është një anëtare 
e Bashkimit Europian, pjesë e klubit të 
demokracive të pasura, e megjithatë 
po sillet si Togo ose Serbia, ku ud-
hëheqësit kanë marrë përsipër fuqi të 
ngjashme me të njëjtin pretekst.
Kudo, njerëzit janë të frikësuar. Shumë 
dëshirojnë të ndihen të sigurt. Ushtarët 
e Wuhan-it po rrëmbejnë mjete sh-
trënguese që i kanë dashur gjithmonë 
– sipas tyre, me qëllimin për të mbroj-
tur shëndetin publik. Grumbullimet e 
mëdha të njerëzve mund të jenë burim 
infeksioni; ato po i kufizojnë edhe 
qeveritë më liberale. Autokratët janë të 
kënaqur që tashmë kanë një justifikim 
kaq të respektueshëm për ndalimin e 
protestave masive, të cilat gjatë vitit të 
kaluar kanë tronditur Indinë, Rusinë 
dhe një pjesë të madhe të Afrikës dhe 
Amerikës Latine. Pandemia u përdor 
si një arsye për të shtyrë zgjedhjet në 
Bolivi, ose për të vazhduar votimin 
në një kohë kur opozita nuk mund të 
kryejë fushatë, si në Guineja. Rregullat 
e bllokimit mund të zbatohen edhe 
në mënyrë përzgjedhëse. Presidenti 
i Azerbajxhanit kërcënoi haptazi se 
do t’i përdorte ato për të "izoluar" 
opozitën. 
Edhe paratë e ndihmës mund të 
shpërndahen në mënyrë përzgjed-
hëse. Në Togo, është e nevojshme 
një kartë identiteti si votues, me të 
cilën nuk janë të pajisur shumica e 
mbështetësve të opozitës që bojko-
tuan zgjedhjet e fundit. Pakicat mund 
të përdoren si fli. Partia qeverisëse e 
Indisë po kërkon mbështetjen e hin-
duve duke i portretizuar myslimanët 
si vektorë të Covid-19. Për të luftuar 
virusin, duhet zbuluar se kush është i 
infektuar, duhen gjurmuar kontaktet e 
tyre dhe duhen izoluar. Kjo do të thotë 
se njerëzit janë të prirë të pranojnë 
cenimin e privatësisë në një shkallë 
më të lartë se në kohë normale. De-
mokracitë me masat e duhura mbro-
jtëse, si Koreja e Jugut apo Norvegjia, 
nuk ka gjasa ta abuzojnë shumë këtë 
pushtet. Por regjime si Kina dhe Rusia 

Autokratët e shohin katastrofën si mundësi për shfrytëzim. 
Bota është e shpërqendruar dhe publiku ka nevojë për shpëtim. 
Kjo është ëndrra e një udhëheqësi diktatorial

po instalojnë me padurim pajisje të 
teknologjisë së lartë për të spiunuar 
praktikisht të gjithë, dhe ato nuk janë 
të vetmet. Ligji i ri i emergjencës në 
Kamboxhia nuk vendos kufizime në 
këtë mbikëqyrje.
Informacionet e rreme për sëmundjen 
mund të jenë të rrezikshme. Shumë 
regjime po e përdorin këtë truizëm si 
një justifikim për të ndaluar "lajmet e 
rreme", me të cilat shpesh nënkupto-
jnë kritikat e ndershme. Të akuzuarit 
për "përhapjen e gënjeshtrave" në 
Zimbabve rrezikojnë 20 vjet burg. 
Kreu i një komiteti të COVID-19 nën 
drejtimin e Khalifa Haftarit, një shefi 
ushtarak libian, thotë: "Ne i konsid-
erojmë të gjithë ata që na kritikojnë si 
tradhtarë". Jordania, Omani, Jemeni 
dhe Emiratet e Bashkuara Arabe kanë 
ndaluar shtypjen e gazetave, me pre-
tendimin se mund të transmetojnë 
virusin. Duke gjykuar nga çka është 
raportuar deri tani, udhëheqësit me 
tendenca diktatoriale në çdo konti-
nent, po shfrytëzojnë COVID-19 për 
interesat e tyre personale. Por duke 

qenë se gazetarët dhe aktivistët e të 
drejtave të njeriut nuk kanë mundësi 
të shprehen, askush nuk e di nëse 
abuzimet e raportuara janë edhe më të 
rënda. Sa disidentë janë burgosur për 
"shkeljen e rregullave të karantinës"? 
Nga shumat e mëdha që po mobi-
lizohen për të luftuar pandeminë, sa 
është vjedhur nga udhëheqës të tillë 
dhe servilët e tyre? Një studim i fundit 
nga Banka Botërore zbuloi se flukset 
e mëdha të ndihmës për vendet e 
varfra përkuan me daljet masive të 
parave në vendndodhje të sigurta me 
kompani dhe banka të fshehta - dhe 
kjo ndodhi para se autokratët të për-
dornin COVID-19 për të përqendruar 
pushtetin e tyre. Janë të nevojshme 
kontrolle më të forta. "Tani është shën-
deti mbi lirinë", thotë kryeministri 
autokrat i Tajlandës, Prayuth Chan-
ocha. Në fakt, shumë prej veprimeve 
shtrënguese ndaj lirisë të ndërmarra 
nga regjime të tilla, janë negative për 
shëndetin publik. Censura bllokon 
rrjedhën e informacionit, duke pen-
guar përgjigjet ndaj virusit të bazuara 

në prova. Po ashtu, lejon lulëzimin e 
korrupsionit. Zbatimi i njëanshëm i 
distancimit social shkatërron besimin 
te qeveria, që është i nevojshëm që 
njerëzit të zbatojnë rregullat.
Ku do të na çojë kjo situatë? COVID-19 
do t'i bëjë njerëzit më të varfër, më të 
sëmurë dhe më të zemëruar. Korona-
virusi nuk mund të përmbahet nga 
propaganda dhe policia sekrete. Edhe 
pse disa udhëheqës e shfrytëzojnë 
pandeminë, paaftësia e tyre për t'u 
marrë me vuajtjet e popullit do të 
rrëzojë mitin se regjimet e tyre janë të 
padepërtueshëm. Në vende ku familjet 
vuajnë nga uria, ku policët e pajisur 
me shkop detyrojnë njerëzit të izolo-
hen dhe ku njëanshmëria dhe abuzimi 
i pushtetit rrënojnë ekonominë, ka 
gjasa që kjo të çojë në humbjen e 
kontrollit nga regjimet. Megjithatë, 
tani për tani, shenjat tregojnë të 
kundërtën. Autokratët e paskrupullt 
po shfrytëzojnë pandeminë për të bërë 
atë që kanë bërë gjithmonë: të rrëm-
bejnë pushtet në kurriz të njerëzve 
që qeverisin.

Kur vullkani Tambora shpërtheu 
në prill të vitit 1815, pluhuri 
dhe hiri që u përhapën në zo-

nën që sot i përket Indonezisë, zunë 
diellin dhe ulën temperaturat globale, 
duke dëmtuar të korrurat kudo. Teksa 
çmimet e ushqimeve u rritën, dhjetëra 
mijë njerëz vdiqën nga uria dhe së-
mundjet, shkruan The Economist. Me 
mijëra kuaj ngordhën, sepse pronarët 
e tyre nuk kishin më mundësi t'i ush-
qenin me tërshërë. Pikërisht në këtë 
kohë të zymtë, një shpikësi gjerman 
me emrin Karl von Drais, i lindi ideja 
e krijimit të një Laufmaschine për të 
zëvendësuar transportin me kuaj. Sot 
“makina e tij e vrapimit” njihet me 
emrin biçikletë.
Pandemia, ashtu si Tambora, është 
një fatkeqësi e padëshiruar. Por, në 
disa aspekte, edhe ajo po nxit risi, 
teksa kompanitë po përpiqen të 
gjejnë mënyra të reja për të vazh-
duar me prodhimin e produkteve 

ekzistuese, pavarësisht nga ndër-
prerja e zinxhirëve të furnizimit, 
ose rënies së kërkesës për shkak të 
izolimit. Disa kompani janë duke 
ndryshuar mënyrën sesi i sjellin risitë.
Gjëja e parë që ka ndryshuar pan-
demia në lidhje me risinë e kor-
poratave, është kostoja. Çdo risi e 
mundshme në kompanitë e mëdha 
zakonisht kërkon kapital. Tani, teksa 
kompanitë i kursejnë paratë për të 
ruajtur likuiditetin dhe ndërkohë që 
të ardhurat shterojnë, investimet e 
reja janë gjëja e fundit që u shkon 
ndër mend shumicës së shefave. 
Disa janë duke zbuluar mënyra për 
t'i bërë gjërat ndryshe pa shpenzime 
të mëdha.
Shefi ekzekutiv i një kompanie 
të madhe europiane ushqimore, 
shpjegon se si firma e tij arriti të 
rrisë performancën online me më 
shumë se 50%, pa investime të reja 
kapitale, falë marrjes dhe paketimit të 

mallrave në dyqane gjatë gjithë natës. 
Evergrande, një kompani e madhe 
kineze për pronat, e nxiti forcën e 
shitjes të përdorë mediat sociale dhe 
teknologjinë virtuale për të prom-
ovuar shtëpitë gjatë izolimit të vendit 
për shkak të COVID-19; kështu, shitjet 
e saj u dyfishuan në shkurt në 6.4 
miliardë dollarë. Një blerës i huaj 
kohët e fundit pagoi 6 milionë paund 
(7.4 milionë dollarë) për një shtëpi në 
Londër, pasi pa një tur virtual në 3D. 
Matterport, një kompani kaliforniane, 
thotë se kamerat e saj 3D po shiten 
me shpejtësi.
Përveç se janë të shtrenjta, risitë e 
korporatave gjithashtu kanë qenë 
historikisht të kufizuara. Kjo qasje e 
mbyllur ka kostot e veta në mundësi, 
vëren Henry Chesbrough nga Shkolla 
Haas në Universitetin e Kalifornisë, 
Berkeley. Shumica e kompanive të 
mëdha nuk përdorin ose licencojnë 
pjesën më të madhe të patentave të 
tyre, përveç "më të mirave". Disa nga 
këto kufizime po hiqen dhe kompa-
nitë po bëhen më mendjehapura.
Rivalët farmaceutikë që zakonisht 
janë në garë të ashpër me njëri-tjetrin, 

Pandemia po i lejon kompanitë e vogla të eksperimentojnë me ide të 
reja radikale. Disa prej tyre do të vazhdojnë pasi të ketë kaluar kriza

PËRÇARJA QË NXIT KRIJIMTARINË

tani po punojnë krah për krah për të 
prodhuar ilaçe dhe vaksina kundër 
koronavirusit. IBM është duke ud-
hëhequr një partneritet që do të 
bashkojë burime informatike për të 
ndihmuar në kërkimin e terapive 
kundër virusit. Më 21 prill, Microsoft, 
dikur një përkrahës i zjarrtë i qasjes 
“kopsht me mure” ndaj software, 
deklaroi mbështetjen e tij për lëvizjen 
me të dhëna të hapura.
Kompanitë e mëdha kanë favorizuar 
kryesisht këshillat e njerëzve të 
njohur dhe konsultave elitare mbi 
mençurinë e popullit, vëren Karim 
Lakhani nga Shkolla e Biznesit në 
Harvard. Edhe kjo po ndryshon. 
Ericsson, një firmë suedeze e teleko-
munikacionit, po investon më shumë 
në software me burim të hapur dhe po 
angazhon klientët në përpjekjen për 
inovacione të hapura, për të shpejtuar 
miratimin e kompletit 5G.
Vendimi i kompanive për të qenë të 
hapura ndaj risive, ka forcuar biznese 
si Tongal, një treg për punë krijuese 
me video, të përdorura nga kompani 
ndërkombëtare përfshirë Lululemon, 
një firmë kanadeze për veshje sport-
ive dhe Lego, një kompani daneze 
lodrash. Regjistrimet e saj të reja 
ishin pesë herë më të larta në mars 
sesa në shkurt, dhe aktiviteti mujor 
u rrit me 150%. Topcoder, i cili ofron 
shërbime teknologjike sipas kërkesës, 
gjithashtu ka përjetuar rritje.
Por tipari përcaktues i këtij revolu-
cioni në inovacion, është shpejtësia 
e jashtëzakonshme. Kompanitë po 
detyrohen të rrisin metabolizmin e 
tyre korporativ dhe të kapërcejnë 
"paralizën e analizës", shkaktuar nga 

menaxherët e lartë që ende marrin si 
shembuj mbështetës raste të vjetra 
që i kanë studiuar që në shkollën e 
biznesit. Në një konferencë të fundit, 
këshilltarët e kompanisë Bain bënë 
thirrje që të hidhen poshtë të dhënat 
e vjetra, të testohet shpejt dhe shpesh, 
dhe të supozohet se do të jetë nevoja 
që testimet të vazhdojnë edhe për 
njëfarë kohe.
Duke u përballur me mbylljen e 
papritur të kanalit të saj kryesor të 
shpërndarjes në restorante dhe insti-
tucione, Sysco, një kompani e madhe 
amerikane për shpërndarjen e ushqi-
meve, në më pak se një javë, ndërtoi 
një zinxhir krejt të ri furnizimi dhe 
sistemi faturimi, për t’u shërbyer dy-
qaneve ushqimore. Nismat me vonesa 
të gjata, janë shkurtuar menjëherë. 
Një organ global i standardeve, kon-
vertoi një nga ofertat kryesore për 
klientët, në një platformë online, 
brenda vetëm dy javëve.
Kriza i ka inkurajuar menaxherët të 
lëvizin më shpejt dhe të provojnë 
ide të reja të rrezikshme për grupe 
më të mëdha klientësh. Shefi i një 
firme që është pjesë e grupit Fortune 
500, së fundmi tha: "Ne po mësojmë 
më shumë falë testimeve se nga ta-
kimet e pafundme me analistët që i 
kemi mbajtur për muaj me radhë". 
Pavarësisht një apokalipsi në shitjet 
me pakicë, Nike përjetoi një rritje të 
shitjeve globale online, me mbi një 
të tretën, në vetëm tre muaj, falë një 
nisme të menjëhershme dixhitale të 
frymëzuar nga përvoja e hershme 
me COVID-19 në Kinë. Angazhimi i 
kompanisë me platformën online ki-
neze, përjetoi një rritje të trefishtë në 

janar dhe shkurt, pasi konsumatorët 
nisën të ndanin me të tjerët online 
ushtrimet e tyre fizike, qoftë përmes 
platformës WeChat dhe mediave të 
tjera sociale. Klasa e stërvitjes online 
po fiton më shumë se 800,000 klikime 
në javë në YouTube.
Dëshira për shpejtësi reflektohet në 
ecurinë e kompanive që bëjnë pa-
jisje me printer 3D, e cila zvogëlon 
kohën e kalimit nga prototipi në 
produktin përfundimtar dhe duke 
zëvendësuar furnizuesit e largët me 
kontraktorët 3D të afërm, shpejton 
procesin e shpërndarjes. Kompania 
HP po përshpejton krijimin e “3D-
së si shërbim”, që u lejon klientëve 
të paguajnë vetëm ato që shtypin 
sesa të blejnë kompletin dhe pajisjet 
e kushtueshme. Klientët e shumtë 
përfshijnë Wallbox, i cili prodhon 
karikues për automjetet elektrike dhe 
HIPP Medical, që prodhon mjete për 
ortopedët dhe dentistët.
Kompanitë po eksperimentojnë 
gjithashtu me kanale të reja shpërndar-
jeje. Tashmë që punëtorët janë më të 
paktë dhe klientët parapëlqejnë t’i 
marrin dorëzimet nga një makinë 
sesa nga një njeri, dërgesat e automa-
tizuara janë përqafuar nga gjigantët 
kinezë të tregtisë elektronike si Ali-
baba, JD.com dhe Meituan. Edward 
Tse i kompanisë konsulente Gao Feng, 
beson se shpërndarja autonome do të 
jetë e përhapur brenda 12-18 muajve, 
shumë më shpejt nga sa mendohej të 
ishte e mundur. Zipline, një kompani 
në Kaliforni që tashmë po shpërndan 
kampione gjaku me dronë në Afrikë, 
dëshiron të bëjë të njëjtën gjë me 
mostrat e koronavirusit në Amerikë. 
Google ka zgjeruar përdorimin e dro-
nëve Wing, për të shpërndarë ilaçe 
dhe gjëra të tjera të nevojshme në 
Virxhinian rurale.
Të penguara nga aktivet e trashëguara 
dhe të mbrojtura nga fitimet oligopole, 
shumë kompani të mëdha nuk janë 
të prira drejt risive. Shumica e korpo-
ratave i nënçmojnë inovatorët duke i 
caktuar nëpër punë të rëndomta, gjith-
monë nën drejtimin e menaxherëve 
të lartë. Në kohë të qeta e të parashi-
kueshme, kjo qasje komanduese ndaj 
inovacionit funksionon mirë, thotë 
Darrell Rigby nga Bain. Gary Hamel 
nga Shkolla e Biznesit në Londër, 
shton se "në një krizë të vogël, fuqia 
lëviz drejt qendrës. Por në një krizë 
të madhe, ajo lëviz drejt periferisë". 
Mund të qëndrojë atje për ca kohë, 
edhe pasi të kalojë pandemia.

FMN VLERËSON SE KROACIA 
DO TË PËSOJË RËNIE PREJ 9% NË PBB 
Maruška Vizek, drejtoresha e Institutit Ekonomik në 

Zagreb, tha për Euronews se masat e qeverisë për 
të frenuar krizën ekonomike janë "thelbësore", 

por paralajmëroi se përfitimet e tyre do të jenë afatshkur-
tra – për "dy ose tre muaj". Sipas Vizek, qeveria deri tani 
është mbështetur vetëm në burimet e saj të brendshme, 
duke marrë hua edhe nga bankat tregtare, por nuk është e 
sigurt nëse Kroacia mund të kapërcejë një krizë afatgjatë 
pa ndihmën e Fondit Monetar Ndërkombëtar ose emetimit 
të bonove në euro. Ndihma financiare e qeverisë përfshin 
një subvencion të drejtpërdrejtë të pagave prej 650 eurosh 
për ata që kanë të drejtë përfitimi (500,000 persona kanë 
aplikuar deri tani), shtyrjen e pagesave të TVSH-së dhe një 
skemë të garantimit të kredisë për bizneset, duke rezultuar 
në pagesa më të favorshme të interesit.
Për më tepër, pas një rekomandimi nga Autoriteti Bankar 
Europian (EBA), Banka Qendrore e Kroacisë, lejoi shtyrjen 
e provizioneve të kredisë së keqe, duke lejuar hapësirë për 
mundësimin dhe miratimin e moratoriumeve (pezullimin 

e ripagimit të interesit ose pezullimin e ripagimit të huasë).
Duke filluar nga java tjetër, Kroacia do të nisë lehtësimin 
e kufizimeve për përhapjen e sëmundjes. Kjo do të bëhet 
në tre faza të ndryshme. Duke filluar nga 27 prilli, bizneset 
që nuk kërkojnë kontakte të ngushta midis njerëzve (përf-
shirë libraritë dhe muzetë) do të rihapen. Por parukeritë, 
dyqanet kozmetike dhe qendrat tregtare, do të qëndrojnë 
të mbyllura. Nëse faza e parë "rezulton e suksesshme", do 
të nisë faza e dytë. Sistemi i shëndetit publik do të rifillojë 
operacionet normale, po ashtu edhe sektori privat shëndetë-
sor. Parukeritë dhe aktivitetet e ngjashme të biznesit do të 
rihapen. Në fazën e tretë, të planifikuar për datën 11 maj, 
njerëzit do të lejohen të mblidhen jashtë ("duke respektuar 
masat e distancimit fizik"), qendrat tregtare do të rihapen 
dhe do të rinisin fluturimet brenda vendit. Për më tepër, 
"institucionet parashkollore dhe klasat nga e para deri në 
të katërtën (shkollat fillore), si dhe klasat speciale, do të 
rihapen. Po ashtu edhe mësimi i fëmijëve me aftësi të ku-
fizuara që kanë nevojë për një asistent mësimor".

Pyetja se si Bullgaria do të dalë nga 
kriza e shkaktuar nga epidemia e 
Covid-19, është bërë më aktuale 

kohët e fundit. Në këtë fazë, zgjidhja 
e saj lidhet kryesisht me masat për 
mbështetjen e segmenteve më të preku-
ra të ekonomisë kombëtare – pra ndër-
marrjeve të vogla dhe të mesme. Kjo 
është vërtetuar nga Forumi Kombëtar i 
Biznesit 2020, i planifikuar për sot dhe 
i organizuar nga Klubet e Bashkuara të 
Biznesit në Bullgari, me mbështetjen e 
Agjencisë Bullgare të Ndërmarrjeve të 
Vogla dhe të Mesme. Tema kryesore e 
forumit - "Masat në mbështetje të Ndër-
marrjeve të Vogla dhe të Mesme gjatë 
gjendjes së jashtëzakonshme" - tregon 
qartë se axhenda e tanishme do të 
përqendrohet në veprimet e autoriteteve 
bullgare pas gjendjes së jashtëzakon-
shme, që do të përfundojë më 13 maj 
ose më herët. Ministrja bullgare e Punës 
dhe Politikës Sociale, Denitsa Sacheva, 
e bëri të qartë se masat në mbështetje 
të NVM-ve bullgare që kanë qenë në 
fuqi që nga marsi, do të mbeten edhe 
pas përfundimit të gjendjes së jashtëza-
konshme, deri në mes të qershorit. 
Aktualisht, barra e ruajtjes së punësimit 
ndahet midis shtetit dhe bizneseve në 
një raport 60/40, por ministrja Sacheva 
e bëri të qartë se kjo mund të ndryshojë 
dhe biznesi mund të fillojë të paguajë 
edhe më pak. Forumi Kombëtar i Bizne-
sit do të diskutojë gjithashtu grupin e 
ri të masave nga i ashtuquajturi Fondi i 
Fondeve, të shpallura dy javë më parë. 
Bullgaria do të mbështesë me mbi 

bullgari

DISKUTOHEN MASAT NË MBËSHTETJE TË BIZNESIT 
PAS GJENDJES SË JASHTËZAKONSHME

një detyrë të vështirë. Nga njëra anë, 
është i detyruar të veprojë shpejt për 
shkak të kritikave të opozitës, e cila 
thotë se qeveria nuk ka një plan konkret 
për të dalë nga kriza. Nga ana tjetër, ajo 
duhet të ndërmarrë hapa të kujdesshëm 
për shkak të situatës së paparashikue-
shme në Bullgari, të shkaktuar nga 
pandemia e koronavirusit. Qeveria 
miratoi Programin e Konvergjencës 
2020-2030. Kabineti nuk ka mundësuar 
të dhëna konkrete afatmesme dhe ka 
folur kryesisht për zhvillimet e pritura 
në borxhin e konsoliduar të shtetit, 
deficitin dhe efektet e parashikuara të 
masave që synojnë tejkalimin e ngër-
çeve ekonomike. 

600 milionë euro, grupe të ndryshme 
sipërmarrëse dhe komunitare përmes 
këtij fondi. Përdorimi i fondeve sipas 
programeve të menaxhuara direkt nga 
Komisioni Europian dhe Bashkimi 
Europian, do të jetë subjekt i diskuti-
meve. Komisioni miratoi një propozim 
nga Fondi i Fondeve për lehtësimin e 
termave të përdorimit të instrumenteve 
financiare në mbështetje të Ndërmar-
rjeve të Vogla dhe të Mesme dhe kompa-
nive start-up. Falë këtij miratimi, rreth 
400 kompani start-up dhe kompani 
inovative në fushën e bioteknologjisë, 
robotikës, teknologjive të informacionit 
dhe farmacisë, kanë akses ndaj 150 mln 
euro. Kabineti bullgar po përballet me 

Kroacia pret që ekonomia e saj 
të tkurret me 9.4% këtë vit 
për shkak të ndikimit të ko-

ronavirusit, tha kryeministri Andrej 
Plenkoviç. Në fund të vitit të kaluar, 
Kroacia kishte parashikuar një rritje 
prej 2.5% në vitin 2020. Ekonomia u 
zgjerua me 2.9% në vitin 2019. "Në 
tre vitet e fundit, kemi pasur një te-
pricë buxheti. Po përballemi me një 

tkurrje të fortë ekonomike për shkak 
të pandemisë së koronavirusit, kështu 
që tani e tutje do të përqendrohemi 
në rimëkëmbjen ekonomike", tha 
Plenkoviç.
Ministri i Financave, Zdravko Maric, 
tha në seancën e së enjtes se ai priste 
një rritje ekonomike prej 6.1% për vi-
tin 2021. Ai gjithashtu tha se këtë vit, 
qeveria priste një deflacion mesatar 

vjetor prej 0.3%. “Deficiti buxhetor 
në vitin 2020 pritet të arrijë në 6.8% 
të Prodhimit të Brendshëm Bruto, ose 
24.8 miliardë kuna (3.56 miliardë dol-
larë). Borxhi publik parashikohet të 
rritet deri në 86.7% të PBB-së”, tha ai. 
Në fund të vitit të kaluar, borxhi pub-
lik arriti në 73.2% të PBB-së. Deficiti 
do të financohet përmes huamarrjes 
brenda dhe jashtë vendit.

kroaci

KORONAVIRUSI DO TË TKURRË EKONOMINË ME 9.4%

bullgari

DREJTUESI I SINDIKATAVE ËSHTË OPTIMIST 
PËR ZGJIDHJEN E KRIZËS EKONOMIKE
"Bullgaria ka rezerva dhe mekanizma të fortë financiarë dhe unë jam optimist 
për daljen tonë nga kriza", tha për Radion Kombëtare Bullgare, Plamen Dimi-
trov, udhëheqësi i Konfederatës së Sindikatave të Pavarura në Bullgari (CITUB).
Ai shtoi se parashikimet e CITUB-së për një nivel papunësie prej gati 10% në 
vend deri në fund të vitit, janë konfirmuar nga analiza e bankës më të madhe 
bullgare, sipas së cilës, papunësia do të arrijë në 9%. Sipas bankës, pritet një 
rënie prej 8% e PBB-së, në krahasim me 3% që është përcaktuar në buxhet. 
Por edhe nëse do të ndodhte ky skenar negativ, rezervat që ka Bullgaria në 
dispozicion, do ta ndihmojnë ta përballojë krizën. Problemet e theksuara nga 
Plamen Dimitrov janë mungesa e fleksibilitetit në disponueshmërinë e përf-
itimeve të papunësisë, si dhe sasia minimale e përfitimeve të papunësisë: -9 
BGN/4,6 EUR/ditë, është shuma që po përfitojnë të papunët që punonin më 
parë në industrinë turistike dhe restorante.

Ekonomitë në rajonin e Ball-
kanit Perëndimor do të kon-
traktohen deri në 5.6% në 

skenarin më pozitiv që tregon pa-
sojat e mundshme të pandemisë së 
koronavirusit në Europë, tha Banka 
Botërore të mërkurën. Sipas këtij 
"skenari bazë", masat e kontrollit 
mund të hiqen në fund të qershorit 
dhe një rimëkëmbje graduale mund 
të fillojë në gjysmën e dytë të vitit 
2020. "Skenari negativ" supozon 
se masat e kontrollit mund të 
hiqen vetëm në fund të gushtit dhe 
rimëkëmbja e aktivitetit ekonomik 
mund të fillojë vetëm në tremujorin 
e fundit të vitit 2020.
"Shkalla e recesionit varet nga ko-
hëzgjatja e pandemisë në Europë", 
tha Linda Van Gelder, drejtoresha 
e Bankës Botërore për Ballkanin 
Perëndimor, në një deklaratë mbi ra-
portin e fundit ekonomik të bankës. 
Në të gjitha vendet e Ballkanit Perën-
dimor - Shqipëri, Kosovë, Mal i Zi, 
Bosnjë, Maqedoni e Veriut dhe Serbi 
- recesioni do të shkaktohet nga një 
rënie e kërkesës së brendshme dhe 
të huaj gjatë krizës së COVID-19, 
tha banka.
Të gjitha vendet kanë imponuar 
karantina, të cilat pritet të ndiko-
jnë në bizneset dhe shërbimet në 
ekonomitë e eksportit dhe ato të 
orientuara nga turizmi. Dërgesat 
dhe investimet gjithashtu pritet të 
bien ndjeshëm. Edhe sipas skenarit 

bazë, Shqipëria dhe Kosova, struk-
tura ekonomike e të cilave varet nga 
eksporti i shërbimeve dhe turizmi, 
do të goditen shumë dhe ekonomitë 
e tyre parashikohet të kontraktohen 
me rreth 5%, thuhet në raport. Eko-
nomia e Malit të Zi parashikohet të 
tkurret me 5.6%. Bosnja, Maqedonia 
e Veriut dhe Serbia, të orientuara nga 
eksporti dhe të varura nga tregu i 
BE-së, pritet të përjetojnë recesione 
paksa më të buta. Ekonomitë e 
tyre do të vuajnë nga ndërprerjet e 
zinxhirit të furnizimit dhe pritet të 
kontraktohen përkatësisht me 3.2%, 
1.4% dhe 2.5%. Sipas skenarit nega-
tiv, ekonomia do të kontraktohet në 
rajon mesatarisht rreth 5.7% në vitin 

rajon

EDHE NË SKENARIN MË POZITIV, BANKA BOTËRORE 
PARASHIKON QË EKONOMITË E BALLKANIT 
PERËNDIMOR DO TË TKURREN DERI NË 5.6%

Shërbimi i Investitorëve Moody’s 
deklaroi se ka ndryshuar perspe-
ktivën për Rumaninë nga stabël në 

negative, duke konfirmuar emetuesin 
afatgjatë dhe të huaj "Baa3", si dhe 
vlerësime të pagarantuara, raportoi 
Trading Economics. Një nga nxitësit 
kryesorë për ndryshimin e perspe-

ktivës është përkeqësimi strukturor i 
financave publike, i shoqëruar nga një 
rritje e detyrimeve afatgjata që lidhen 
me reformën e pensioneve në vitin 
2019, deklaroi Moody’s, në një njoftim 
për shtyp. Agjencia shprehu gjithashtu 
shqetësimin për përkeqësimin e pozitës 
së jashtme të vendit për shkak të rritjes 

rumani

MOODY’S RISHIKON PERSPEKTIVËN NË NEGATIVE

rumani

DEFICITI RRITET NË 1.7% TË PBB-SË
Deficiti i konsoliduar i buxhetit të Rumanisë u zgjerua në 1.7% të Prodhimit 
të Brendshëm Bruto në tremujorin e parë, krahasuar me një hendek prej 
0.7% në fund të shkurtit, pasi shpërthimi i koronavirusit shkaktoi rënie të të 
ardhurave, treguan të dhënat e Ministrisë së Financave. Në terma nominalë, 
deficiti ishte 18.06 miliardë lei. Të ardhurat, të cilat u kontraktuan me 25% 
deri në mars, arritën në 72.2 miliardë lei, ose 6.7% të PBB-së. Shpenzimet 
ishin 90.3 miliardë lei. Ndërsa shpenzimet për investime, përfshirë fondet e 
BE-së, u rritën me 20.4% krahasuar me vjet, duke arritur në 5.9 miliardë lei. 
Shteti anëtar i Bashkimit Europian regjistroi një deficit prej 0.5% të PBB-së 
në tremujorin e parë të vitit të kaluar. Deficiti i konsoliduar i buxhetit në 
Rumani do të dyfishohet nga objektivi i tij fillestar, duke arritur në 6.7% 
të PBB-së, këtë vit ndërsa ekonomia do të kontraktohet me 1.9%, deklaroi 
Ministria e Financave.

së borxhit të huaj afatshkurtër, që rrit 
cenueshmërinë e vendit ndaj rreziqeve 
të ardhshme. Më 17 prill, Fitch Rat-
ings gjithashtu rishikoi perspektivën 
e Rumanisë nga negative në stabël, 
duke konfirmuar emetuesin afatgjatë 
të monedhës së huaj dhe vendase në 
"BBB-", raportoi Trading Economics.

2020, duke shkaktuar një recesion 
më të rëndë sesa kriza globale finan-
ciare, tha banka. Ajo nuk dha një 
mesatare sipas skenarit bazë. Duke 
parë vendet specifike sipas skenarit 
negativ, ekonomia e Kosovës do të 
tkurret me 11.3%, ajo e Malit të Zi 
me 8.9% dhe e Shqipërisë me 6.9%.
Van Gelder tha se rritja pritet të 
kthehet fuqishëm në rajon në një 
periudhë afatmesme, pasi aktiviteti 
ekonomik do të kthehet gradualisht 
në normalitet, "por kjo gjithashtu 
varet nga kohëzgjatja dhe intensiteti 
i krizës aktuale, si dhe nga fakti 
se çfarë hapash do të ndërmarrin 
politikanët për t’u përballur me këtë 
pandemi".

Është arritur pak a shumë një 
konsensus nga shumë politikanë 
dhe komentues që SHBA duhet 

të vazhdojë të mbyllë shkollat dhe 
bizneset jo-thelbësore, derisa testimet 
e koronavirusit dhe imuniteti të jenë 
të përhapura në masë. Por ekziston 
një mundësi që, për përmbushjen e 
këtyre objektivave të duhen muaj, 
madje edhe vite. Koha është e rëndë-
sishme, duke pasur parasysh koston 

e rëndë njerëzore të një mbylljeje të 
zgjatur ekonomike, sipas një analize të 
FREOPP, një institut kërkimor në SHBA 
për politikat publike. 
Lajmi i mirë është se politikanët kanë 
një mundësi për të rihapur në mënyrë 
strategjike ekonominë, duke marrë 
parasysh një veçori unike të COVID-19: 
pasojat më të rënda që virusi ka tek të 
moshuarit dhe personat me sëmundje 
të tjera kronike. Nëse merren masat 

e duhura dhe vihen në punë mjete si 
gjurmimi i kontakteve, vetizolimi dhe 
telemjekësia, ne mund të vazhdojmë të 
mbrojmë më të prekurit, duke kthyer 
njëkohësisht në punë sa më shumë 
amerikanë të jetë e mundur.
Duhet analizuar edhe problemi i pjesës 
së popullsisë në rrezik më të lartë, si 
personat në azile pleqsh, ambientet e 
rehabilitimit dhe burgjet. Por ne jemi 
të bindur se mund të bëhet shumë 

NJË STRATEGJI E RE 
PËR T'I RIKTHYER NJERËZIT 
NË PUNË GJATË COVID-19
Është e domosdoshme të rimëkëmbim ekonominë me përgjegjshmëri, 
ndërsa punojmë për të rrafshuar kurbën e koronavirusit.

Teste për SARS-CoV-2 / COVID-19 dhe përdorime të mundshme

Lloji i testit

Test i amplifikimit 
të acidit nukleik 
për ARN-në virale
Tampon nazofaringeal,
tampon orofaringeal, 
pështymë, lëng 
bronkoalveolar, 
të tjerë

Masa

Infeksioni aktual me 
SARS-CoV-2

Vlera

 Informimi i individit për 
statusin e infeksionit, në 
mënyrë që të parashikojnë 
rrjedhën e sëmundjes dhe të 
ndërmarrin veprime për të 
parandaluar transmetimin

 Informimi i pacientit mbi 
menaxhimin dhe masat e 
nevojshme për të paranda-
luar transmetimin

 Informim mbi veprimet e 
nevojshme për të shmangur 
transmetimin

Përfituesit

 Individi

 Instituti i Kujdesit 
 Shëndetësor

 Shëndeti publik

Dallimi 
i antitrupave

Ekspozimi i mëparshëm 
ndaj SARS-CoV-2

 Dallimi i individëve të 
dyshuar (antitrupa negativë) 
dhe ata të infektuar më parë

	 Identifikimi	i	individëve	me	
antitrupa neutralizues

 Lehtësimi i gjurmimit dhe 
mbikëqyrjes së kontakteve

	 InIdentifikimi	i	personave	
që janë potencialisht 
imunë ndaj SARS-CoV-2 
(nëse testet mund të zbu-
lojnë imunitetin mbrojtës, 
individët mund të kthehen 
në punë)

 Institucionet mjekësore: 
terapi eksperimentale

 Shëndeti publik

më tepër për të rihapur ekonominë 
sot, duke përmirësuar jetën e qindra 
miliona amerikanëve me të ardhura të 
ulëta dhe mesatare.
Numri i vdekjeve dhe i të sëmurëve 
nga COVID-19, sëmundja e shkaktuar 
nga koronavirusi SARS-CoV-2, po vazh-
don të rritet në Shtetet e Bashkuara, 
megjithëse më ngadalë se më parë. 
Shumë politikanë dhe qytetarë shpreso-
jnë se jeta do t’i "rikthehet normalitetit" 
në maj ose qershor. Por nuk do të jetë 
kështu. Në të vërtetë, jeta nuk mund 
të kthehet kurrë njëlloj siç ishte para 
vitit 2020.
Dhe ky është skenari optimist që për-
mendet gjerësisht nga komentuesit e 
shëndetit publik, sipas të cilit SHBA "do 
të rrafshojë kurbën me sukses" duke 
mundësuar testime të mjaftueshme dhe 
duke krijuar me shpejtësi trajtime dhe 
vaksina për SARS-CoV-2. Një studim 
i fundit, i botuar nga ish-Komisioneri 
i FDA-së Scott Gottlieb dhe të tjerë në 
Institutin Amerikan të Ndërmarrjeve, 
përshkruan këtë skenar.
Ky skenar optimist nxit shqetësimin 
se publiku, media, komuniteti i bizne-
sit dhe politikanët, janë kryesisht të 
papërgatitur për një skenar pesimist, 
sipas të cilit, testimet e sakta dhe të 
mjaftueshme janë të vështira për t'u 
arritur; antitrupat e individëve të in-
fektuar nuk çojnë në imunitet; trajtimet 
antivirale kërkojnë më shumë kohë për 
t'u zhvilluar; dhe vaksinat mund të 
mos arrihen kurrë.
Sipas paradigmës së tanishme të poli-
tikës, shumë komentues dhe politikanë 
argumentojnë se një situatë e ngjashme 

me skenarin pesimist, do të kërkonte 
një mbyllje të zgjatur prej gjashtë mua-
jsh ose më gjatë, ose një sërë urdhrash 
për izolim në shtëpi, të cilat do të 
imponoheshin dhe hiqeshin herë pas 
here, për vite me radhë.
Siç u shpreh analisti kërkimor i 
bioteknologjisë, Matthew Harrison, 
në një shkrim më 6 prill: "Shpresoj se... 
SHBA nuk ka arritur nivelet e krizës... 
dhe se ajo do të jetë e shkurtër, teksa 
bëhet e qartë se rihapja e ekonomisë 
amerikane do të jetë një rrugë e gjatë, 
me shumë ndalesa dhe pengesa. 
Kriza do të zgjidhet plotësisht vetëm 
kur vaksinat të jenë gjerësisht të 
disponueshme, gjë që mund të real-
izohet të paktën deri në pranverën e 
vitit 2021”. Por ekonomia amerikane 
nuk mund të përballojë një bllokim të 
këtyre përmasave, dhe as mbylljen e 
përhershme të dhjetëra mijë bizneseve 
që do të shoqëronin një dukuri të tillë.
Veçori të caktuara të SARS-CoV-2 dhe 
sëmundjes COVID-19, na bëjnë të be-
sojmë se ekziston të paktën një shans 
prej 30% që të ndodhë skenari pesimist 
në vend të atij optimist, ose më saktë, 
që skenari optimist të vonojë për një 
kohë shumë të gjatë.
Prandaj, është me rëndësi të krijojmë 
një strategji për të rihapur ekonominë, 
si për skenarët optimistë, ashtu edhe 
për ata pesimistë, po edhe për një 
spektër skenarësh të ndërmjetëm: 
domethënë, edhe në qoftë se nuk ar-
rijmë të mundësojmë testime të mjaf-
tueshme, trajtime efikase antivirale dhe 
një vaksinë. Në këtë artikull, ne disku-
tojmë mbi një plan për ta bërë këtë.

TESTIMET E MJAFTUESHME 
MUND TË JENË TË VËSHTIRA 
PËR T’U MUNDËSUAR 
NË NJË PERIUDHË TË AFËRT
Ekzistojnë dy lloje kryesore testesh për 
SARS-CoV-2: teste të bazuara në anti-
trupa ose serologji që zbulojnë nëse një 
pacient ka zhvilluar antitrupa ndaj vi-
rusit; dhe teste të reaksionit zinxhir me 
polimerazë të transkriptazës së kundërt 
(RT-PCR), të cilat matin nivelet e ARN-
së virale në sekrecionet e hundës së një 
pacienti. Të dyja format e testimit kanë 
kufizime teknike të konsiderueshme.
Nga ana statistikore, shumica e testeve 
të bazuara në antitrupa, aktualisht japin 
shumë raste negative false, ku personat 
e infektuar nuk arrijnë të dallohen, dhe 
si pasojë, nuk janë të dobishëm për 
mbikëqyrjen e popullsisë në masë.
Shumica e pacientëve nisin të zhvillojnë 
nivele të dallueshme antitrupash 7 deri 
në 11 ditë pas ekspozimit ndaj SARS-
CoV-2. Prandaj, njerëzit që ende nuk 
kanë dalë pozitiv nga testet e serologjisë, 
mund të jenë të infektuar dhe të infek-
tojnë të tjerët.
Për shembull, testi më i fundit IgG i an-
titrupave nga Laboratorët Abbott, është 
shumë i mirë në zbulimin e pranisë së 
antitrupave dy javë pasi një pacient 
ankohet për simptoma të COVID-19, 
por mund të japë një shkallë të lartë 
të rreme negative, ose ndjeshmëri të 
ulët, duke zbritur më pas në 50% tre 
ditë pas simptomave të COVID-19. 
Për më tepër, ekzistojnë disa prova që 

tregojnë se shumë njerëz të infektuar 
me SARS-CoV-2, nuk zhvillojnë kurrë 
nivele të zbulueshme të antitrupave të 
koronavirusit. Testet e antitrupave të 
SARS-CoV-2 gjithashtu duhet të arrijnë 
një nivel specifik, ose normë të vërtetë 
negative, mbi 99.5%, për të qenë të 
dobishëm në një shkallë masive. Kjo 
do të thotë se për çdo 100,000 njerëz të 
painfektuar, testi do të identifikojë saktë 
vetëm 500 prej tyre.
Testi RT-PCR, që mat nivelin e ARN-
së virale në sekrecionet e hundës së 
një pacienti, ka më shumë saktësi, 
veçanërisht në zbulimin e infeksioneve 
aktive. Por RT-PCR është më i vështirë 
për t’u mundësuar brenda një kohe të 
shkurtër, sepse është më i ndërlikuar 
për t’u administruar, dhe është shumë 
më i shtrenjtë sesa një test i zakonshëm 
gjaku. Më 27 mars, Laboratorët Ab-
bott njoftuan autorizimin e përdorimit 
urgjent të një testi SARS-CoV-2 me bazë 
PCR, që mund të prodhohet me një 
normë 50,000 në ditë. Kjo shifër është 
rritur tashmë - nga mesi i prillit, SHBA 
po testonte rreth 100,000 individë në 
ditë - por me një test që duhet të ad-
ministrohet në mjediset klinike si zyra 
e një mjeku ose një klinikë urgjence e 
kujdesit. Më 21 prill, LabCorp njoftoi 
autorizimin e përdorimit urgjent të një 
testi në shtëpi RT-PCR COVID-19, por 
për shkak të shkallëzimit, LabCorp 
deklaroi se për momentin po e ofrojnë 
ndihmën e parë vetëm për profesionistët 
e kujdesit shëndetësor.
Dhe për të arritur nivelin e testimit të 
koronavirusit në Korenë e Jugut, Mat-
thew Harrison vlerëson se SHBA duhet 
të administrojë 1 milion teste në ditë. Për 
të ekzaminuar në mënyrë të përsëritur 
të gjithë popullsinë, ekonomisti fitues i 
çmimit Nobel, Paul Romer, parashikon 
se SHBA duhet të arrijë 22 milionë teste 
në ditë.

ANTITRUPAT MUND 
TË MOS JENË MBROJTËS
Shumë komentues supozojnë se ata 
pacientë të infektuar që zhvillojnë 
antitrupa, nuk do të infektohen më me 
SARS-CoV-2. Në fakt, dihet shumë pak 
nëse antitrupat kundër SARS-CoV-2 janë 
neutralizuese; d.m.th, mbrojtës kundër 
infeksionit të ardhshëm. "Tani për tani, 
nuk ekziston asnjë provë që tregon se 
përdorimi i një testi serologjik mund 
të tregojë se një individ ka imunitet 
ose është i mbrojtur nga riinfektimi”, 
tha Maria van Kerkhove, udhëheqësja 

teknike mbi COVID-19 për Organizatën 
Botërore të Shëndetësisë, në një konfer-
encë për shtyp më 17 prill.
Për shembull, në Korenë e Jugut, 51 
pacientë që janë shëruar nga COVID-19, 
kanë testuar pozitivë për riinfeksion të 
mundshëm. Kjo nuk është e pazakontë; 
individët e infektuar me HIV shpesh 
zotërojnë sasi të mëdha antitrupash HIV 
në serumin e tyre, që nuk kanë asnjë 
efekt në virusin HIV ose zhvillimin e 
SIDA-s. Njerëzit shpesh zhvillojnë an-
titrupa ndaj gripit të zakonshëm, i cili 
është gjithashtu një koronavirus, por 
këto antitrupa rrallëherë mundësojnë 
imunitet për më shumë se një vit.
Bazuar në përvojën me pandeminë 
SARS të vitit 2003, shumë ekspertë 
besojnë se antitrupat kundër SARS-
CoV-2, kanë të ngjarë të jenë të paktën 
pjesërisht mbrojtëse. Por mungesa e një 
mbrojtjeje të plotë do ta bënte të vështirë 
vendosjen e punëtorëve në situata me 
rrezik të lartë. Një sfidë po aq e madhe 
është se shumica e amerikanëve nuk 
kanë gjasa të infektohen deri në maj 
ose qershor të vitit 2020; Prandaj, në 
periudhën afatshkurtër dhe afatmesme, 
shumica e amerikanëve do të mbesin 
tepër të rrezikuar ndaj këtij virusi shumë 
ngjitës.

TRAJTIMET EFIKASE ANTIVIRALE 
MUND TË ZBULOHEN PËR 
NJË KOHË MË TË GJATË
Historikisht, ilaçet antivirale kanë qenë 
shumë më të vështira për t’u zhvilluar 
sesa ilaçet antibakteriale (antibiotikët). 
Megjithëse tani kemi ilaçe efektive 
kundër HIV-it dhe hepatitit C, u deshën 
dekada të tëra studimesh për prodhimin 
e tyre. Sipas Trajtimit dhe Gjurmimit 
të Vaksinave të Covid-19 nga Instituti 
Milken, ekzistojnë mbi 150 trajtime për 

COVID-19 në provat paraklinike ose 
klinike. Megjithëse ekziston një arsye e 
mirë për të shpresuar se disa nga këto 
prova do të na japin një trajtim efikas 
kundër sëmundjes COVID-19, nuk ka 
asnjë garanci që një trajtim i tillë do të 
mbërrijë së shpejti. Ekzistojnë prova 
paraprake që tregojnë se shkëmbimi i 
serumit konvulsiv mund të ndihmojë 
disa pacientë, por nuk ka prova përfun-
dimtare, madje edhe nëse provat e rastit 
tregojnë ndonjë përfitim, shkëmbimi i 
serumit do të jetë i kushtueshëm dhe i 
vështirë për t’u realizuar në masë.
Trajtimet e drejtpërdrejta antivirale kanë 
disavantazhet e tyre. Më 16 prill, Adam 
Feuerstein dhe Matthew Herper nga 
STAT, morën në zotërim një regjistrim 
konfidencial nga një videokonferencë 
e mjekëve të Universitetit të Çikagos, 
të cilët po marrin pjesë në një provë 
klinike mbi ilaçin remdesivir, një tra-
jtim i mundshëm antiviral për SARS-
CoV-2, i zhvilluar nga Gilead Sciences. 
Mjekët ishin optimistë se remdesiviri 
po ndihmonte në lirimin e shpejtë të 
simptomave të COVID-19 tek pacientët. 
Por raportet optimiste nga mjekët në një 
studim klinik, nuk do të thotë se do të 
arrihet sukses i plotë për një studim më 
të gjerë. Në të vërtetë, një studim më i 
gjerë i remdesivirit tregoi se ilaçi nuk 
kishte asnjë efekt te pacientët e sëmurë 
rëndë me COVID-19. Një numër më i 
madh pacientësh që po trajtoheshin 
me remdesivir vdiqën (13.9%) sesa 
pacientët që po trajtoheshin me placebo 
(12.8%), megjithëse ky nuk ishte një 
zbulim i rëndësishëm statistikor.
Kevzara, një agjent kundër artritit i 
njohur si sarilumab, është studiuar 
gjithashtu në pacientët e sëmurë me 
COVID-19, me shpresën se ilaçi mund 
të lehtësojë procesin inflamator që duket 
se e rëndon edhe më tepër gjendjen e 
pacientëve. Por prodhuesit e Kevzaras, 
Regeneron dhe Sanofi, njoftuan më 27 

prill se ilaçi nuk kishte ndonjë përfitim 
për pacientët.

VAKSINAT MUND 
TË MOS GJENDEN KURRË
Megjithëse janë bërë një sërë për-
pjekjesh, nuk është gjetur ende një 
vaksinë e suksesshme kundër një 
koronavirusi vdekjeprurës, përfshirë 
paraardhësit e SARS-CoV-2, MERS 
(2012) dhe SARS-CoV-1 (2003). Dhe 
ndërsa industria biofarmaceutike po bën 
një përpjekje të jashtëzakonshme për të 
gjetur një vaksinë kundër SARS-CoV-2, 
përpjekja nuk është garanci e suksesit; 
siç kanë dëshmuar edhe provat e dësh-
tuara për të krijuar vaksina kundër 
HIV-it ose Hepatitit C. Në të vërtetë, 
programi më i shpejtë i zhvillimit të 
vaksinave virale ishte për vaksinën 
kundër Ebolës, e cila zgjati pesë vjet. 
Shumica e përpjekjeve për krijimin e 
vaksinave kundër SARS-CoV-2, kanë 
vënë në shënjestër glikoproteinat që 
ndodhen në sipërfaqen e grimcës sferike 
të koronavirusit. Por glikoproteinat - një 
kombinim i molekulave të sheqerit dhe 
proteinave - janë shumë të zonja për të 
shmangur reagimin imunitar të njeriut.
Amerikanët janë optimistë për nga 
natyra, dhe publiku ka të drejtë të 
shpresojë për më të mirën. Por politika-
nët duhet të përgatiten për më të keqen. 

Dhe kjo do të thotë se duhet të marrin 
në konsideratë opsione për rihapjen e 
ekonomisë në një botë ku nuk e kemi 
vënë ende plotësisht nën kontroll pan-
deminë e COVID-19.

KOHA ËSHTË THELBËSORE
Moody’s Analytics vlerëson se brenda 
vetëm disa javësh, porositë për të qën-
druar në shtëpi e kanë ulur prodhimin 
e ekonomisë amerikane me 29%. Kon-
gresi ka shpenzuar mbi 2 trilionë dollarë, 
dhe Rezerva Federale edhe më tepër, për 
të mbështetur ekonominë në muajin 
prill. Një studim i vitit 2016, nga Instituti 
JPMorgan Chase, zbuloi se "shumica 
e bizneseve të vogla kanë një nivel 
rezervash me para që nuk do të ishte i 
mjaftueshëm për të mundësuar siguri në 
një rënie të konsiderueshme ekonomike 
ose ndonjë problemi tjetër". Bizneset e 
vogla dhe të mesme zotërojnë mesatar-
isht rezerva parash të mjaftueshme për 
vetëm 27 ditë.
Lajmi i mirë është se ka mënyra për të 
rihapur një pjesë të mirë të ekonomisë, 
ndërkohë që vazhdojmë të luftojmë për 
të rrafshuar kurbën e COVID-19.
Disa komentues mbështesin idenë e 
një dikotomie, sipas së cilës, mund të 
përmirësojmë shëndetin publik vetëm 
nëpërmjet mbylljes totale të ekonomisë, 
dhe e vetmja mënyrë për të përmirë-
suar ekonominë – në një periudhë 

afatshkurtër - është duke sakrifikuar 
shëndetin publik. Kjo dikotomi është 
e rreme. Teknologjitë dhe dëshmitë e 
reja mbi epidemiologjinë e COVID-19, 
do t'u japin mundësi amerikanëve të 
krijojnë një strategji të re, e cila mund 
të rimëkëmbë pjesën më të madhe të 
ekonomisë amerikane, pa rrezikuar 
shumë shëndetin publik.

AMERIKANËT E SHËNDETSHËM, 
NËN 65 VJEÇ, 
JANË MË PAK TË RREZIKUAR
Megjithëse njerëz të të gjitha moshave 
nuk kanë arritur t’i mbijetojnë CO-
VID-19, ekzistojnë prova të konside-
rueshme paraprake që tregojnë se infek-
sioni nga SARS-CoV-2 është veçanërisht 
vdekjeprurës për të moshuarit, sidomos 
ata që vuajnë nga sëmundje të tjera, si 
sëmundjet kardiovaskulare, tensioni i 
lartë, diabeti, astma e rëndë, sëmundje 
kronike obstruktive pulmonare (COPD), 
probleme me mushkëritë ose mëlçinë, 
imuniteti i dobët dhe sëmundjet kancer-
ogjene. Personat e moshës 40 deri në 
65 vjeç, janë gjithashtu në rrezik nëse 
vuajnë nga sëmundje të tjera kronike.
Sipas Qendrës për Kontrollin dhe Paran-
dalimin e Sëmundjeve, rreziku i vdekjes 
nga COVID-19 është shumë më i lartë 
tek të moshuarit sesa tek individët e rinj. 
Deri më 17 prill, ka pasur 129 vdekje 
për grupmoshën nën 35 vjeç, dhe vetëm 
16 vdekje për grupmoshën nën 15 vjeç. 
Nga ana tjetër, ka pasur mbi 10,000 
vdekje nga COVID-19 të personave mbi 
moshën 65 vjeç, që përbëjnë 78% të 
totalit të vdekjeve në SHBA.
Kjo prirje është vënë re në të gjithë 
botën, dhe tregon se mund të bëjmë më 
shumë për të rikthyer në punë personat 
me rrezik më të ulët: sidomos njerëzit e 
shëndetshëm në moshë pune. Së shpejti 
duhet të bëhet e mundur të studiohen 
me kujdes veçoritë e pacientëve me 
rrezik më të lartë në dimensione të 
tjera përtej moshës dhe gjendjes shën-
detësore, në mënyrë që të rritet numri i 
njerëzve që mund të punojnë të sigurt. 
Për shembull, provat duket se tregojnë 
që burrat janë më të rrezikuar sesa gratë, 
dhe me kalimin e kohës, mund të zbulo-
hen se profile të caktuara gjenetike janë 
në rrezik më të lartë ose më të ulët. Kjo 
nuk do të thotë se nuk ka asnjë rrezik 
për të rinjtë, por përfitimet njerëzore të 
rihapjes së ekonomisë me personat e 
rinj, ia vlejnë barra qiranë. Një studim 
i datës 9 prill nga Data for Progress, 

Proteinat sipërfaqësore të SARS-CoV-2 si objektiva imunologjike

Proteinë virale

Mund të jetë e vështirë të prodhohet një vaksinë për SARS-CoV-2. Prodhuesit e vaksinave kundër koronaviruseve kryesisht vënë 
në shënjestër glikoproteinat në majë, që ndodhen në sipërfaqen e SARS-CoV-2. Por viruset mbartin glikoproteina sepse ato janë më 
efikase	në	shmangien	e	përgjigjes	imunitare	të	njeriut.	(Grafiku	është	marrë	nga	Qendra	për	Kontrollin	dhe	Parandalimin	e	Sëmundjeve.)

Proteinë në majë

Proteinë në membranë

zbuloi se 52% e votuesve amerikanë 
nën 45 vjeç "kanë humbur punën, janë 
pushuar, janë pezullu përkohësisht ose 
i janë shkurtuar orët e punës". Ndërsa 
të moshuarit janë prekur më rëndë nga 
sëmundja e COVID-19, më të rinjtë janë 
prekur më rëndë nga pasojat ekonomike 
të masave izoluese.

KONTROLLI I PËRHAPJES 
SË COVID-19
Përveç izolimit të personave të in-
fektuar, "gjurmimi i kontakteve", një 
teknikë e shëndetit publik, mund të na 
ndihmojë të ngadalësojmë përhapjen e 
COVID-19, ndërsa kemi ende kapacitet 
të kufizuar testimi. Gjurmimi i kontak-
teve përfshin intervistimin e një pacien-
ti të infektuar; identifikimin e të gjithë 
personave me të cilët ai pacient ka qenë 
në kontakt; duke i paralajmëruar ata 
individë se mund të jenë në rrezik; dhe 
pastaj testimi, trajtimi dhe/ose izolimi 
i këtyre personave në rrezik. Vendet 
aziatike si Singapori, Tajvani dhe Koreja 
e Jugut, kanë përmirësuar gjurmimin 
e kontakteve duke përfshirë të dhënat 
e vendndodhjes nga Bluetooth dhe/
ose smartphone, të aktivizuar me GPS.

Më 10 prill, Apple dhe Google njoftuan 
se kishin rënë dakord për të bashkë-
punuar në "ndërfaqet e programimit 
të aplikacionit (API) dhe teknologjinë 
e nivelit të sistemit operativ për të 
ndihmuar në gjurmimin e kontaktit" 
dhe gjithashtu një "platformë të gjur-
mimit të kontaktit me bazë Bluetooth". 
Përpjekja Apple-Google mund të përsh-
pejtojë në mënyrë dramatike aftësinë 
e palëve të treta, përfshirë autoritetet 
e shëndetit publik, për të zhvilluar 
aplikacione smartphone që mund të 
krijojnë gjurmime të kontakteve në 
mbarë vendin.
Do të jetë e rëndësishme të sigurohet 
që gjurmimi i kontakteve të respektojë 
ligjet e privatësisë së SHBA-së, përfshirë 
Aktin e Kalifornisë mbi Privatësinë e 
Konsumatorëve. Unioni i Lirive Civile 
Amerikane e ka cilësuar përpjekjen 
Apple-Google si një "nismë që duket se 
zbut rreziqet më të këqija të privatësisë 
dhe të centralizimit", për shkak të qa-
sjes së tij të bazuar në Bluetooth. Por 
megjithëse Bluetooth është një qasje 
më superiore nga pikëpamja e privatë-
sisë, nuk është plotësisht e saktë, sepse 
dy individë mund të përkufizohen si 
"të lidhur" përmes Bluetooth edhe 
nëse janë në dhoma të ndara, pa asnjë 

kontakt me njëri-tjetrin. Ne vlerësojmë 
se nëse 50% e popullsisë i përdor këto 
aplikacione, mund të arrijmë në gjur-
mim të fortë të kontakteve. Qeveria 
gjithashtu duhet të krijojë stimuj të 
fuqishëm për ta bërë më të lehtë që 
kontaktet e infektuara të marrin pjesë 
në këtë sistem dhe të vetizolohen, duke 
siguruar lehtësimin e të ardhurave 
dhe akomodimin, atëherë kur është e 
nevojshme, në mënyrë që të ndërpresin 
zinxhirin e transmetimit. Autoritetet 
federale dhe shtetërore mund të plotë-
sojnë gjurmimin e kontakteve të bazuar 
në teknologji, duke rritur gjithashtu 
fondet për metodën tradicionale të 
bazuar në pyetjen e të infektuarit. 
Gjurmimi efektiv i kontakteve mund të 
kërkojë thjesht një përmirësim modest 
të nivelit aktual të testimeve. Një stu-
dim i datës 7 prill, botuar nga Mark Mc-
Clellan dhe kolegët e tij në Qendrën e 
Politikës Shëndetësore Duke Margolis, 
vlerëson paraprakisht se "një kapacitet 
kombëtar prej të paktën 750,000 testesh 
në javë, do të lejojë izolimin dhe gjur-
mimin e kontakteve". 750,000 teste në 
javë është një shifër paksa më e lartë 
se niveli i mesit të muajit prill në SHBA 
prej 100,000 testesh në ditë, megjithëse 
aftësia e tanishme e testimit mbështetet 

Bllokimi i ekonomisë
Pjesa	e	ekonomisë	që	është	bllokuar,	pasi	shtetet	kanë	urdhëruar	ndërprerje	të	aktiviteteve	që	nga	fillimi	i	marsit

Pjesa e PBB së SHBA të humbur në ditë
3 prill
Hyn në fuqi urdhri i Floridës 
për qëndrim në shtëpi

Njësitë nën karantinë

3 mijë

19 mars
Guvernatori	i	Kalifornisë	
vendos urdhrin 
për qëndrim në shtëpi 23-24 mars

Texas: Dallas, Houston, Austin, San 
Antonio, El Paso, Fort Worth dhe Arlington 
vendosin urdhra të qëndrimit në shtëpi

12 mars
Shteti i Nju Jorkut 
zbaton urdhrin e qëndrimit në shtëpi

18 mars                      22 mars                     26 mars                      30 mars                     3 prill 23 mars                                    6 prill

Shënim: Disa shtete njoftuan bllokime që do të hyjnë në fuqi më 6 prill.
Burimi: Moody’s Analytics

Më shumë se një e treta e ekonomisë amerikane tashmë është ndalur. Hulumtimi nga Moody's Analytics tregon se deri më 6 prill, 29% e PBB së SHBA ishte bllokuar vetëm për shkak të mbylljes së 
bizneseve.	Prodhimi	ekonomik	ka	rënë	më	tej	për	shkak	të	efekteve	dytësore	të	urdhrave	të	qëndrimit	në	shtëpi.	(Grafiku:	The	Wall	Street	Journal.)

më tepër në analizat e antitrupave se 
në testin RT-PCR.

NJË STRATEGJI E RE PËR 
RIHAPJEN E EKONOMISË
Mbështetur në këtë kombinim faktorësh 
(1) mundësia domethënëse e një skenari 
pesimist, sipas të cilit përhapja e virusit 
nuk mund të përmbahet plotësisht në 
një periudhë afatshkurtër; (2) rrezik-
shmëria më e lartë e vdekjeve nga 
Covid-19 tek të moshuarit dhe personat 
me sëmundje kronike; dhe (3) mjetet 
e reja për gjurmimin e kontakteve dhe 
karantinat — ne kemi propozuar një 
strategji të re për t'i rikthyer amerikanët 
në punë dhe për të rimëkëmbur sa më 
shumë ekonominë e SHBA-së:
• Të rihapen kopshtet, shkollat 
nëntëvjeçare dhe gjimnazet. Megjithëse 
ka pasur raste sëmundjesh dhe vdekjesh 
nga COVID-19 tek fëmijët në moshë 
shkollore, ato janë mjaftueshëm të ulëta 

për të justifikuar rihapjen e shkollave, 
kopshteve dhe qendrave të kujdesit për 
fëmijë. Nxënësit që jetojnë me persona 
tepër të rrezikuar, si të moshuarit dhe 
ata me sëmundje kronike, dhe/ose janë 
në kontakt të ngushtë me individë me 
rrezik të lartë, duhet të qëndrojnë në 
shtëpi, po ashtu edhe mësuesit dhe 
anëtarët e stafit që janë tepër të rrezi-
kuar. Shkollat duhet të administrojnë 
teknika të pastrimit të thellë çdo ditë, 
në mënyrë që të zvogëlojnë përhapjen 
e SARS-CoV-2, dhe të miratojnë praktika 
të tjera më të mira të shëndetit publik, 
siç është larja e shpeshtë e duarve. 
Shkollat duhet të marrin në konsider-
atë grupimin e studentëve së bashku, 
dhe riorganizimin e stafit në mënyrë 
që të zvogëlojnë kontaktet çdo ditë. 
Rihapja e shkollave do të na ndihmojë 
të shmangim rritjen e pabarazive arsi-
more në SHBA, dhe do t’i mundësojë 
prindërve të fëmijëve në moshë shkol-
lore të punojnë në mënyrë produktive. 
Shkollat fillore dhe të mesme publike 

duhet të rifitojnë kohën e humbur, duke 
përfunduar semestrin e pranverës në 
muajt e verës. Për fëmijët që duhet të 
qëndrojnë në shtëpi, për shkak të mar-
rëdhënies së tyre me individë me rrezik 
të lartë, qeveritë shtetërore dhe lokale 
duhet të sigurojnë qasje në opsione 
mësimore me cilësi të lartë, përfshirë 
qasje të besueshme në internet dhe 
mundësi për udhëzime virtuale, siç 
është modeli "klasë e përmbysur" ku 
regjistrohen leksionet dhe mësuesi in-
veston kohë në mësime interaktive. Në 
veçanti, shtetet duhet të udhëheqin në 
planifikimin e kurrikulave virtuale për 
të gjithë nxënësit që duhet të qëndrojnë 
në shtëpi. Shkollat gjithashtu duhet të 
krijojnë plane të vazhdimësisë në rast 
se viti shkollor 2020–2021 ndërpritet nga 
një shpërthim i zgjatur.

Duhen hequr urdhrat e qëndrimit 
në shtëpi për shumicën e indi-

vidëve jo të moshuar. Personat e shën-
detshëm nën moshën 65 vjeç, të cilët 
nuk kanë kontakt të rregullt me individë 

Bizneseve të vogla po u shterojnë të 
ardhurat. Mesatarisht, bizneset e vogla 
kanë një vlerë prej 27 ditësh në rezerva 
parash, dhe 75% të bizneseve kanë një 

vlerë më pak se 62 ditë në rezerva parash. 
(Burimi: JPMorgan Chase Institute).

27 ditë rezerva parash
Mesatarja e bizneseve të vogla

<13 ditë 
rezerva parash >62 rezerva parash

Ditë në rezerva parash
Ditët e rezervave të parave janë numri i ditëve gjatë të cilave 

një biznes mund të paguajë bilancin e tij të parave në cash, 
nëse do të ndalte aktivitetin. Ne i vlerësojmë ditët e rezervave 

të parave për një biznes, duke llogaritur raportin e bilancit 
mesatar të parave, me pagesat mesatare ditore që duhet të 

kryejë një biznes.

ditë ditë ditë ditë ditë ditë ditë ditë ditë ditë ditë ditë

Restorantet Riparim & 
Mirëmbajtje

Shitësit 
me pakicë

Ndërtim Shërbime 
personale

Shitësit 
me shumicë

Metale & 
Makineri

Shërbimet 
e kujdesit 

shëndetësor

Fabrikim 
High -Tech

Shërbime 
të tjera 

profesionale

Shërbime 
High-Tech

Pasuri të 
paluajtshme

në rrezik të lartë, duhet të lejohen nga 
qeveritë e shteteve të rikthehen në punë, 
edhe nëse punojnë në biznese "jo 
thelbësore". Individët e moshës 40 deri 
në 65 vjeç, duhet të vazhdojnë të qën-
drojnë në shtëpi nëse vuajnë nga 
ndonjë sëmundje tjetër që i bën më të 
rrezikuar ndaj COVID-19, siç janë së-
mundjet kardiovaskulare, tensioni i 
lartë, diabeti, astma e rëndë, sëmundje 
kronike obstruktive pulmonare (COPD), 
sëmundje të veshkave, të mëlçisë, imu-
nitet të dobët ose kancer. Ia vlen të 
përmendet se një përqindje e madhe e 
popullsisë mbi 40 vjeç ka një nga këto 
kushte, kështu që do të jetë me rëndësi 
të monitorohen rastet e COVID-19 me 
kalimin e kohës, për të gjetur prova që 
na ndihmojnë të ngushtojmë kategoritë 
e rrezikut, dhe gjithashtu prova në lid-
hje me marrëdhënien midis testeve 
pozitive të antitrupave dhe imunitetit. 
Zyrtarët shtetërorë duhet të nxisin indi-
vidët që kthehen në punë për të 
shkarkuar dhe për të instaluar aplika-
cionet e gjurmimit të kontakteve që 
përmbushin standardet amerikane të 
privatësisë dhe kanë potencialin për 
përdorim mjaft të gjerë.

Të rihapen bizneset e sigurta, "jo 
thelbësore". Për shembull, larja e 

makinave mund të mos jetë "thelbë-
sore" siç janë spitalet, por lavazhet e 
makinave nuk kërkojnë ndërveprim 
social dhe nuk e lehtësojnë transmeti-
min viral mes njerëzve. Shtetet duhet t’i 

lejojnë bizneset që mund të veprojnë në 
mënyrë të sigurt në një mjedis pan-
demik, pavarësisht nëse forca e tyre e 
punës përfshin ose jo popullsi të mosh-
uar ose më të rrezikuar.

Duhen nxitur punëdhënësit të 
mundësojnë testimin RT-PCR në 

punë. Kongresi duhet të ofrojë një kredi 
tatimore prej 300 dollarësh për test - 
afërsisht e barabartë me koston e një 
testi RT-PCR - për bizneset që adminis-
trojnë teste RT-PCR për punëtorët e tyre, 
dhe të sigurojë punëdhënësit se nuk do 
të cilësohen përgjegjës për sa i përket 
administrimit të këtyre testeve. Testimet 
në vendet e punës do të përshpejtojnë 
ripunësimin, dhe do të rrisin besimin e 
konsumatorit në bizneset e shitjes me 
pakicë që administrojnë teste univer-
sale. Një kredi tatimore me vlerë fikse 
do t'i stimulojë punëdhënësit të bëjnë 
blerje për platformën më të efektshme 
të testimit dhe do të rrisë konkurrencën 
e çmimeve midis furnizuesve të testeve.

Duhen nxitur konsumatorët të 
përdorin aplikacionet për gjurm-

imin e kontakteve. Në mënyrë të ng-
jashme, Kongresi mund të ofrojë një 
kredi tatimore prej $50 për konsuma-
torët që shkarkojnë një aplikacion të 
certifikuar të gjurmimit të kontakteve, 
që përmbush standardet e privatësisë 
dhe qëndrueshmërisë.

Duhet vazhduar të ndalohen 
grumbullimet e mëdha në grup. 

Për të zvogëluar rrezikun e transmetimit 

të shfrenuar, shtetet duhet të vazhdojnë 
të ndalojnë mbledhjet e mëdha të gru-
peve, si ngjarjet sportive, koncertet, 
konventat dhe parqet e lojërave. Vendet 
me rrezik të lartë si baret, klubet e natës 
dhe palestrat duhet të qëndrojnë të 
mbyllura derisa shkalla e riprodhimit të 
infeksionit, të matur nga R0, të bjerë nën 
1. Shtetet duhet të lejojnë që restorantet 
të rihapen, por me rregulla të reja të 
distancimit të tavolinave, për të mundë-
suar largësinë fizike, dhe të vlerësojnë 
në mënyrë aktive R0 në lokalitetet dhe 
qarqet.

Të lejohen udhëtimet ajrore dhe 
udhëtimet me Amtrak. Në mënyrë 

që të zvogëlohet rreziku i përhapjes së 
koronavirusit tek individët gjatë fluturi-
meve dhe udhëtimeve me trenat Am-
trak, korporatës Amtrak dhe të gjitha 
linjave ajrore duhet t’u kërkohet që të 
lënë të lira ndenjëset e mesit, për sa kohë 
që marrin ndihmë nga Kongresi për të 
vazhduar operacionet e tyre. Linjat 
ajrore duhet t’i furnizojnë pasagjerët me 
maska dhe peceta të lagura me alkool, 
dhe të pastrojnë thellësisht aeroplanet 
pas çdo fluturimi, siç janë duke bërë 
tashmë disa kompani ajrore. Personave 
që udhëtojnë me avion ose Amtrak, 
duhet t'u kërkohet të marrin pjesë në 
një aplikacion të certifikuar të gjur-
mimit të kontakteve, dhe linjat ajrore 
duhet të testojnë ekuipazhin e tyre të 
fluturimit sa më shpesh të jetë e mundur 
- të paktën një ose dy herë në javë, me 

Vdekjet nga COVID-19 në SHBA për një milion njerëz 
(sipas moshës, deri më 17 prill 2020) 

Rreziku i vdekjes nga COVID-19 është shumë më i lartë tek të moshuarit sesa tek amerikanët e rinj.	Sipas	të	dhënave	nga	Qendra	për	Kontrollin	dhe	Parandalimin	e	Sëmundjeve,	ka	pasur	9	vdekje	
nga COVID-19 për një milion njerëz, tek personat e moshës 25 deri në 54 vjeç, dhe 194 vdekje për një milion njerëz, tek personat mbi 65 vjeç: 22 herë më tepër. Duhet mbajtur parasysh se jo të gjitha 
vdekjet e raportuara nga COVID-19 janë llogaritur nga CDC-ja dhe jo të gjitha vdekjet e llogaritura nga CDC-ja janë shkaktuar nga COVID-19; disa nga këta individë kanë vdekur për shkaqe të tjera, por kanë 
testuar	pozitivë	për	antitrupat	e	SARS-CoV-2.	(Grafiku:	A.	Roy	/	FREOPP).

teste RT-PCR, për të konfirmuar mung-
esën e infeksionit. Pasi të jetë mundë-
suar testimi në masë, pasagjerëve duhet 
t’u kërkohet të demonstrojnë gjatë 
procesit të check-in se kanë testuar 
negativë për SARS-CoV-2 me një test 
RT-PCR të miratuar nga FDA-ja dhe të 
vërtetojnë se nuk kanë pasur simptoma 
brenda dy javëve të fundit. Nëse provo-
het se antitrupat janë mbrojtëse, prova 
për mbartjen e tyre mund të mjaftojë 
për hipjen në bord. Këto masa mund të 
bëhen të vlefshme edhe për metrotë, 
autobusët dhe trenat, aty ku është e 
mundur. Meqenëse transportuesit do të 
kenë një stimulim ekonomik për të rritur 
numrin e pasagjerëve, Kongresi duhet 
të sigurojë fonde të përshtatshme për t'i 
ndihmuar ata të lehtësojnë testimin e 
pasagjerëve. Si një masë testimi shtesë, 
Administrata e Sigurisë së Transportit 
duhet të punojë me aeroportet për të 
siguruar që skanuesit e aeroporteve të 
jenë të konfiguruar për të zbuluar pas-
agjerët me temperatura tepër të larta, 
pasi ethet mund të jenë një shenjë e 
infeksionit të SARS-CoV-2.

Të mos penalizohen shtetet që 
kufizojnë udhëtimin ndërshtetëror. 

Mund të bëhet e nevojshme që qeveritë 
e shteteve të kufizojnë hyrjen në juri-
diksionet e tyre për amerikanët që vijnë 
nga një shtet kufitar ku COVID-19 është 
përhapur së tepërmi. Për shembull, më 
29 mars, në përgjigje të një shpërthimi 
të COVID-19 në New Orleans, guverna-
tori i Teksasit, Greg Abbott, nënshkroi 
një urdhër ekzekutiv duke kërkuar që 
personat të cilët vinin me makinë nga 
Luiziana në Teksas, të hynin në karanti-
në për 14 ditë gjatë qëndrimit në Teksas. 
Sipas Kushtetutës së SHBA-së, rregullimi 
i tregtisë ndërshtetërore është fushë e 
qeverisë federale; prandaj, mund të jetë 
e nevojshme që Kongresi t’i japë një të 
drejtë të përkohshme shteteve për të 
kufizuar udhëtimet për shkak të 
përhapjes së COVID-19, në mënyrë që 
të sigurohet që masa të tilla të mos sfi-
dohen në procese gjyqësore.

Të shihet me përparësi testimi në 
sektorët me rrezik të lartë. Teksa 

testimet rriten, do të jetë e rëndësishme 
të sigurohet se njerëzit që punojnë ose 
jetojnë në ambiente me rrezik të lartë, 
do të kenë qasje ndaj testeve të miratu-
ara nga FDA-ja. Këtu përfshihen punë-
torët e kujdesit shëndetësor; pacientët 
në spital; personat që punojnë në bizne-
set thelbësore; dhe ata që punojnë ose 
jetojnë në ambiente me rrezik të lartë, 
si azile pleqsh, ambiente rehabilitimi 
dhe burgje. Për më tepër, FDA-ja duhet 

të bëjë gjithçka për të mundësuar testi-
met RT-PCR në shtëpi, në mënyrë që të 
mund të diagnostikohen më shpejt in-
feksionet, duke zvogëluar numrin e 
kontakteve të ekspozuara.

Të lidhen kontrata me hotelet bosh 
për të strehuar pacientët e sëmurë 

nga COVID-19. Qeveritë shtetërore 
duhet të lidhin kontrata me pronarët e 
hoteleve për të strehuar pacientët e in-
fektuar nga koronavirusi, të cilët nuk 
kanë asnjë alternativë për të jetuar në 
shtëpi. Strehimi në karantinë mund të 
ndihmojë veçanërisht ata që jetojnë me 
individë të rrezikuar, ose në një azil 
pleqsh.

Të minimizohen pranimet 
jothelbësore në spitale. Ekzistojnë 

prova të konsiderueshme, të hartuara 
këtu nga Jonathan Tepper, që tregojnë 
se infeksionet nosokomiale - ato që 
përhapen brenda spitalit – ndikojnë në 
shpërthimin e COVID-19. Autoritetet 
federale dhe shtetërore duhet të puno-
jnë me mjekët dhe institucionet e ku-
jdesit akut, për t’u siguruar që sa më 
shumë pacientë të jetë e mundur të 
vizitohen nëpërmjet vizitave virtuale 
dhe të dërgohen në ambientet ambula-
tore.

Të zhvillohen strategji për testimin 
e komunitetit. Siç tregoi studimi i 

serologjisë nga Santa Clara, është thelbë-
sore të kuptohet prevalenca e vërtetë e 
shkallëve të infeksionit të SARS-CoV-2 
në komunitet, në mënyrë që të kuptohet 
rreziku i vërtetë i virusit. Zyrtarët e 
shëndetit publik duhet të ndërtojnë 
plane strategjike për testimet në masë 
RT-PCR dhe testimin e antitrupave, në 
mënyrë që të kuptojnë plotësisht normat 
e seroprevalencës. Testime të tilla mund 
të përfshijnë ndalesa për makinat ku 
mund të bëhen testimet, vendet e punës, 
ose zyrat e mjekëve dhe farmacitë. 
Kompanitë e sigurimit dhe mjekët duhet 
të punojnë së bashku për të siguruar që 
çdo pacient i cili kryen kontrollin fizik 
vjetor, të testohet për ARN-në korona-
virale dhe antitrupa, pa qenë nevoja që 
pacienti të paguajë kosto shtesë.

Të inkurajohen shtetet të japin 
reciprocitet për mjekët me licenca 

jashtë shtetit dhe të liberalizohen rregul-
loret e praktikës. Çdo shtet amerikan ka 
sistemin e tij për licencimin e mjekëve, 
i cili krijon pengesa artificiale për 
lëvizjen e mjekëve drejt zonave në 
nevojë: një pengesë e cila kthehet në 
krizë gjatë pandemisë. Kongresi duhet 
të rezervojë një pjesë të ndihmës 
federale për kujdesin shëndetësor, për 
shtetet që miratojnë ligje që i lejojnë çdo 

mjeku të licencuar në një shtet tjetër 
amerikan, të praktikojë me të njëjtën 
licencë brenda juridiksionit të tij. Heqja 
e këtyre barrierave duhet të jetë e 
thjeshtë; për shembull, platforma e 
kujdesit shëndetësor Merita, ka krijuar 
një sistem për identifikimin e identitetit 
që mundëson reciprokimin e licencave 
ndërmjet shteteve. Gjithashtu, Kongresi 
duhet të shpërblejë shtetet që lejojnë 
infermierët praktikantë, asistentët 
mjekësorë, infermierët anestezistë dhe 
punonjës të tjerë mjekësorë, të praktiko-
jnë licencat e tyre pa mbikëqyrjen e një 
mjeku. Sot, shumë shtete kanë ligje për 
"shtrirjen e praktikës", që kufizojnë në 
mënyrë arbitrare këta profesionistë të 
kujdesit shëndetësor nga kryerja e shër-
bimeve që janë të trajnuar të kryejnë.

Duhet vazhduar të rritet kapac-
iteti i njësive të kujdesit intensiv 

(ICU), respiratorëve, pajisjeve mbrojtëse 
personale (PPE) dhe maskave N95. 
SHBA duhet të vazhdojë të forcojë af-
tësinë e saj për të trajtuar pacientët me 
sindromë akute të frymëmarrjes, në 
mënyrë që të sigurohet që një valë e dytë 
infeksionesh të mos destabilizojë infra-
strukturën tonë të kujdesit shëndetësor.

RIPARIMI I DËMIT 
TË SHKAKTUAR DERI TANI
Strategjia e re që propozojmë mbështetet 
në faktin se bllokimi ka shkaktuar dëme 
tronditëse ekonomike dhe njerëzore për 
një kohë të shkurtër. Faturat stimuluese 
të miratuara nga Kongresi mund të arri-
jnë disa përfitime, sidomos ato elemente 
që ndihmojnë bizneset e vogla të pagua-
jnë punëtorët e tyre gjatë periudhës 
së qëndrimit në shtëpi. Por, në anë të 
tjera, politikat kanë pasur të meta, si 
për shembull, çeqet pa dallim prej 1,200 
dollarësh që u dërgohen shumicës së 
amerikanëve, pavarësisht nevojave të 
ndryshme në situatën e COVID-19.
Ndërsa masa të tjera - si mandatet e 
kushtueshme të punëdhënësve që e 
bëjnë edhe më të vështirë mbajtjen e pu-
nëtorëve - janë me të vërtetë joproduk-
tive. Për shembull, më 13 mars, Kongresi 
miratoi Aktin e Përgjigjes ndaj Koronavi-
rusit të quajtur “Familjet të Parat”, i cili 
përmban një kërkesë të dizenjuar dobët, 
sipas së cilës punëdhënësit duhet t’u 
ofrojnë punëtorëve 12 javë leje me pag-
esë, e cila do të kompensohej pjesërisht 
nga një kredi tatimore e ndërlikuar dhe 
e pavolitshme. Shumica e bizneseve të 
mëdha ofrojnë leje me pagesë në rast së-
mundjesh, por bizneset më të vogla me 

rezerva të pakta parash, do të përballen 
me një trysni shtesë, duke u detyruar të 
pushojnë punonjësit e tyre ose të mbyl-
lin fare dyert e biznesit.
Politikanët në Uashington po shqyrtojnë 
si mundësi faturat shtesë stimuluese, 
dhe qeveritë e shteteve të ndryshme 
vazhdojnë të kërkojnë mënyra për të 
ndihmuar komunitetet e tyre. Këto mjete 
shtesë mund të përdoren për të marrë 
në konsideratë politikat e mëposhtme:

Risigurime shëndetësore për të 
financuar koston e kujdesit për të 

sëmurët. Risigurimi, i cili funksionon si 
mjet për të ndihmuar pacientët në rrezik 
të lartë, mund të përdoret për të finan-
cuar drejtpërdrejt kostot e kujdesit për 
individët e sëmurë, si ata me COVID-19. 
Kongresi duhet të rifinancojë një sigurim 
prej 20 miliardë dollarësh në vit për 
tregun individual të sigurimeve, dhe 20 
miliardë dollarë në fonde shtesë për 
risigurimin e Medicare Advantage, në 
mënyrë që ata që kanë humbur punën 
të kenë mundësinë të gjejnë “premi-
ume” të përballueshme në këto tregje 
alternative.

Të ulen shpenzimet e xhepit për 
të moshuarit në blerjen e ilaçeve 

me recetë. Komiteti i Financave të Sen-
atit ka paraqitur një paketë reformash 
që mbulojnë shpenzimet e xhepit për 
blerjen e ilaçeve me recetë në sistemin 
Medicare, duke ulur gjithashtu shpenz-
imet e përgjithshme të Medicare me 100 
miliardë dollarë gjatë 10 viteve. Këto 
kursime do të ndihmojnë në kompensi-
min e shpenzimeve për risigurime dhe 
programe të tjera.

Të ofrohet mbështetje shtesë për 
popullatat në rrezik të lartë. Nëse 

nuk krijohet me sukses një vaksinë ose 
nuk arrihet imuniteti në masë i popull-
sisë, njerëzit mbi 65 vjeç dhe personat 
e tjerë në rrezik të lartë që diskutuam 
më sipër, nuk do të jenë në gjendje të 
punojnë dhe të marrin pjesë plotësisht 
në shoqëri. Kongresi duhet të sigurojë 
lehtësim të të ardhurave për individët e 
padalë në pension dhe që nuk mund të 
punojnë për arsye sigurie. Gjithashtu 
autoritetet duhet të lehtësojnë 
mbështetjen sociale përmes mekaniz-
mave, si shpërndarja e ushqimeve pa 
kontakt fizik, telemjekësia dhe kujdesi 
virtual për shëndetin mendor.

Të ndalohen transferimet e 
detyrueshme të pacientëve me 

COVID-19 në azilet e pleqve. Në mars, 
Departamenti Shëndetësor i Shtetit në 
Nju Jork, nxori një direktivë, duke 
detyruar azilet e pleqve të pranonin 
pacientët që ishin larguar nga spitalet 

pasi ishin infektuar me SARS-CoV-2. Ky 
mandat nxiti përhapjen e COVID-19 në 
Nju Jork dhe shtetet fqinje. Mandate të 
tilla duhen shfuqizuar, dhe duhet të 
zëvendësohen me metoda që ndihmo-
jnë të moshuarit të rikuperohen pa i 
rrezikuar banorët e tjerë të azileve të 
pleqve.

Të investohet në shkëmbimet e të 
dhënave të kujdesit shëndetësor 

midis dhe brenda shteteve. COVID-19 
ka nxjerrë në pah boshllëqe të mëdha 
në informacionin e kujdesit shëndetë-
sor, duke penguar aftësinë tonë për t'iu 
përgjigjur në mënyrë efektive pande-
misë. Shumica e shteteve kanë krijuar 
fletëpalosje të thjeshta për të ndjekur 
ngarkimin e spitaleve, burime si venti-
latorët dhe pajisjet mbrojtëse, dhe 
nivelin e infeksionit dhe të dhënat di-
agnostikuese. Këto fletëpalosje duhet 
të shndërrohen në lidhje të qën-
drueshme, API dhe burime të të dhë-
nave, në mënyrë që kur të shfaqen 
sëmundje në të ardhmen, sistemi 
shëndetësor të jetë shumë më i 
përgjegjshëm dhe i përshtatshëm. Në 
vitin 2010, Akti HITECH bëri të 
detyrueshme që të dhënat elektronike 
shëndetësore të jenë në gjendje të 
shkëmbejnë informacione për ngarke-
sat e spitaleve, si dhe kërkoi fonde për 
të krijuar shkëmbime informacioni 
midis shteteve, por shumë shtete ameri-
kane ende nuk e zotërojnë këtë lidhje.

Shtetet e mëdha me metropole të 
mëdha duhet të ndërtojnë rezerva 

të pavarura mjekësore. Kongresi nuk e 
kishte parashikuar që Stoku Kombëtar 
Strategjik (SNS) duhej të përballej me 
një pandemi të zgjatur mbarëkombëtare. 
Përkundrazi, SNS-ja ishte krijuar për të 
shërbyer si një burim për sulme më të 
rajonalizuara të bioterrorit dhe katastro-
fave natyrore, dhe si një "rezervë" pasi 

të ishin shteruar sektori privat dhe 
furnizimet shtetërore. Në mënyrë alar-
muese, gati 90% e pajisjeve mbrojtëse 
personale të SNS-së u zbraz deri në fil-
lim të prillit. Shtetet me qendra të 
mëdha urbane, si Nju Jorku, Florida, 
Kalifornia, Pensilvania dhe Ilinoisi, 
duhet të marrin në konsideratë ndërti-
min e rezervave të pavarura të respira-
torëve dhe pajisjeve mjekësore, bazuar 
në nevojat e tyre.

Rishikimi i menaxhimit të Rezervës 
Strategjike Kombëtare dhe kontrat-

ave federale për gatishmëri emergjente. 
Raportimet nga ProPublica dhe New 
York Times zbuluan se gabime të 
shumta çuan në një mungesë respira-
torësh në nivel kombëtar. Në vitin 2006, 
zyrtarët federalë u përpoqën të blinin 
70,000 respiratorë nga sektori privat për 
dhjetë vjet; në mars 2020, vetëm 12,700 
ishin të disponueshëm për shpërndarje. 
Do të jetë e rëndësishme për degën 
ekzekutive të vlerësojë në mënyrë objek-
tive këto pengesa burokratike dhe të 
lehtësojë bashkëpunimin ndërinstitucio-
nal në lidhje me kontratat e gatishmërisë 
emergjente.

Duhen përshpejtuar projektet e 
infrastrukturës. Shtetet duhet të 

përfitojnë nga ulja e trafikut për të për-
shpejtuar projektet e infrastrukturës në 
autostrada. Përshpejtimi mund të sigu-
rojë një stimulim ekonomik afatsh-
kurtër, duke punësuar më shumë njerëz, 
dhe gjithashtu rimëkëmbje afatmesme, 
duke zvogëluar bllokimet e trafikut.

Duhen siguruar burime dhe 
mbështetje për shkollat dhe in-

stitucionet arsimore që mbeten të 
hapura gjatë verës. Pabarazitë në 
fushën arsimore rrezikojnë të rriten 
gjatë kësaj periudhe të mbylljes së 
shkollave, sepse prindërit me të ard-
hura të ulëta nuk kanë burime për të 

siguruar mundësi arsimore jashtë 
shkolle për fëmijët e tyre. Kongresi dhe 
qeveritë e shteteve mund të ndihmo-
jnë financiarisht shkollat dhe institu-
cionet arsimore që zgjedhin të qëndro-
jnë të hapura gjatë verës për të fituar 
kohën e humbur, ose për të siguruar 
që fëmijët të kenë qasje të barabartë 
në një arsimim cilësor. Nëse kontratat 
e sindikatës së mësuesve nuk i lejojnë 
shkollat të mbeten të hapura gjatë 
muajve të verës, fondet federale dhe/
ose ndihma shtetërore kundër COV-
ID-19, mund të aplikohen në Llogaritë 
e Kursimit të Arsimit të përdoren më 
pas nga familjet për të paguar për shër-
bimet e mësimit online.

Të adresohet kriza e mundshme 
humanitare në burgjet e Amerikës. 

Siç ka vënë në dukje Jonathan Blanks, 
burgjet nuk janë ndërtuar për të ruajtur 
distancimin fizik. Kongresi duhet të japë 
fonde shtesë për t’u siguruar që burgjet 
federale, shtetërore dhe lokale të kenë 
mjetet e nevojshme për të testuar të 
burgosurit dhe punëtorët për koronavi-
rus; të izolohen personat që testojnë 
pozitivë; dhe të konsiderohet lirimi i 
parakohshëm për të burgosurit që tes-
tojnë negativë ndaj SARS-CoV-2 dhe 
plotësojnë kriteret si jo të dhunshëm dhe 
të parrezikshëm.

KUSH PËRFITON NGA HAPJA 
E PJESSHME E SHKOLLAVE 
DHE EKONOMISË?
Plani ynë është krijuar për të 
maksimizuar aftësinë e Amerikës për 
të rihapur ekonominë, duke mbrojtur 
shëndetin publik. Por rruga që ju reko-
mandojmë ka kufizime të rëndësishme.
Për shembull, propozimi ynë për të riha-
pur shkollat për fëmijët që nuk jetojnë 

me persona të moshuar ose në rrezik, do 
të thotë se disa fëmijë duhet të qëndro-
jnë në shtëpi. Sëmundjet kronike janë 
më të përhapura tek personat me të ar-
dhura më të ulëta dhe afro-amerikanët. 
Nga ana tjetër, ka shumë nëna beqare 
të cilat nuk mund të punojnë sepse nuk 
mund t’i lënë fëmijët vetëm në shtëpi.
Ne besojmë se përfitimet për ata fëmijë 
dhe prindër i kapërcejnë disavantazhet e 
rihapjes së pjesshme të shkollave. Sido-
qoftë, është e rëndësishme që shtetet 
të bëjnë gjithçka të jetë e mundur për 
të lehtësuar mësimin virtual për ata që 
qëndrojnë në shtëpi.
Edhe një rihapje e pjesshme e pu-
nëve mund të përfshijë pabarazi të 
përkohshme. Një program i gjerë testimi 
në vendet e punës mund të ndihmojë 
në zbutjen e këtij problemi. Edhe në 
këtë rast, vazhdimi i bllokimit eko-
nomik pa asnjë përpjekje për rihapje, 
do të ketë efekte edhe më të këqija për 
komunitetet në nevojë dhe familjet me 
të ardhura të ulëta. Ekzistojnë prova 
të mjafrueshme që tregojnë se rritjet e 
konsiderueshme të papunësisë rrisin 
numrin e të vdekurve. Një rritje prej 1 
pikë përqindje në shkallën e papunësisë 
në SHBA, shoqërohet me një rritje prej 
6% të probabilitetit të vdekjeve gjatë 
vitit të ardhshëm. Vetëm tek pacientët 
me sëmundje të zemrës, papunësia 
shoqërohet me një rritje prej 50% të 
rrezikut të vdekjeve.
Këto efekte ekonomike janë të ndara 
nga efektet e drejtpërdrejta në sistemin 
e kujdesit shëndetësor për sa i përket 
neglizhencës ose shmangies së ku-
jdesit të nevojshëm. Ende nuk e dimë sa 
amerikanë kanë hequr dorë nga kujdesi 
shëndetësor i palidhur me COVID-19, 
por provat paraprake janë domethënëse. 
Dhurimet e organeve dhe transplantet 
janë ulur në mënyrë të ndjeshme, duke 

dëmtuar ata që kanë sëmundje të rëndë 
të mëlçisë. Në Karolinën e Veriut, shumë 
më pak njerëz po vijnë në dhomat e 
urgjencës, që mund të jetë një tregues se 
kushtet e zakonshme si atakët kardiakë, 
nuk po trajtohen siç duhet. Ndërprerjet 
e trajtimit ndaj kancerit mund të rrisin 
ndjeshëm vdekshmërinë. Deri tani, 
askush nuk ka provuar të kryejë një 
analizë sistematike të këtyre kostove.

TË MËSOJMË NGA HISTORIA, 
POR TË MBËSHTETEMI 
NË PROVA TË REJA
Pjesa më e madhe e paradigmës tradi-
cionale për administrimin e pandemive 
vjen nga përvojat tona historike, veça-
nërisht nga pandemia e gripit spanjoll 
të vitit 1918. Por COVID-19 nuk është 
grip, dhe ata që i bazojnë rekomandimet 
e politikave në përvojën e vitit 1918, po 
shpërfillin mundësi të rëndësishme për 
rihapjen e ekonomisë.
Një vaksinë për SARS-CoV-2 mund të 
mos jetë aq e lehtë për t’u prodhuar sa 
vaksina kundër gripit. Dhe në krahasim 
me gripin, sëmundja e COVID-19 ndikon 
shumë më tepër të moshuarit dhe ata 
me sëmundje kronike. Arsyeja kryesore 
për bllokimin ishte frika se COVID-19 do 
të mbingarkonte kapacitetin e spitaleve 
amerikane; Përkundrazi, sot, shumica 
e spitaleve të SHBA-së po frekuentohen 
shumë më pak.
Me pak fjalë, duhet të mësojmë nga 
historia, por jo të jemi të lidhur pas saj. 
Duhet të përqendrohemi në biologjinë 
specifike të virusit në fjalë, dhe provat 
specifike të sëmundjes në fjalë. Nëse i 
bëjmë këto gjëra, do të zbulojmë se kemi 
mundësi më të mira se ç’pritej, për të 
përmirësuar shëndetin publik dhe për 
të rihapur ekonominë. 

bota e makinave

Motori
Plug-in Hibrid

Cilindrata
1.598 cm3

Fuqia totale
220 kW (300 kf)

Çmimi 
nga 51.050 €

ZERO EMETIME 
Si të gjitha makinat hibride 
të karikueshme, edhe 
DS7 E-Tense mund të lëvizë 
vetëm me motorët elektrikë 
dhe bateritë: 58 kilometra 
autonomi të deklaruar 
(rreth 45 në realitet) dhe për 
shumë njerëz mund të jetë 
efikas për rrugën shtëpi-
pune. Më pas nis punën 
motori termik.

FINITURA
Stili i DS është me të vërtet i 
veçantë: ose e dashuroni, ose 
e urreni, nuk ka rrugë të 
mesme. Cilësia që 
perceptohet është e një niveli 
të mirë dhe duket superiore 
falë modelimit. Është e kuruar 
edhe në detajet më të vogla 
dhe kjo ndihmon të duket më 
ekskluzive dhe jashtë 
normales.

520
NEWTONMETRO

MBI 500
Duke bashkuar vlerën e momentit 
përdredhës të motorit 1.6 benzinë 

me atë të njësisë elektrike, fuqia e tij 
mbërrin shumë lart  

INTEGRALE 
DHE ME DY 
MËNYRA
E realizuar në platformën 
Emp2 të Peugeot 3008 dhe 
5008, DS 7 E-Tense ka shtuar 
në motorin Puretech (1) prej 
1.6 litrash dhe 200 kuaj fuqi, 
dy njësi elektrike, një për 
boshtin para (2) prej 110 kuaj 
fuqi dhe një për boshtin 
mbrapa (6) prej 112 kuaj. 
Sistemi kompletohet me një 
bateri (4) me jone litiumi prej 
13,2 kWh që karikohet 
nëpërmjet një prize Mennekes 
(5). Kambio automatike (3) 
me tetë raporte dhe traksion 
integral i vazhdueshëm. 

DS 7 CROSSBACK E-TENSE
Edhe Suv-i francez trajton çështjen elektrike. Dhe e 
trajton atë në aspektin e performacës, me një motor 
hibrid plug-in me 300 kuaj fuqi

2
ORË 

Kaq është koha e 
karikimit nga një 

njësi wallbox 
me 7,4 kW 

1

23

4

5
6

SI PUNON
Qendra e sistemit hibrid është 
përzgjedhësi i mënyrës Drive, i 
cili ka katër modalitete: vetëm 
elektrike, hibride, sport dhe 
4x4. Përkundër masës, makina 
e nis shumë mirë (0-100 km/h 
në 5,8 sekonda) dhe nëse ecet 
me mend, ka konsum të ulët të 
karburantit. Duhet thënë se 
300 kuaj fuqi ta bëjnë drejtimin 
e makinës më të gëzuar, dhe 
sigurisht pa humbur asnjëherë 
rehatinë. Aftësitë e makinës 
off-road janë befasuese: 
tërheqje e shkëlqyeshme edhe 
pa goma të veçanta dhe 
shpërndarje perfekte e 
momentit përdredhës 
maksimal midis dy akseve. 
Lartësia nga toka 19 
centimetra ndihmon në kalimin 
më të lehtë të pjesëve ku ka 
gunga. Kambio është e mirë.  

MBËSHTETUR NGA LANDESLEASE

RENAULT CLIO E-TECH
Një tjetër franceze, një tjetër hibride... Që mund të llogarisë dy 
motorë elektrikë dhe një kambio elektroaktive me katër marshe, 
një mjedis vërtet origjinal. Do ta shpjegojmë pse

AS FREKSION, 
AS SINKRONIZUES

80%
Sipas Renault, në qytet kjo është 
përqindja e përshkueshmërisë së 

modelit elektrik të Clio-s

Motori
Hibrid i plotë

Cilindrata
1.600 cm3

Fuqia totale
103 kW (140 kf)

Çmimi 
I padeklaruar

SI PUNON 
Skema hibride E-Tech e 
Clio-s është e veçantë 
sepse pika e fillimit kryhet 
ekskluzivisht nga motori 
kryesor elektrik. Pastaj, në 
varësi të kërkesës për 
fuqi, motori termik 
ndihmohet nga paketa e 
dytë elektrike dhe sillet në 
shpejtësinë e saktë të 
rrotullimit, e nevojshme 
për ta lidhur atë pa pasoja 
me transmisionin. 
Ndryshimet e raporteve 
bëhen sipas të njëjtës 
procedurë. Në trafikun e 
qytetit dhe bllokimin e 
trafikut, kontributi i 
motorit elektrik është i 
konsiderueshëm: sipas 
Renault, ajo mbulon deri 
në 80% të udhëtimeve 
urbane. Sistemi 
funksionon mirë dhe pa 
kolpo.

RIKUPERIM I 
VËSHTIRË
Përzgjedhësi i marsheve ju lejon të 
aktivizoni modalitetin B, i cili rrit 
rikuperimin e energjisë gjatë 
ngadalësimeve. Në këtë mënyrë, 
është e mundur të kufizohet 
përdorimi i pedalit të frenave, i cili 
në pjesën e parë të shtypjes së tij, 
modulon vetëm frenimin 
rigjenerues. Kur kërkohet 
ngadalësim më i madh, hyjnë në 
lojë disqet dhe ferrotat, të cilat 
kanë një jetë të gjatë, si në të gjitha 
modelet hibride.

INFOTAINMENT 
Makina është e pajisur me 
sistemin e ri multimedial Easy 
link, i thjeshtë në përdorim dhe 
me një numër të 
konsiderueshëm funksionesh, 
mes të cilëve edhe navigatori 
me informacionet për trafikun 
në kohë reale. Instrumentat 
tregojnë më pas rrjedhën e 
energjisë dhe karikimin e 
baterisë së sistemit hibrid.

3
MOTORË
Një motor 
benzine 1.600 
prej 140 kuaj 
fuqi dhe dy 
elektrikë

Sistemi E-Tech u zhvillua 
tërësisht nga Renault, duke 
përdorur dy motorë elektrikë 
tashmë të disponueshëm, dhe 
duke dizajnuar kambion 
elektroaktive me katër 
shpejtësi, pa freksion dhe pa 
sinkronizues. E para nuk është 
e nevojshme sepse pika 
fillestare ndodh gjithmonë me 
njësinë elektrike. Gjithashtu, 
nuk ka as sinkronizues, duke 
pasur parasysh që funksioni i 
tyre kryhet nga motori elektrik 
dytësor. Energjia e rikuperuar 
dërgohet në baterinë me jone 
litiumi 1,2 kWh.

6 APLIKACIONE PËR TË MËSUAR DIÇKA TË RE
Në kohërat e izolimit, për shembull, telefoni mund të përdoret edhe si një mjet mësimi

Duhet ta pranojmë. Pjesa më e madhe e orëve që 
shpenzojmë online shkojnë kot, me rrjetet sociale 
që hanë gjithmonë e më shumë kohën tonë të 

lirë. Por vetë smartphone, me të cilin me shumë gjasa 
jemi duke lexuar këtë artikull, është edhe një kompjuter 
i fuqishëm, i cili me aplikacionet e duhura mund të 
shndërrohet në shumë i dobishëm. Në kohërat e izolimit, 
për shembull, telefoni mund të përdoret edhe si një mjet 
mësimi. Mjafton të keni aplikacionin e duhur.

UDEMY 
(falas për iOS 
dhe Android)
Më shumë se 100 mijë kurse 
video, ndonjëherë falas, thua-
jse gjithnjë të ofruara me një 
çmim të arsyeshëm. Duke 
shfletuar katalogun e Udemy 
është e vështirë të mos gjeni 
diçka që të mos ju tërheqë. Kurse fotografie, kuzhine, 
programimi, psikologjie, për mësim gjuhësh etj.

COURSERA 
(falas për iOS 
dhe Android)
Është platforma kryesore për 
kurse online dhe mbështetet 
tek ‘repertori’ i pasur i uni-
versiteteve më prestigjioze 
në botë. Ndër më kryesoret, 
Stanford, i pranishëm me rreth 
dhjetëra kurse, një ndër më interesantët është për Machine 
Learning. Ideja është mjaft e dobishme për ata që kanë 
nevojë për të pasuruar CV e tyre me certifikata. Kurset 
parashikojnë kontrolle rigoroze të pjesëmarrësve.

DUOLINGO 
(falas per iOS e Android)
Specialiteti i tij është mësimi i 
gjuhëve, dhjetëra të tilla, nga 
gjuha angleze tek ajo koreane. 
Mësimet zgjasin vetëm pak 
minuta (nga pesë në njëzet 
minuta) dhe përvoja është fa-
las dhe miqësore. Mekanizmi 
i të mësuarit është i bukur. Ju 
mësoni duke luajtur dhe duke mbledhur pikë. Është ap-
likacioni ideal për ata që duan të mësojnë një gjuhë të re.

MIMO 
(Freemium për iOS 
dhe Android)
Këtu nuk mërzitesh asnjëherë. 
Mimo është një aplikacion, 
fitues çmimesh, që premton 
t’ju mësojë bazat e progra-
mimit nëpërmjet projekteve 
ndërveprues, të cilat madje 
parashikojnë edhe krijimin e 
një faqe web apo një videoloje, duke përdorur parimet 
bazë të programimit: C++, Java, Javascript, Python, etj.

SPEED READING 
(Freemium për iOS 
dhe Android)
Kjo është koha më e mirë 
për të përsosur aftësinë për 
të lexuar shpejt. Aplikacionet 
e ndryshme “speed reading” 
shërbejnë pikërisht për këtë gjë. 
Nëpërmjet një sërë ushtrimesh, 
ata vlerësojnë së pari shpejtësinë tonë për të kapur numrat 
dhe fjalët në një ekran, më pas na mësojnë ta rrisim atë e 
të lexojmë më shpejt. Por me librat e bukur kjo nuk vlen. 
Ata e meritojnë gjithë vëmendjen tonë.

DEGUSTA BIRRA 
(freemium për iOs 
dhe Android)
Një udhëzues për degustimin 
e birrës në formatin e një ap-
likacioni: ai na shpjegon se si 
vlerësohet një birrë, nga shkuma te shija, duke nxjerrë në 
pah ndryshimet mes llojeve të ndryshme të birrës (rreth 50). 
Ekziston edhe një seksion për klasifikimin e gotave. Me pak 
fjalë, aplikacioni i duhur kur t’i rikthehemi jetës së dikurshme 
dhe të dalim mbrëmjeve me miqtë për një gotë.

Burimi: Wired

Statistika Indeksi i Çmimeve të Konsumit - Prill

BURIMI: INSTAT

Çmimet kanë shënuar një rënie të lehtë në muajin prill, pas rritjes së 
shpejtë të muajit mars, të diktuar nga situata e krijuar nga kufizimi i 
Covid 19, që çoi në shtrenjtimin e disa produkteve bazë.

Instat njoftoi se inflacioni, që mat ndryshimin vjetor të çmimeve ishte 
1.9% në prill, nga rreth 2.1 që ishte ndryshimi vjetor në mars.

Gjithsesi, çmimet e ushqimeve vijuan të mbeten më të larta se një vit 
më parë, duke ndikuar në 1.63% të rritjes.

Instat beri të ditur se krahas ushqimeve, dy grupet e tjera me rritje ishin 
qira, lëndë djegëse e energji dhe mobilim shtëpie. Në grupin e qirave 
lëndë dhegëse e energji, ndikuan qiratë që u shtrenjtuan me 2.2% dhe 
furnizimi me ujë me 1 8%.

Indeksi i Çmimeve të Konsumit në muajin Prill 2020, arriti 109,7 kundrejt 
muajit Dhjetor 2015. Ndryshimi vjetor i indeksit të çmimeve të konsumit 
në muajin Prill 2020 është 1,9 %. Një vit më parë ky ndryshim ishte 1,4 
%. Ndryshimi mujor i indeksit të çmimeve të konsumit në muajin Prill 
2020, krahasuar me Mars 2020 është -0,4 %.

Ndikimi i grupeve kryesore në ndryshimin vjetor të indeksit të çmimeve të 
konsumit. Rritja vjetore e çmimeve në muajin Prill është ndikuar kryesisht 
nga grupi “Ushqime dhe pije joalkoolike” me +1,63 pikë përqindje, pasuar 

nga grupi “Qira, ujë, lëndë djegëse dhe energji” me +0,27 pikë përqindje.

Çmimet e grupit “Mobilje, pajisje shtëpie dhe mirëmbajtje e shtëpisë” 
kanë kontribuar me +0,12 pikë. Çmimet e grupit “Argëtim dhe kulturë” 
kanë kontribuar me +0,10 pikë përqindje.

Çmimet e grupit “Hotele, kafene dhe restorante” kanë kontribuar me 
+0,03 pikë përqindje. Çmimet e grupit “Pije alkoolike dhe duhan” kanë 
kontribuar me +0,02 pikë përqindje. Çmimet e grupit “Shërbimi arsimor” 
kanë kontribuar me +0,01 pikë përqindje. Çmimet e grupit “Transporti” 
kanë kontribuar me -0,19 pikë përqindje. Çmimet e grupit “Veshje dhe 
këpucë” kanë kontribuar me -0,03 pikë përqindje. Çmimet e grupit 
“Shëndeti” kanë kontribuar me -0,02 pikë përqindje. Çmimet e grupit 
“Komunikimi” kanë kontribuar me -0,01 pikë përqindje.

Ndryshimet vjetore të grupeve kryesore: Krahasuar me muajin Prill 
2019, rritja më e madhe e çmimeve vërehet në grupin “Ushqime dhe pije 
joalkoolike” me 4,3 %, pasuar nga grupet “Argëtim dhe kulturë” me 3,8 %, 
“Mobilje, pajisje shtëpie dhe mirëmbajtje e shtëpisë” me 1,9 %, “Qira, ujë, 
lëndë djegëse dhe energji” me 1,3 %, “Hotele, kafene dhe restorante” me 
0,8 %, “Pije alkoolike dhe duhan” me 0,6 %, “Shërbimi arsimor” me 0,2 %.

Nga ana tjetër çmimet e grupit “Transporti” u ulën me 3,1 %, pasuar nga 
“Veshje dhe këpucë” dhe “Shëndeti” me 0,7 % secili, “Komunikimi” me 0,3 
%. Brenda grupit të ushqimeve çmimet e nëngrupit “fruta” u rritën me 
19,3 %, pasuar nga nëngrupet “zarzavate përfshirë patatet” me 6,3 %, 
“vajra dhe yndyrna” me 4,6 %, “peshk” me 4,2 %, “sheqer, recel, mjaltë, 
çokollata, dhe ëmbëlsira” me 3,7 %, etj.

Ndryshimet mujore të grupeve kryesore: Krahasuar me muajin Mars 
2020, çmimet e grupit “Transporti” u ulën me 1,7 %, pasuar nga grupet 
“Ushqime dhe pije joalkoolike” me 1,0 %, “Pije alkolike dhe duhan” me 
0,2 %, “Veshje dhe këpucë”, “Qira, ujë, lëndë djegëse dhe energji” dhe 
“Mallra dhe shërbime të ndryshme” me 0,1 % secili. Nga ana tjetër 
çmimet e grupit “Mobilje, pajisje shtëpie dhe mirëmbajtje e shtëpisë” u 
rritën me 1,1 %, pasuar nga grupet “Argëtim dhe kulturë” me 0,8 % dhe 
“Hotele, kafene dhe restorante” me 0,1 %.

Familjes së Mazda-s i bashkohet modeli më i ri, Mazda CX-30, një version

që ka elegancën e një coupedhe rezistencën e një SUV. Projektuar për t’ju ofruar

një eksperiencë unike, Mazda CX-30, falë përmasave kompakte bëhet një zgjedhje

ideale për rrugët urbane. Interiori ju ofron hapësirën e dëshiruar gjithashtu.

ALL-NEW MAZDA CX-30

+355 67 204 0601| info@mazda.al | Automaster, distributor zyrtar i Mazda
në Shqipëri | Autostrada Tiranë-Durrës, KM4, Godina Nr. 115, Mëzez 


